
ڕوون هەوڵ بدات، ئەوس������ا لە )كانت(و ئەوانی وەك ئەو 
نزیك دەبێتەوە.

بۆیە ئەخلاقی سیاسیی راس������ت داوامان لێدەكات كە لە 
ئەمڕۆی ئ������ەم هەرێمە ئارامەی ئێمەو، ل������ەم دەوروبەرە 
پڕكێشەیەی دەرودراوس������ێمان، گەمەی سیاسەت بكەینە 
پێشبڕكێ نەك ململانێ، ئاشتی بكەینە هەمیشەیی نەك 
كاتیی، كێشەكانمان بابەتیی بن نەك كەسیی، ئاخاوتنمان 
ب������ە زمانی ڕێز بێت ن������ەك زبر، جیاواز بی������ن، بەڵام دژ 

نەبین.
گرنگە سیاس������ییەكان لەهەموو ك������ەس زیاتر ئاگاداری 
بیركردنەوەیان بن، چونكە بیركردنەوەكانیان دەبنە گوفتاری  
نێو میدیاو، گوفتارەكانی نێو میدیاشیان دەبنە رەفتاری 

سەر شەقام.
سیاس������ەتمەدارەكانی دوێنێ دەبێت ئەمڕۆ ئەو راس������تییە 
وەبیرخۆیان بێننەوە كە لە سیاسەتدا سەركەوتنی رەها نییەو، 
دۆڕاندنی رەهاش نییە، بەڵكو سەركەوتنی راستەقینە لە 
بەرقەراربوونی ئاش������تیدایەو، دانوستانیش لاوازیی نییەو، 
رەتكردنەوەی دانوس������تانیش ئازایەتیی نییە، سیاسەتیش 
بەدروش������می: یان هەموو ش������تێك یان هیچ، سیاسەتێكی 

واقیع������ی نیی������ەو، پەنابردن������ە بەر 

ئەخلاق و سیاس������ەت ل������ە زۆر خاڵ������دا یەكدەگرنەوە، كە 
ئامانجی هەریەكەیان ئەوەیە كە دیدێكی پێشوەختە بدەنە 
مرۆڤەكان بۆ ئ������ەوەی مانایەك  و ئامانجێك ببەخش������ێتە 
ژیانیان، بەڵام بەداخەوە زۆرجاریش لە چۆنیەتی ئەم ماناو 

ئامانج بەخشینەدا جودا دەبنەوە.
كەواتە پرسیارەكە بەم جۆرەیە:

ئایا كەس������ایەتییە خاوەن ئامانجە سیاسیەكان پشت بە چ 
پێوەرێكی ئەخلاقی دەبەس������تن، ل������ە پەیڕەوكردنی جۆری 

خەبات و تێكۆشانیاندا؟
ی������ان بەدیوێكی دیكەش������دا بۆمان هەیە بپرس������ین: ئایا 
سیاسەتمەدارە خاوەن ئامانجە سیاسییەكان پشت بە كامیان 
دەبەستن؟ بە ناوەڕۆك  و مەبەستی ئامانجەكانیان؟ یان بە 

جۆر و شێوازی هۆكارەكانیان؟
چونك������ە لە یەكێك لە خاڵەكاندا، ئەوەی)میكیاڤیلی( لە 
)كان������ت( جودا دەكاتەوە، بریتییە لە مەس������ەلەی هۆكار، 
لەبەر ئەوەی هەركاتێك ئامانج پاساوی بۆ هۆكار هێنایەوە 
لە پێناوی گەیشتن بە ئامانج، ئەوساش هەموو هۆكارێك 
ب������ە ڕەوا بزانرێت، ئیدی ئەوس������ا لە)میكیاڤیلی( نزیك 
دەبێتەوە، هەركاتێكیش لە ئامانجی ڕوانی بەو شێوەیەی 
كە هۆكارەكانی خەباتی، خاوەن بەهایەكی ئەخلاقی بن و، 

بە ه������ۆكاری پاك و ڕەوا ب������ۆ ئامانجی پاك  و 

سازان و گەیاندنی 
ئەم ئەزموونەمان بە كەناری ئارامیی

سیاس������یمان بین و،  بە ئاڕاس������تەی هێمنی دەروونیی و 
ئارامیی نێوخۆی������ی كاربكەین لە ڕێگەی پاراس������تنی 
پێگەی مەرجیعییەتی باڵای سیاسیی و،  پشت بەستن 
بە پس������پۆران و راوێژپێكردنیان و، پاراس������تنی ئاسایشی 
گشتیی و ئاشتیی كۆمەڵایەتیی و یەكبوونی نیشتمانیی 
و، پاراستنی مافەكانی مرۆڤ و ئازادییە گشتییەكان و، 
بەرجەستەكردنی پێداویستییەكانی هاووڵاتیان و، دووربوون 
لە گوت������اری ئاژاوەگێڕیی و ئەزموون������ی هاوردەكراوو 
كۆپیكراوی ش������وێنانی دی و، نزی������ك بوون لە گوتاری 
كەلتوری دەوڵەتداریی و ژیاندۆستیی و خەمەكانی خەڵك 
و شەقامەكانی نیشتمان و لەوەڵامدانەوەی خواستەكانی 
هاووڵاتیان و، خۆپاراس������تن لە دوو ڕوویی سیاس������یی و، 
لەپەیڕەوكردن������ی س������تراتیژییەتی دوودڵی������ی و ڕاڕایی 

سیاسیی..
بۆیە ئەمڕۆ پێویس������تیمان بە سیاسەتی نەفەسی درێژو 

سازان هەیە بۆ گەیاندنی ئەم ئەزموونەمان بە 
كەناری ئارامیی.

زۆرینەش هەموو كات چارەسەر نییە.
نواندنی هەڵوێستی ڕەق و توند ئازایەتیی نییەو، سیاسەتی 
بەرژەوەندخوازانەی تەسكیش ئاكاری كوردەوارییانە نییە، 
چونك������ە ئەمڕۆ رۆژی نواندنی حیكمەتە لەبیرو كرداردا، 
رۆژی سیاسەتی دەرگای كراوەیە بەڕووی یەكدیدا، رۆژی 

دۆزینەوەی رێگای پەسەندكراوە لەنێوان رێگاكاندا
لەوانەیە نەیارانی كوردس������تان و ئەزموونەكەی، بیانەوێت 
شەڕی خۆیان لەسەر خاكی ئێمەو بەكەسانی ئێمە بكەن، 
بۆیە دەبێت ئەو راستییە بزانین كە شەڕی فیلەكان لەنێو 

باخچەی ئێمەدا هەر چیمەنی ئێمە دەپلیشێنێتەوە.
سیاس������ەتی راس������ت بریتییە لەرێپێدان ب������ە تەواوكردنی 
بەرنامەكان نەك رێگەلێگرتنیان، چونكە وەك دەڵێن: هیچ 
كاتێك لەبەرژەوەندیی موسافیرەكاندا نییە، لەنیوەی رێگەو 
لەنێوەڕاستی دەریاكەدا  شەڕ لەگەڵ كەشتییەوانەكەیاندا 
بكەن، چونكە نازانرێت كەش������تیی بە بێ كەشتییەوانی 

ڕەسەن بەرەو چ ئاڕاستەیەك دەڕفێنرێت.
ج������ا لەپێن������اوی پاراس������تنی ئاش������تی كۆمەڵایەتیی و 

سەقامگیریی سیاس������یدا، با ئاگاداری گوتاری 

مێزگردی هاوبە شی گۆڤاری گوڵان و 

ژینەوەی نیشتمانی
ئینیستوتی توێ

هە رێمی كوردستان لە سە ر لێواری تە نگژە یە كی سیاسی و دە ستووریدایە 

تە نها راپرسی كێشە ی سیستەمی 
سیاسی یەكلایی دە كاتە وە  

نەك حزبە سیاسییەكان

پێدە چێت حزبە  سیاس������ییە كانی كوردستان بڕیاریان دابێت لە  سە ر پرسی سیس������تمی سیاسی لە  كوردستان نە گە نە  
رێككە وتن، ئە م حاڵە تە  بارودۆخێكی مە ترسیداری ئە وتۆی دروستكردووە  كە  دە رگای بە  ڕووی هە موو ئە گە رە كاندا 
كردۆتە وە ، حاڵی حازر رای گش������تیی كوردس������تانی بە  سە ر دوو بە رە دا دابە ش كردووە ، كە  ئە م دابە شبوونە  مە ترسی 
گە ورە تری لێدە خوێندرێتە وە . بۆ قس������ە كردن لە س������ە ر ئە م پرس������ە  گۆڤاری گوڵان بە  هاوبە شی لە گە ڵ ئینیستوتی 
توێژینەوەی نیش������تمانی، كۆمە ڵێك یاساناس و مامۆستای زانكۆی لە  دە وری مێزێك بۆ موناقە شە كردن كۆكردە وە ، 

كە  لە م بە ڕێزانە  پێكهاتوون.

 د.شیرزادنەجاڕ
پڕۆفیسۆری یاریدە دە ر 
و مامۆستای یاسای 
دە ستووری و زانستە  

سیاسییە كان

 د.عەبدولمەلیكیونس
پڕۆفیسۆری یاریدە دە ر و 
پسپۆڕ لە  یاسای گشتی

 د.تاڤگەبوستانی
پسپۆڕ لە  یاسای 

تاوانكاری 

 د.چەواسحەسەن
پسپۆڕ لە  یاسای 

نێودە وڵە تی

 هێمنغەنیماستە ر 
لە  یاسای دە ستووری - 

زانكۆی بیرۆت

 د.نەژدەتئاكرەیی
پڕۆفیسۆری یاریدە دە ر و 

پسپۆڕ لە  یاسا و ئاسایشی 
نیشتمانی

 د.محێدینحەسەن
پسپۆڕ لە  یاسای 

دە ستووری

 د.محەمەدعەبدوڵڵا
پسپۆڕ لە  مێژووی سیاسی

 سەرتیپخالیس
پسپۆڕ لە  پێوە ندییە  

نێودە وڵە تییە كان - ماستە ر 
لە  زانكۆی رۆدن/ مۆسكۆ

 فەرهادمحەمەد
سە رنووسە ری گوڵان

 یە كلایی كردنە وە ی سیستە م
بە  دە ستوور دە كرێت، نە ك یاسای ئاسایی

د.ش������یرزاد نە جاڕ لە  دە س������تپێكی مێزگردە كە  جە ختی 
لە س������ە ر ئە وە  كردە وە ، ئێس������تا هە رێمی كوردس������تان لە 
 س������ە ر لێواری تە نگژە یە كی سیاس������ی و دە ستووریدایە، 
بنە مای ئە م تە نگژە یە ش لە  س������ە ر پرسی سە رۆكایە تی 
هە رێمی كوردس������تان رە نگی داوە تە وە، ئە م كێشە یە  بۆتە  
قە یرانێك������ی قورس و چە ندی������ن رەهەندی جۆراوجۆری 
لە خۆی گرتووە ، بە  تە نیا رەهە ندێكی سیاس������ی نییە، 
رەهە ندی كۆمە ڵایە تی و ئابووری و س������ایكۆلۆژی لە  
خۆی گرتووە  و لە  سە رووی هە موو ئە مانە شە وە  پرسەكە  

تایبە ت كراوە  بە  كە سێكە وە،  واتە  )شە خسە نە ( كراوە .
لە م چوارچێوە یەدا  ئە گ������ە ر بگە ڕێینە وە  بۆ بنە ماكانی 
فقهی دە ستووری، دیارە  پرسی سە رۆكایە تی وڵات، یان 
پرسی سە رۆكایە تی ویلایە ت، یان هە رێم پرسێكی زۆر 
هە س������تیار و گرنگە ، بۆیە  گرنگە  بزانرێت هە ڵبژاردنی 
س������ە رۆك چۆن دە بێت، كێ مافی ئە وە ی هە یە  خۆی 
كاندید بكات، بە  چ پرۆسێس������ێك ئە م پرس������ە  یە كلایی 
دە كرێتە وە . پرس������یار ئە وە یە:  ئایا ئە م پرس������ە  گرنگە  بە  
یاسایە كی ئاسایی یە كلایی دە كرێتە وە،  یان پێویستە  لە  
دە س������تووردا ئە م پرسە  رێكبخرێت و یە كلایی بكرێتە وە ؟ 
ئە زموون������ی وڵاتان������ی جیهان بە و ج������ۆرە  وە ڵامی ئە م 
پرسیارە  دە داتە وە ، لە بە ر ئە وە ی پرسە كە  زۆر هە ستیارە ، 
هە مووكات ئە م پرسە  لە  دەستووردا یە كلایی كراوە تە وە ، 
نە ك بە  یاس������ایە كی ئاس������ایی، هە ر بۆی������ە  یە كێك لە و 
ئیش������كالیە تانە ی بۆ فقهی دە س������تووری لە سە ر پرسی 
سە رۆكایە تی هە رێمی كوردستان درووست بووە ، ئە وە یە  
ئە م پرس������ە  لە  پە رلە مانی كوردس������تان بە  یاس������ایە كی 
ئاسایی رێكخراوە ، نە ك بە  یاسای دامە زراندن ) القانون 

التاسیسی(، واتە بە دە ستوور رێكنە خراوە .
لێرە دا گرنگ������ە  ئاماژە  بە  نموون������ە ی چە ندین دە وڵە ت 
بكە ین، كە  چۆن ئە م پرس������ە یان بە  دە س������توور چارە سە ر 

كردووە،  لە وانە :
1. دە س������تووری ئە مریكا لە  س������اڵی 1787 پرس������ی 
س������ە رۆكی بە  4 س������اڵ یە كلایی كردۆتە وە  و دە توانێت 
خولێك������ی دیكە ش خۆی بپاڵێوێتە وە ، بە ڵام گرنگە  ئە و 
راستییە ش������مان لە بە ر چاو بێت، كە  هە تا هە مواركردنی 
22ی دە ستووری ئە مریكا، خۆهە ڵبژاردنە وە ی سە رۆكی 
ئە مری������كا رە ها بووە  و مە رجی لە س������ە ر نە بووە ، هە ر بۆ 
نموونە  رۆزفە ڵت لە  س������اڵی 1932 تا 1945 چوار جار 

خۆی هە ڵبژاردە وە.
2. دە ستووری فە رە نسی لە  ماددە ی 8، لە  ساڵی 1958 

ماوە ی ویلایە تی سە رۆكی بە  پێنج ساڵ دیاریكردووە، 
جە ختی لە س������ە ر ئە وە  كردۆتە وە ، ئە م پرس������ە  بە  یاسای 
تە ئسیس������ی كە  سیفە تی دە س������تووری هە یە،  جێبە جێ 

دە كرێت، نە ك بە  یاسایە كی ئاسایی.
3. یاسای بنە ڕە تی ئە ڵمانیا لە  ساڵی 1949 ویلایە تی 
س������ە رۆكی بە پێنج س������اڵ دیاری كردووە، یە كجاریش 

دە توانێت خۆی هە ڵبژێرێتە وە .
4. دە ستووری كۆماری چینی میللی لە  ماددە ی 79 
ی س������اڵی 1982، ماوە ی س������ە رۆكی بۆ ماوە ی پێنج 

ساڵ و دوو ویلایە ت یە كلایی كردۆتە وە .
5. دە س������تووری كۆماری رووسیای فیدڕاڵی لە  ساڵی 
1993 لە  ماددە ی 80 و 81 ویلایە تی س������ە رۆكی بە  

چوار ساڵ بۆ دوو ویلایە ت یە كلایی كردۆتە وە .
6. دە ستووری عێراقی ساڵی 2005 لە  ماددە ی 68 و 
72 لە  سە ر پرسی سە رۆكایە تی كۆماری بۆ چوار ساڵ 

و تا دوو خول یە كلایی كردۆتە وە .
7. لە سە ر سە رۆكی ویلایە تە كان، لە  دە ستووری 1946ی 
ویلایە تی باڤاریا لە  میونیخ لە  ماددە ی 43 س������ە رۆكی 
ویلایە تە كە  دە داتە  س������ە رۆكی حكومە ت و دە س������ە ڵاتی 

باڵایە  و سە رۆكی ویلایە تیان نییە .
بۆیە  لێرە  پێویستە  ئە و پرسیارە  لە خۆمان بكە ین، ئایا لە م 
تە نگژە یە دا پێویستە  چۆن هە نگاو هە ڵبگرین؟ وە ڵامی 
ئە و پرس������یارە  لە و خاڵە وە  دە ست پێدە كات و پێمان دە ڵێت، 
ئێستا پێویس������تمان بە وە یە  یاساكان پۆڵین بكە ین، لە بە ر 
ئە وە ی هە ڵە یە كی زۆر گە ورە  لە  یاس������ادانان كراوە ، ئە و 
هە ڵە یە ش ئە وە یە  كە  پرسی سە رۆكی هە رێمی كوردستان 
بە  یاسایە كی ئاسایی چارە سە ركراوە ، لە  كاتێكدا دە بوو 

بە  یاسایە كی تە ئسیسی رێكبخرایە .
ئە گە ر س������ە رنج بدە ین هە تا هە مواری 22ی دە ستووری 
ئە مری������كا هیچ مە رجێك بۆ هە ڵبژاردنە وە ی س������ە رۆك 
نە بووە ، ئە م������ە ش لە بە ر ئە وە  بووە  ل������ە  كاتی قە یران و 
تە نگژە  بتوانن س������ە رۆك هە ڵبژێرنە وە ، ئێمە ش ئێس������تا 
لە  هە رێمی كوردس������تان بە  بارودۆخێكی هە س������تیار و 
قە یراناویدا تێدە پە ڕین، هە تا ئێس������تا چە ندین كێشە  هە ن 
چارە سە ر نە كراون. كێشە ی ماددە ی 140ی دە ستووری 
عێ������راق و گە ڕانە وە ی ئە و ناوچانە  لە  رووی یاس������ایی 
و دە س������توورییە وە  یە كلانە بوونە ت������ە وە ، بۆیە  گرنگە  ئە م 
بارودۆخە  لە ب������ە ر چاو بگیرێت، دە كرێ������ت هە ر كاتێك 
بارودۆخە ك������ە  س������ە قامگیر بوو،  ئە و پرس������ە ش دیاری 
بكرێت. ئە م واقیعە  پێمان دە ڵێت، پرس������ی رێكخستنی 
سە رۆكایە تی هە رێمی كوردس������تان دە بوو بە  یاسایە كی 
تە ئسیسی كە  هێزی دە ستووری هە یە  رێكبخرایە،  نە ك 

بە  یاس������ایە كی ئاسایی، پاشان ئە م یاسایە  بە  زۆرینە ی 
4/3، ی������ان 3/2، پە س������ە ند بكرایە، ل������ە  كاتێكدا ئە مە  
نە كراوە ، هە ست دە كرێت ئە مە  ئاكامی كە موكورتییە كی 
تە شریعییە، ئە م كە موكورتییە  كاریگە ری كردۆتە  سە ر 
چۆنیە تی رێكخستنی سە رۆكایە تی هە رێمی كوردستان 
و رێكخستنی ئیشە كان و دە رچوونی یاساكان، ئە مانە ش 
هە موویان كاریگە ری هە بووە  لە  سە ر سیستمی یاسایی 
لە  هە رێمی كوردس������تاندا. دوایین هە ڵە ی تە ش������ریعی 
كە  كراوە ، بریتیە  لە  دوایین هە مواركردنە وە ی یاس������ای 
سە رۆكایە تی هە رێمی كوردس������تان لە  30ی حوزە یران 
2013، ك������ە  تێی������دا ئام������اژە  بە وە  ك������راوە )بۆ ماوە ی 
دوو س������اڵ درێژ دە كرێت������ە وە  و بۆ دوایین جاریش������ە (، 
بە ڵام ئێمە  لە  زانستی سیاس������ە ت ئە وە  فێركراوین وە ك 
پڕۆفیسۆر شنایدە ر ئاماژە ی پێكردووە  و دە ڵێت: )نابێت 
سیاسە تمە داران خۆیان بخە نە  بە ردە م رێگە یە كی داخراو(، 
هە ر بۆیە  كاتێك گە یش������تنە  ئە و رێگە  داخراوە ، دە بێت 
چاوە ڕێ������ی ئە وە ش بین، ش������تی زۆر نە خوازراویش روو 
بدات، لە وانە یە  كارە س������اتیش رووبدات. بۆیە  لە م خاڵە وە  
پرسیار ئە وە یە : ئایا رێكخستنی سە رۆكایە تی هە رێمی 
كوردستان بە  یاسایە كی ئاس������ایی دە بێت، یان پێویستە  
بە  یاسایە كی تە ئسیس������ی كە  هێزی دە ستووری هە یە،  
رێكبخرێت؟ لە وانە یە  پرسیاری دیكە  ئە وە  بێت: بۆچی 
دە بێت بە  یاس������ای تە ئسیسی ئە م پرس������ە  رێكبخرێت؟ 
لە بە ر ئە وە یە  كە  پرسی س������ە رۆكی هە رێمی كوردستان 
پێوە ندی بە  چۆنیە تی پیادە كردنی دە س������ە ڵات هە یە  و 
پیادە كردنی دە سە ڵاتیش گە وهە ری دە ستوورە. دە ستوور 
بۆ ئە وە  دادە نرێت، دە س������ە ڵات لە  وڵاتێك، یان هە رێمێك 
رێكبخرێ������ت. ئە مە  پێم������ان دە ڵێت: ئێم������ە  لە  هە رێمی 
كوردس������تان بە  شێوازێكی هە ڵە  پرس������ی سە رۆكایە تی 

هە رێمی كوردستانمان چارە سە ر كردووە .
ئە م پرس������ە  ل������ەم  مێزگردە  بە  راش������كاوی دە خە ینە ڕوو، 
هەروەها دە مانە وێت بزانین ئایا دە روازە ی درووس������ت بۆ 

دە رچوون لە م تە نگژە یە  چییە؟ 
 ئە گە ر رێكنە كە وتن

دە كرێت دە ستووری 2009 بخرێتە  راپرسییە وە 
د.تاڤگە  بوس������تانی س������ە بارە ت بە و قە یرانە ی ئێس������تا 
رووب������ە ڕووی هە رێم بۆتە وە،  ئاماژە ی بە وە  كرد، بابە تی 
س������ە رۆكایە تی هە رێم زۆر گرنگە  و گە لێك كێش������ە ی 
یاسایی و سیاسی لە سە ر دروست بووە. بۆیە  پرسیاری 
گرن������گ لێرە دا ئە وە یە:  ئایا چی بكە ین بۆ ئە وە ی ئە م 
كێش������انە  چارە س������ە ر بكە ین؟ دیارە  لە  ساڵی 2005 كە  
ئە و كات فراكس������یۆنی پارتی و یە كێتی بە شی زۆری 

كورس������ییە كانی پە رلە مانیان هە بوو، ل������ە  چوارچێوە ی 
یاس������ای س������ە رۆكایە تی هە رێمی كوردستان، سە رۆكی 
هە رێم لە  پە رلە مان هە ڵبژێردرا، ئە و كات رە خنە ی ئە وە  
هە بوو كە دە بێت سە رۆك راستە وخۆ هە ڵبژێردرێت، بۆیە  
لە  س������اڵی 2009 هە ڵبژاردن كرا و سە رۆك راستە وخۆ 
لە لایە ن خە ڵكە وە  هە ڵبژێردرا. س������ە رۆك مسعود بارزانی 
70% �ی دە نگە كانی هێنا، وە ك لە  هە مواری یاس������ای 
س������ە رۆكایە تی س������اڵی 2009 هاتووە،  سە رۆك مافی 
خۆیە تی بۆ دوو خول سە رۆكایە تی هە رێمی كوردستان 
بكات، بە ڵام لە  س������اڵی 2013 بۆ ماوە ی دوو س������اڵ 
ماوەی س������ە رۆكایە تی هە رێم درێژكرایە وە ، دیارە  بە ر لە  
دوومان������گ پێش ئە وە ی ماوە ی س������ە رۆكایە تی هە رێم 
كۆتایی بێت، سە رۆكی هە رێمی كوردستان، كۆمسیۆنی 
باڵای هە ڵبژاردنە كانی راسپارد بۆ ئە وە ی هە ڵبژاردنی 
س������ە رۆكایە تی ئە نجامبدرێ������ت، بە ڵام كۆمس������یۆن لە 
وە ڵام������دا ئاماژەی بەوە دا ك������ە ناتوانێت لە و ماوە یە دا 
هە ڵبژاردن بكات. بۆیە  ئە م حاڵە تە  رووبە ڕووی ئە وە ی 
كردینە وە  كە  لایە نە  سیاس������ییە كان ئە م پرس������ە  بە  سازان 
چارە س������ە ر بكەن، بە ڵام وادیارە  پرسە كە  ئاڵۆز بووە  و لە  
بری  س������ازان، كۆمە ڵگە  بە سە ر دوو بە رە دا دابە ش بووە، 
بە رە یە ك داوا دە كات سە رۆك لە  پە رلە مان هە ڵبژێردرێت، 
بە رە ی������ە ك داوا دە كات س������ە رۆك راس������تە وخۆ لە لایەن 
گەلەوە هە ڵبژێردرێت، س������ە بارە ت ب������ە  رای یە كە میان 
كە  داوای گۆڕینی سیس������تمە كە  دە كات، لە  سیستمی 
پە رلە مانییە وە  كە  سە رۆك راس������تە وخۆ لە لایە ن گە لە وە  
هە ڵدە بژێرێت، بۆ هە مان سیس������تە م و س������ە رۆك لە لایە ن 
پە رلە مان������ە وە  هە ڵبژێردرێ������ت، ئە مە  خ������ۆی لە  خۆیدا 
دە كە وێتە  چوارچێوە ی گۆڕینی سیستمی سیاسییە وە ، 
بۆیە  وە ك د.ش������ێرزاد نە جاڕ ئاماژە ی پێكرد گۆڕینی 
سیس������تمەكە  پێویستە بە  راپرس������یی گە لی كوردستان 
بگۆڕدرێت و حزبە  سیاسییە كان ناتوانن ئە م كارە  بكە ن، 
لە  وڵاتانی دیكە ش ئە م پرس������انە  بە  راپرسی یە كلایی 
كراونە ت������ە وە ، یاخود رێگە چارە ی دیكە  ئە وە یە  پرۆژەی 
دە ستووری 2009 كە  ئامادە یە  و چە ند ماددە یە كی نە بێ 
هیچ ئیشكالیە تێكی لە سە ر نییە ، دە بێت ئە م دە ستوورە  
بخرێتە  راپرسی، لە م دە ستوورە شدا پرسی سە رۆكایە تی 
هە رێمی كوردس������تان یە كلایی كراوە تە وە . یاخود دە بێت 
ئە و لیژنە یە ی ئێس������تا بۆ نووسینە وە ی دە ستوور لە لایە ن 
پە رلە مانە وە  دە ستنیش������انكراوە ، پە لە  بكە ن و ئە م پرسە  
لە  دە س������تووردا یە كلایی بكە نە وە ، لە بە ر ئە وە ی پرسی 
كوردس������تان  هە رێمی  س������ە رۆكی  یە كلاییكردن������ە وە ی 
بۆ تە نها كە س������ێك نییە  و ئە م دە س������توورە  بۆ نە وە كانی 

پرسی رێكخستنی سە رۆكایە تی 
هە رێمی كوردستان دە بوو بە  
یاسایە كی تە ئسیسی كە  هێزی 
دە ستووری هە یە ، رێكبخرایە،  
نە ك بە  یاسایە كی ئاسایی

پرسی سە رۆكی هە رێمی 
كوردستان پێوە ندی بە  چۆنیە تی 
پیادە كردنی دە سە ڵات هە یە  
و پیادە كردنی دە سە ڵاتیش 
گە وهە ری دە ستوورە. دە ستوور 
بۆ ئە وە  دادە نرێت، دە سە ڵات 
لە  وڵاتێك، یان هە رێمێك 
رێكبخرێت

داهاتووشە ، بە پێی ئە و واقیعە ی ئێستا هە موو لایە كمان 
دە یبینین، ئە م پرسە  بە  سازانی نێوان حزبە كان چارە سە ر 
ناكرێت، لە بە ر ئە وە ی حزبە كانی كوردستان بڕیاریان داوە  
ك������ە  رێكنە كە ون، لە گە ڵ ئە وە ی كێش������ە كانی عێراق و 
كوردس������تان هە تا ئێستا بە  سازان چارە سە ركراون، بە ڵام 
لە  ئێس������تادا پێناچێت ئە م كێش������ە یە  بە  سازان چارە سە ر 
بكرێت. بۆیە  تە نیا دە روازە  بۆ دە رچوون لە م كێش������ە یە،  
ئە وە یە  بە  زووترین كات راپرس������ی لە  س������ە ر ئە م پرسە  
بكرێت و دە بێت گە لی كوردستان ئە وە  یە كلایی بكاتە وە  

كە سیستمی حوكمڕانی لە م وڵاتە  چۆن دە بێت.
 كە موكورتیی تە شریعی

هۆكاری سە رە كیی ئە م قە یرانە ی ئێستایە
د.نە ژدە ت ئاكرە یی راش������كاوانە  لە سە ر خاڵێكی گرنگ 
هە ڵوە س������تە ی كرد كە  ئە ویش لاوازی، یان كە موكورتی 
تە شریعە و  جە ختی لەوە كردە وە  كە  هۆكاری ئە م كێشە یە  
دە گە ڕێتە وە  بۆ ئە و كە موكورتییە ی لە  تە شریعدا هە مان 
بووە ، وتیشی: »من دە خوازم بگە ڕێمە وە  بۆ بیبلۆگرافیای 
زە مە ن������ی و چۆنیە ت������ی بە یە كداچوون������ی چە مك������ی 
ش������ە رعییە تی شۆڕش������گێری لە گە ڵ مە شرووعییە تی 
یاسایی. دیارە  لە  پاش راپە ڕینی بە هاری 1991، بە رە ی 
كوردستانی یاسای ژمارە  2ی دەردە كرد بۆ هە ڵبژاردنی 
راب������ە ری بزووتنە وە ی رزگاریخوازی كوردس������تان، ئە م 
یاسایە  زیاتر لە  سە ر بنە مای شە رعییە تی شۆڕشگێری 
بوو، نە ك دامە زراوە یی، ئاشكراشە  ئە مە ش رە نگدانە وە ی 
لایە نی سیاس������ی و كۆمە ڵایە تی ئە و قۆناخە  بووە ، لە  
19ی ئایاری 1992 بە پێی ئە م یاسایە  هە ڵبژاردن كرا، 
بە ڵام هیچ كام لە  كاندیدە كان نە گە یشتنە  ئە و دە نگە ی 
كە  پێویست بوو، دوای ئە ویش دە سە ڵات لە  نێوان پارتی 
دیموكراتی كوردس������تان و یەكێتی نیشتمانی كوردستان 
بە  فیفتی فیفتی دابە شكرا، ئە م دابە شكردنی دە سە ڵاتە  
زۆری نە خایان������د، لە ب������ە ر ئە وە ی لە  ئای������اری 1994 
پریش������كی شە ڕی ناوخۆ هە ڵگیرسا و لە  مانگی ئابی 
1994 بیر لە  دامە زراندنی سە ركردایە تییە كی بە كۆمە ڵ 
ك������را، بۆ ئە مە ش لە  پە رلە مانی كوردس������تان یاس������ای 
دە س������تە ی س������ە رۆكایە تی هە رێم ژمارە )19(ی ساڵی 
)1994( دە رچوو، بە پێی ئە م یاس������ایە  هە ردوو بە ڕێزان 
كاك مسعود بارزانی و مام جە لال تاڵەبانی لە گە ڵ دوو 
ئە ندامی مە كتە بی سیاسیی پارتی و یە كێتی دە بوونە  
ئە ندام������ی ئە م دە س������تە یە  و بڕیارە كانیش بە  كۆدە نگی 
دە ردە چوون. دیارە  ئە م دە ستە یە  بە  مردوویی لە دایك بوو، 
لە بە ر ئ������ە وە ی دوای ماوە یە كی زۆر كورت زنجیرە یە ك 
شە ڕی ناوخۆیی دە ستی پێكرد، پاشان لە  دوای ساڵی 

1996 دووئیدارە یی دروست بوو، لە  ئیدارە ی هە ولێر كە  
پە رلە مان هە بوو، نیس������ابی قانوونی لە بە ردە ست بوو، لە  
ساڵی 1997 بە  یاس������ای ژمارە  10، دە سە ڵاتە كان لە 
 نێوان سە رۆكی پە رلە مان و سە رۆكی حكومە ت دابە ش 
كرا، لە  ئیدارە ی س������لێمانی كە  پە رلە مان بوونی نە بوو، 
مام جە لال بە پێی یاسای ژمارە  2ی ساڵی 1992 وە ك 
رێبە ری بزووتنە وە ی رزگایخوازی كوردستان مامە ڵە ی 

كرد.
ئە م پرسە  لە  ساڵی 1998 دوای رێككە وتنی واشنتۆن 
لە نێوان پارتی و یە كێتی، نە خش������ەڕێگەیەك  دانرا بۆ 
چارە سە ری ئە م پرسە ، ئە وە بوو لە  ساڵی 2005 پە رلە مانی 
كوردستان یاس������ایە كی دە ركرد بە  ناوی یاسای ژمارە  
1 كە  یاسای س������ە رۆكایە تی هە رێمی كوردستان بوو. 
ئە م یاسایە ش رە نگدانە وە ی سازان و رێككە وتنی نێوان 
هە ردوو لایە نی پارتی دیموكراتی كوردستان و یە كێتی 
نیش������تمانی كوردستان بوو، واتە  رێككە وتن بوو لە  سە ر 
چە ند سە فقە یە ك بۆ چارە سە ری كاتیی كێشە كان، ئە مە  
بە  تێڕوانینی من كە موكورتییە كی دیكە ی تە شریعییە ، 
لە بە ر ئە وە ی یاسا پێویس������تە  رە هەندێكی دوورمە ودای 
هە بێ������ت و وردبینان������ە  داڕێژرابێت، دوای ئە م یاس������ایە  
هە مواركردنی یە كە می یاسای سە رۆكایە تی هە رێم لە  
2009 كرا، بە پێی ئە م هە مواركردنە  سە رۆك راستە وخۆ 
لە لای������ە ن خە ڵكە وە  هە ڵدە بژێردرێ������ت. لە  30 حوزە یرانی 
2013ش بە  هە مواركردنێكی دیكە  بۆ ماوە ی دووساڵ 
سە رۆكایە تی هە رێم درێژكرایە وە . تێیدا هاتووە  ئە مە  بۆ 

دوایین جارە  كە  ماوە ی سە رۆكایە تی درێژ بكرێتە وە .
دیارە  لە م ماوە ی������ە ی ئاماژە مان پێكرد، قۆناخی دوای 
ساڵی 2009 جیاوازییە كی تایبە تی هە یە ، لە بە ر ئە وە ی 
لە  2009 باڵێك لە  یە كێتی نیش������تمانی جیابوونە وە و بە 
 ناوی بزووتنە وە ی گۆڕان خۆیان خستە ڕوو و بە شداری 
هە ڵبژاردنیشیان كرد، لێرە  ئیشكالییە ت دە ستی پێكرد، 
هۆكاری دروس������تبوونی ئە م ئیشكالییە تە ش لە بە ر ئە وە  
بوو، ئە م لێكترازانە ی ناو یە كێتی، هاوكات بوو لە گە ڵ 
پرۆژە ی دە ستووری هە رێمی كوردستان لە ساڵی 2009 
. ئە م دە س������توورە  دە س������توورێكی زۆر رێكوپێك بوو لە  
مادە ی 60-68 زۆر بە  جوانی س������ە رۆكایە تی هە رێمی 
رێكخس������تووە ، ئە م دە ستوورە  كە  هیچ شتێكی نە مابوو، 
تە نها ئە وە  نە بێت میللە ت راپرسی لە سە ر بكات، بە ڵام 
بە هۆی درووس������تبوونی ئە و ئیش������كالییە تە وە  دە ستوور 
نە خرایە  راپرس������ی، هە ر ل������ە و كاتە وە ش ل������ە  هە رێمی 
كوردس������تان گفتوگۆ لە س������ە ر یاسای س������ە رۆكایە تی 
هە رێمی كوردستان دە س������تی پێكردووە ، هە روە ها باسی 

لە گە ڵ ئە وە ی كێشە كانی 
عێراق و كوردستان بە  سازان 

چارە سە ركراون، بە ڵام لە  
ئێستادا پێناچێت ئە م كێشە یە  

بە  سازان چارە سە ر بكرێت. بۆیە  
تە نیا دە روازە  بۆ دە رچوون لە م 
كێشە یە،  ئە وە یە  بە  زووترین 

كات راپرسی لە  سە ر ئە م پرسە  
بكرێت

سیستمی حوكمڕانی پێویستە 
بە  راپرسیی گە لی كوردستان 

بگۆڕدرێت و حزبە  سیاسییە كان 
ناتوانن ئە م كارە  بكە ن، لە  

وڵاتانی دیكە ش ئە م پرسانە  بە 
 راپرسی یە كلایی كراونە تە وە 

پرس������ی سیس������تمی پە رلە مانی و هە ڵبژاردنی سە رۆك 
لە ناو خە ڵكە وە  بوونی نە بوو، بە ڵام دوو باڵی ئۆپۆزسیۆن 
كە  یە كێكیان بزووتنە وە ی گۆڕان-�ە كە  بزووتنە وە یە كی 
عیلمانییە  لە گە ڵ دوولایە نی ئیسلامی بۆ یە ك ئامانج 
رێككە وتن و كە وتنە  باس������ی سیس������تمی پە رلە مانی و 

سە رۆكایە تی و پێیان لە سە ر داگرت.
هە نگاوێكی دیكە ی خراپ ئە ویش دە ركردنی یاس������ای 
ژمارە  4ی ساڵی 2015 بوو بۆ ئامادە كردنی پرۆژە ی 
دە ستوورێكی نوێ بۆ هە رێمی كوردستان بۆ راپرسی، 
ئە م یاسایە  بریتییە  لە  كۆمە ڵێك پرسی هاودژ پێكە وە  و 
بە رهە می رێككە وتنێكی سیاسی بوو، نە یتوانی كێشە  
س������ە رە كییە كە  چارە سە ر بكات كە  ش������ێوازی سیستمی 
حوكمڕانییە  لە  كوردستاندا. پێدە چێت ئێستا ئە و لیژنە یە  
كە وتوونە ت������ە  ناو تە ڵە زگە وە  و هە رگی������ز لە م بارودۆخە  
سیاسییە  ئاڵۆزە دا ناتوانن لە  سە ری بگە نە  رێككە وتن، 
ئێس������تا خۆیان )ئە ندامانی لیژنە كە(  دان بە و راستییەدا  
دە نێن كە  چاوە ڕێی ئە وە یان نە دە كرد بكە ونە  ئە و تە ڵە زگە  
قورسە وە ، ئێستا ئە م لیژنە یە  بە پێی یاسای ژمارە  4ی 
س������اڵی 2015 یاس������ای ژمارە  8ی س������اڵی 2009ی 
رە تكردۆت������ە وە ، كە واتە  ئێس������تا پێویس������تە  دە روازە ، یان 
چارە سە رێكی دیكە  بدۆزنە وە،  بۆیە  نازانن چۆن خۆیان 
لە م تە ڵە زگە ی������ە  رزگار بكە ن، لە بە ر ئە وە ی ئە ندامانی 
ئە م لیژنە یە  كە  نوێنە ری حزبە  سیاس������ییە كانن، ناتوانن 

بڕیاربدە ن و دە بێت بگە ڕێنە وە  بۆ حزبە كانی خۆیان.
لە م باكگراوە ندە  دە توانین چ������ی بخوێنینە وە ؟ بێگومان 
ئە وە ی ئاش������كرایە  هە ست بە  كە موكورتییە كی گە ورە ی 
تە ش������ریعی دە كە ین، هە ر لە  1991- تا ئێس������تا، خاڵی 
س������ە رە كیی ئە و كە موكورتییە ش ئە وە یە  دە بێت تە شریع 
گش������تی و موجە ڕە د و پابە ند و ت������ە واو بێت، بە ڵام كە  
سە یری یاس������اكانی خۆمان دە كە ین، كە موكورتییە كی 
گە ورە ی تە ش������ریعی دەبینین، لە بە ر ئە وە ی یاس������اكان 

رە نگدانە وە ی قۆناخە  سیاسییە كە  بوون.
ئ������ە م كە موكورتییە  بۆ قۆناخی دیموكراتیە تی س������اوا، 
یە ك دی������اردە ی زۆر ترس������ناكی لێدە كە وێتە وە ، ئە ویش 
درووس������تبوونی تە نگ������ژە ی متمانە یە  لە نێ������وان لایە نە  
سیاس������ییە كاندا، دیارە  تە نگژە ی متمانە ش پێویستی بە  
سازانە  بە  مە فهوومی سە فقە ی سیاسی، راشكاوانە تر 
چۆن كێكە  سیاسییە كە  لە نێوان حزبە كاندا دابە ش دە كرێت. 
ئە م حاڵە تە  لە و چوار پرۆژە یە  دە خوێنینە وە  كە  نێردراون بۆ 
پە رلە مان. خۆ ئە گە ر ئە و تە نگژە یە ی متمانە  نە بوایە،  
یە ك پرۆژە  ئامادە  دە كراو رە وانە ی پە رلە مانی كوردستان 
دە كرا، ئە وجا ئە و چ������وار پرۆژە یە  بە رامبە ر یە ك لایە ن 

كە  داوا دە كات س������ە رۆك راس������تە وخۆ لە لایە ن خە ڵكە وە  
هە ڵبژێردرێت، لە  میانە ی ئە و دانوستاندانە ی كە  كراون، 
س������یمای ئە و راس������تییە  دە ركە وت كە ئە و چوار لایە نە  
دە یانە وێت س������ە رۆك لە لایە ن پە رلە مانە وە  هە ڵبژێردرێت، 
ئە مە ش لە م قۆناخە  هە س������تیارە  و لە ناو ئە و هاوكێش������ە  
ئاڵۆزانە ی ناوخۆیی و ئیقلیمی خە ریكە  دە مانگە یە نێتە  
دە رگایە ك������ی داخ������راو، ئە وە ی ل������ە  23ی حوزە یران لە  
پە رلە مانی كوردس������تان ئە نجامدرا، كودە تایە كی گە ورە  
بوو بە سە ر سازانی نیش������تمانیدا، راستە  چە ند لایە نێك 
بایكۆتی دانیش������تنە كە ی پە رلە مانیان كرد و بە  زۆرینە 
 و كە مینە  دە نگی لە سە ر درا، لە گە ڵ هە موو ئە مانە ش 

ئێستا سیناریۆكانی ئایندە  بە مجۆرە  دە خوێندرێنە وە :
- چوار لایە نی سیاسی ئێستا هە موو هە وڵیان خستۆتە 
گە ڕ بۆ ئ������ە وە ی بە  زۆرینە ی پە رلە مانی ئە م پرس������ە  
یە كلای������ی ببێت������ە وە ، لە كاتێكدا هە ر ئ������ە م چوارلایە نە  
پێداگیرییان دە كرد ئە و یاسایانە ی رەهە ندی نیشتمانییان 
هە یە،  دە بێت س������ازانی لە س������ە ر بكرێت وە ك یاساكانی 
)خۆپیشاندان، یاسای ئە نجوومە نی ئاسایشی هە رێم و 
...تاد(، بە ڵام ئێس������تا هە ر ئە وان هە وڵدە دە ن لایە نێكی 
س������ە رە كی و چالاكی ناو پرۆسە  سیاسییە كە  وە لا بنێن، 
م������ن وای بۆ دە چم ئە م س������یناریۆیە  گە مە یە كە  بە رە و 
خۆكوش������تنی سیاس������یمان دە بات، لە وانە یە  ئە زموونی 
هە رێم������ی كوردس������تان دووچاری ئیش������كالاتی گە ورە  
ب������كات. پرس������یار لێ������رە دا ئە وە یە  ئە گ������ە ر هە تا 19ی 
ئاب نە گە نە  س������ازان، یان رێككە وتن چی روودە دات؟ 
لە  وە ڵامی ئە م پرس������یارە  دە ڵێین: دە بێت ئە م پرس������ە  لە 
 دەستوور یە كلایی بكرێتە وە ، بە ڵام لە  ئێستادا دە ستوور 
ناتوانێت ئە م پرس������ە  یە كلایی بكاتە وە ، بۆیە  دە روازە ی 
یاسایی بۆ چارە س������ە كردنی ئە م كێشە یە  پێویستی بە وە 
هەیە  ریفران������دۆم بكرێت، ریفراندۆمیش نە ك لە س������ە ر 
دە ستوور، بە ڵكو لە سە ر دیاریكردنی شێوازی سیستمی 
سیاسی لە  هە رێمی كوردستان، بە وە ی ئایا سیستمە كە  
)پە رلە مانی، تێكە ڵاو، یان سە رۆكایە تی( بێت و گە لی 
كوردس������تان كامیان پە سە ند دە كات. ئە م مافە ش مافی 
خە ڵكی كوردس������تانە  و ناكرێت حزبە  سیاسییە كان لێیان 

زە وت بكە ن.
  ئە گە ر بۆشایی دە ستووری دروست بێت

مە ترسی گە ورە  سە رهە ڵدە دات
د.عە بدولمە لی������ك یونس لە س������ە ر رێكنە كە وتنی لایە نە  
سیاس������ییە كان هە تا 19ی ئاب������ی داهاتوو ئاماژە ی بە  
مە ترس������یی درووستبوونی بۆش������ایی دە ستووری كرد و 
جە ختی لە وە  كردە وە ، ئە گە ر ئە م پرس������ە  لە  خاڵێكدا چڕ 

دە بێت تە شریع گشتی و موجە ڕە د 
و پابە ند و تە واو بێت، بە ڵام 
كە  سە یری یاساكانی خۆمان 
دە كە ین، كە موكورتییە كی گە ورە ی 
تە شریعی دەبینین، لە بە ر ئە وە ی 
یاساكان رە نگدانە وە ی قۆناخە  
سیاسییە كە  بوون

چوار لایە نی سیاسی ئێستا 
هە موو هە وڵیان خستۆتە 
گە ڕ بۆ ئە وە ی بە  زۆرینە ی 
پە رلە مانی ئە م پرسە  یە كلایی 
ببێتە وە ، لە كاتێكدا هە ر 
خۆیان پێداگیرییان لەوە دە كرد 
كە ئە و یاسایانە ی ڕەهە ندی 
نیشتمانییان هە یە،  دە بێت 
سازانی لە سە ر بكرێت

بكە ینە وە ، ئە وە یە  كە  ماوە ی سە رۆكایە تی هە رێم تە واو 
بووە ، سە رۆكی هە رێمی كوردستان داوای لە  كۆمسیۆنی 
باڵای هە ڵبژاردنە كان كردووە،  هە ڵبژاردن بكرێت، بە ڵام 
وە ڵام������ی ئە وان ئە وە یە  لە  ئێس������تادا ناتوانن هە ڵبژاردن 
بكە ن، بۆیە  ئە گە ر لایە نە  سیاسییە كان نە گە نە  سازان، 
ئ������ە وا لە  دوای 19ی ئاب دە كە وینە  ناو بۆش������اییە كی 
دە س������تووری، ئە م بۆشایە  دە س������توورییە ش بۆ ئێستای 
كوردس������تان ترس������ناكە ، لە بە ر ئە وە ی ل������ە م بارودۆخە دا 
بۆمب������ی تە وقیتی ناوخۆی������ی و ئیقلیمی بوونی هە یە  
و لە وانە ی������ە  لە  پڕ بتە قێتە وە ، بۆ خۆدوورخس������تنە وە  لە م 
مە ترس������ییانە  چە ندین چارە س������ە ر پێش������كە ش كراون. 
من لێرە دا لە س������ە ر ئە و پێش������نیارە ی یە كێتی نیشتمانی 
هە ڵوە ستە  دە كە م، كە  بۆ چارە سە ركردنی ئە م پرسە  وە ك 
ئەلتە رناتیڤ بۆ یاسای سە رۆكایە تی هە رێم لە  ساڵی 
2005 خس������توویە تە ڕوو. س������ە بارە ت بە  یاسای ساڵی 
2005ی سە رۆكایە تی هە رێمی كوردستان، یاسایە كی 
روون و ئاشكرایە  و دە توانین بڵێین دە چێتە  چوارچێوە ی 
یاسای تە ئسیسییە وە ، دە سە ڵاتێكی دە ستووری هە یە  و 
جیاوازە  لە  یاس������ایە كی ئاسایی، بە ڵام لە گە ڵ ئە وە شدا 
ئە م یاس������ایە  كاتێك دە رچوو، تێبینی لە سە ر بوو، بە ڵام 
چە ند جارێك هە موار ك������راوە ، هە مواری یە كە م ئە وە یە  
كە  سە رۆك راس������تە وخۆ لە لایە ن خە ڵكە وە  هە ڵدە بژێرێت، 
ماددە ی س������ێیە م دیاری كردووە  ویلایە تی س������ە رۆك بۆ 
ماوەی 4 س������اڵە  و بۆی هە یە  خولێكی دیكە ش خۆی 
كاندید بكات������ە وە ، لە ماددە ی چوارە م دی������اری كردووە  
هە ڵبژاردنی س������ە رۆك لە گە ڵ هە ڵبژاردنی پە رلە مانی 
كوردس������تان بە ڕێوە  دە چێت، لە م������اددە ی 15 ئاماژە ی 
بە وە  كردووە  ئە گە ر پۆستی سە رۆكی هە رێم چۆڵ بوو، 
س������ە رۆكی پە رلە مان جێگ������ە ی دە گرێتە وە  و لە  ماوە ی 
60 رۆژ هە ڵبژاردن دە كرێت، بۆیە  یاساكە  تا رادە یە كی 
زۆر باش������ە ، بە ڵام نە یتوانیوە  كێشە كان چارە سە ر بكات، 
ئە مە ش لە بە ر ئە وە یە  چارە سە رە كان هە موویان داخراون، 
ئ������ە و هە موارانە ی ك������راون، هە مووی������ان هە مواركردنی 

سە فقە ی سیاسین.
ئە و پ������رۆژە ی یە كێتی بۆ ئە لتە رناتیڤی ئە م یاس������ایە  
پێشكە شی كردووە ، ئە گە ر بە  وردی پرۆژە كە  بخوێنینە وە  
پڕیە ت������ی لە  كە موكورتی، تە نانە ت تا ئاس������تێكی زۆر 
پرۆژە كە  یاسایی نییە ، بە ڵام ئە وە ی تێدا بە دی دە كرێت 
كە  هە وڵدراوە  چارە س������ە رێكی كاتی ب������ۆ ئە م تە نگژە یە  
بخاتە ڕوو، ئە و چارە سە رەش  بە و جۆرە یە  پرسە كە  بدرێتە  
پە رلە مان بە  رێژە ی 3/2 پە سە ند بكرێت، ئە مە  شتێكی 
خە یاڵیی������ە  بۆ ئێس������تا، چونكە  هە رگی������ز رێژە ی 3/2 

دروست نابێت، ئە م پڕۆژە یە  هە تا ئە گە ر بۆ ماوە ی دوو 
ساڵیش كێشە كە  چارە سە ر بكات، دیسان چارە سە رێكی 
كاتییە ، ئە م پرس������ە  پێویس������تی بە وە  هە یە  لە  دە ستوور، 
یان بە  یاسایە كی تە ئسیسی چارە سە ر بكرێت، ئە مە ش 
لە بە ر ئە وە یە  ئە گە ر چارە س������ە ر نە كرێت، دووبارە  هە مان 
كێشە مان رووبە ڕوو دە بێتە وە ، لایە نێكی دیكە ی نە رێنی 
ل������ە پرۆژە كە ی یە كێتی ئە وە یە  داوادە كات س������ە رۆك لە  
پە رلە م������ان هە ڵبژێردرێت، ئە مە ش گۆڕینی ش������ێوازی 
سیس������تمی سیاسییە  لە  كوردستان، گۆڕینی سیستمی 
سیاسیش پێویستی بە  راپرسیی گە لی كوردستان هە یە  
و هیچ حزبێك ناتوانێت لە  بری گە لی كوردستان بڕیار 

لە سە ر پرسێكی لە مشێوە یە  بدات.
خاڵێك������ی دیكە  باس لە وە  دە كات س������ە رۆكی هە رێمی 
كوردس������تان لە لایە ن ئە ندامانی پە رلە مانی كوردستان و 
پە رلە مانتارانی كورد لە  پەرلەمانی عێراق و ئە ندامانی 
ئە نجوومە نی پارێزگاكانی كوردس������تان و س������ە رۆك بە 
 رێژە ی 3/2 هە ڵبژێردرێت، ئە مە شیان هە ر چارە سە رێكی 

داخراوە  و نابێتە  چارە سە رێكی واقیعی.
لە  بە شێكی دیكە ی پرۆژە كە ی یە كێتی و سە بارە ت بە  
دە سە ڵاتە كانی س������ە رۆك، هە ندیك دە سە ڵات زیادكراوە،  
هە ندێكیش ك������ە م كراوە تە وە ، ئە وە ی زیاد كراوە  هە رگیز 
سە رۆكی هە رێمی كوردس������تان ئە و دە سە ڵاتانە ی پیادە  
نە كردووە ، بە تایبە تی ئە و دە س������ە ڵاتانە ی پێكداچوونی 
هە یە  لە گ������ە ڵ دە س������ە ڵاتی جێبە جێك������ردن، خۆی بە  

پێویستی نە زانیوە  بە كاری بهێنێت.
لیرە وە  ئە گە ر بیر لە  چارە س������ە رێك بۆ ئ������ە و تە لزگە یە  
بكە ینە وە  كە  رووبە ڕوومان بۆتە وە ، دیارە  گە وهە ری ئە م 
كێشە یە  پرسی سە رۆكایە تی هە رێمی كوردستانە، ئە مە ش 
واتە  گۆڕینی سیس������تمی حوكمڕانی لە  كوردستان، بۆ 
ئە مە ش تە نیا رێگە  ئە وە یە  بگە ڕێینە وە  بۆ رای خە ڵكی 
كوردس������تان و گرنگە  و دە بێت گ������ە ل ئە و بڕیارە  بدات، 
هە روە ك چۆن ماوە یە ك پێش ئێستا لە  یۆنان ریفراندۆم كرا 
لە  سە ر ئە وە ی ئایا یۆنان بە شێك بێت لە  یە كێتی ئە وروپا، 
یان نە . كێش������ە ی لە م جۆرە  بە دانوس������تاندن و سە فقە ی 
سیاسی چارە سە ر ناكرێت، ئە مە  لایە نێكی كێشە كە یە، 
لایە نێكی دیكە  كە  تایبە تە  بە  دە سە ڵاتە كانی سە رۆكی 
هە رێمی كوردس������تان، ئە مە یان مە سە لە یە كی دیكە یە  و 
پێوە ندی بە  چۆنیە تی هە ڵبژاردنی س������ە رۆكی هە رێمی 
كوردس������تانە وە  نییە ، دە كرێت لیژنە ی دە ستووری لە سە ر 
ئە م پرس������ە  وتووێژ بكات. ئە وە ی ماوە تەوە  بیڵێم، ئەوەیە 
كە بە  رای ئێمە  پرۆژەی دە ستووری ساڵی 2009 مان 
هە یە  و دە ستوورێكی زۆر پێشكە وتووە ، لە سە ر بنە مای 

گۆڕینی سیستمی سیاسی 
پێویستی بە  راپرسیی گە لی 

كوردستان هە یە  و هیچ حزبێك 
ناتوانێت لە  بری گە لی 

كوردستان بڕیار لە سە ر پرسێكی 
لە مشێوە یە  بدات

ئە گە ر لایە نە  سیاسییە كان 
نە گە نە  سازان، ئە وا لە  

دوای 19ی ئاب دە كە وینە  ناو 
بۆشاییە كی دە ستووری، ئە م 

بۆشایە  دە ستوورییە ش بۆ ئێستای 
كوردستان ترسناكە ، لە بە ر 

ئە وە ی لە م بارودۆخە دا بۆمبی 
تە وقیتی ناوخۆیی و ئیقلیمی 

بوونی هە یە  

ئە قڵانیە تێكی دە ستووری داڕێژراوە  و ساڵانێكی دوور و 
درێژ كاری لە سە ر كراوە ، بەڵام ئە و لیژنە  دە ستوورییە ی 
ئێستا خە ریكی نووسینە وە ی دە ستوور  و ئامادە كردنیە تی 
بۆ راپرسی، دە سە ڵاتێكی تە ئسیسییان بە  خۆیان داوە  كە  
بە  یاسا ئە و دە سە ڵاتە یان نییە ، لە بە ر ئە وە یی ئە ندامانی 
ئە م لیژنە یە  هە موویان ش������ارە زای دە ستوور نین. هە ر بۆ 
نموونە  تاكە  پڕۆفس������یۆری یاسایی دە ستووری كە  لە  
كوردس������تان بوونی هە یە،  ئە ندام������ی ئە و لیژنە یە  نییە ، 
ئە م������ە  لە  كاتێكدا كە  لە  س������اڵی 1920 دە س������تووری 
نە مسا نووس������رایە وە،  پڕۆفیسۆر هانز كلسن بڕیاردە ری 
لیژنە كە  بووە ، كە  پڕۆفیسۆر كلسن مامۆستای هە موو 
پڕۆفیسۆرە كانی یاسای دە ستوورییە  لە  جیهاندا. بۆیە  
لە  ئێس������تا هیچ چارە سە رێكی سیحری بۆ ئە م كێشە یە  
بە دی ناكرێت، تە نها رێگە ی چارە سە رێكی دوو لایە نە 
هە یە  كە  ئە ویش ئە وە یە ، یە كلایی كردنە وە ی ش������ێوازی 
هە ڵبژاردنی س������ە رۆك بە  راپرس������ی و دە س������ە ڵاتە كانی 

سە رۆك بە  دانوستاندن بێت.
  سە رۆك بارزانی بێجگە  لە  شە رعییە تی شۆڕشگێری 

و یاسایی، شە رعییە تی مێژوویشی هە یە 
د.محە مە د عەبدوڵڵا كاكە س������ور كە  پسپۆڕە  لە  بواری 
مێژوو، ئە م پرس������ە  لە  روانگە ی مێژووییە وە  خوێندە وە  و 
ئاماژەی بەوە دا كە پسپۆڕییەكەی لە بواری مێژووە ، 
نە ك یاس������ای دە س������تووری. بەمج������ۆرەش رای خۆی 

دەربڕی: 
دە مە وێت لە  رووی مێژووییە وە  تیش������ك بخە مە  سە ر ئە م 
بابە تە،  بە تایبە تی پرسی سە رۆكایە تی هە رێمی كوردستان، 
لە  رووی مێژوویی������ە وە  بزووتنە وە ی رزگاریخوازیمان لە  
باشووری كوردس������تان لە  بە شە كانی دیكە ی كوردستان 
پێش������كە وتووترە ، یە كێك لە  هۆكارە  سە رە كییە كانی ئە م 
پێش������كە وتنە  بە  بە راورد لە گە ڵ بە شە كانی دیكە  ئە وە یە  
كە  لە  سە ردە می شێخ عە بدولسە لامی بارزانی  لە  ساڵی 
1914 تا 2015، ئە م بنە ماڵە یە  درێژە یان بە  خە باتێكی 
نە پس������اوە  داوە ، بۆیە  لە  رووی مێژووییە وە  لە  بە شە كانی 
دیكە ی كوردستان ئە م بە ردە وامییە  بوونی نە بووە ، هە ر 
بۆ نموونە  دوای شێخ عوبیدوڵڵای نەهری، یان سمكۆ 
ئاغای ش������كاك، یان قازی محە م������ە د، لە لایە ن كوڕ و 
بنە ماڵە كانیان������ە وە  بە ردە وامی بە  ش������ۆڕش و بە رخودان 
نە دراوە ، ئە مە ش ش������ە رعییە تێكی مێژوویی دە داتە  كاك 
مسعود بارزانی وە ك درێژە پێدە ر و رێبە ری بزووتنە وە ی 
رزگاریخوازی كوردس������تان. د. نە ژدە ت ئاكرە یی باسی 
یاسای ژمارە  2ی ساڵی 1992ی بە رە ی كوردستانی 
ك������رد، ئە ویش یاس������ای هە ڵبژاردنی راب������ە ری بزاڤی 

رزگاریخوازی كوردستانە ، هە روە ها یاسای سە رۆكایە تی 
هە رێمی كوردستانیشمان هە یە ، لێرە دا من دە پرسم: ئایا 
ناكرێت لە هە ردوو یاس������ای هە ڵبژاردنی رابە ری بزاڤی 
رزگاریخوازی و س������ە رۆكایە تی هە رێمی كوردس������تان، 
تێهە ڵكێ������ش بكە ین و یاس������ایە كی نوێی ل������ێ بە رهە م 
بێت������ە وە ؟ ئە م حاڵە تە  بە  بۆچوونی من لۆژیكی تێدایە،  
لە بە ر ئە وە ی هێش������تا قۆناخی بزاڤی رزگاریخوازیمان 
تە واو نە بووە ، لە  ئێستاش������دا بێجگە  لە  سە رۆك مسعود 
بارزانی هیچ كە س������ێك ئە و شە رعییە تە ی نییە، پێشتر 
سە رۆك مسعود بارزانی لە گە ڵ مام جە لال هە ردووكیان 
ئە و ش������ە رعییە تە یان هە بوو، لە  باكووری كوردستانیش 
عە بدوڵ������ڵا ئۆجە لان هە یە ، كە ئێس������تا لە  بە ندیخانە یە ، 
بۆیە لە  ئێس������تادا ك������ە س ناتوانێت بە رامبە ر س������ە رۆك 
بارزانی لە  رووی ش������ە رعییە تی مێژووییە وە  خۆی بۆ 
راب������ە ری بزاڤی رزگاریخوازی كاندید بكات و بە ردە وام 
بێت، ئە مە ش پێویستە بە  یاسا رێكبخرێت، من پێموایە  

رابە ر لە  سە رۆكیش گە ورە ترە .
 پرسی چارە نووسساز 

بە  كە مینە  و زۆرینە ی پە رلە مانی چارە سە ر ناكرێت
د.محێدین حەس������ەن پس������پۆڕ لە  یاس������ای دە ستووری 
ئە م قە یرانە ی لە و خاڵە وە  ش������رۆڤە  كرد كە  پرۆس������ە ی 
نووسینە وە ی دەس������توور و پرسی هە ڵبژاردنی سە رۆكی 
هە رێ������م بە ر لە  كۆتایی هاتن������ی وادە ی خۆی، هە ر بۆ 
خۆی پرۆس������ە یە كە  پێوە ندی بە  بونیادی دامە زراوە یی 
هە رێمی كوردس������تانە وە  هە یە ، ئە وجا لە و روانگە یە وە  كە  
هە رێمی كوردستان بە رە و دامە زراندنی دە وڵە ت هە نگاو 
هە ڵدە گرێت، یان وە ك پرۆسە یە كی ململانێ لە نێوان هێزە  
سیاس������ییە كاندا، ئە مە ش پرسێكی گشتگیرە  و هە موو 
كۆمە ڵگە  دە گرێتە وە ، كە واتە  ئێمە  رووبە ڕووی دوو پرس 

دە بینە وە :
1. بونیادی دامە زراوە یی بە رە و دە وڵە ت بوون.

2. ململانێی سیاس������ی نێو كۆمە ڵگە،  یان نێوان لایە نە  
سیاسییە كان.

لە م دوو تە وە رە دا دە بێت راستە وخۆ خە ڵك تێدا بە شدار بێت، 
ئە مە ش واتە  هە م لە  نووسینە وە ی دە ستوور، هە میش لە  
یە كلایكردنە وە ی  شێوازی هە ڵبژاردنی سە رۆكی هە رێمی 
كوردستان خە ڵك راستە وخۆ بە شدار بێت. ئە مە ش لە بە ر 
ئە وە یە  بە شداریی جە ماوە ر لە  ئاراستە كردنی بۆچوونە كان 
و هە روە ها لە  یە كلاییكردنە وە ی كێشە كانیشدا رۆڵێكی 

كاریگە ر دە گێڕێت.
ئێم������ە  ل������ە  ئێس������تادا هە نگاوە كانمان ب������ە رە و بونیادی 
دە وڵە ت������ە ، ئ������ە و دە وڵە تە ش ئێس������تا رانە گە یەندرێت، لە  

لە  سە ردە می شێخ عە بدولسە لامی 
بارزانی  تا ئێستا ئە م 
بنە ماڵە یە  درێژە یان بە  
خە باتێكی نە پساوە  داوە بۆیە 
لە  رووی مێژووییە وە  بزووتنە وە ی 
رزگاریخوازیمان لە  باشووری 
كوردستان لە  بە شە كانی دیكە ی 
كوردستان پێشكە وتووترە  

لە  ئێستادا كە س ناتوانێت 
بە رامبە ر سە رۆك بارزانی لە 
 رووی شە رعییە تی مێژووییە وە  
خۆی بۆ رابە ری بزاڤی 
رزگاریخوازی كاندید بكات

ئایندە دا رادە گە یە ندرێت و ئامانجیش������مان لە  دە وڵە ت، 
دە وڵە تێكی دیموكراتییە  لە  سە ر بنە مای هاووڵاتیبوون، 
بە ڵام ئە و ململانێیە  سیاس������ییە ی ئێس������تا لە  نێوان هێزە  
سیاسییە كاندا دە بیندرێت، بیركردنە وە  نییە  لە  دۆزینە وە ی 
میكانیزمە كان بۆ چارە س������ە ركردنی كێش������ە كان، بە ڵكو 
گە ڕانە وە یە  بە  دوای كە س������بكردنی ئیمتیازاتی حزبی، 
راش������كاوانە تر ئە و پرۆژانە ی پێش������كە ش دە كرێن و ئە و 
كێش������انە ی درووس������ت دە بن، هە موویان بە  ئە قڵییە تی 
حزبییانە ی تە س������ك مامە ڵە یان لە گە ڵ دە كرێت و دوور 
ل������ە  روانگە ی بە رژە وە ندیی گش������تین، بۆیە مە س������ە لە  
گرنگە كان بچووك كراونە ت������ە وە  بۆ بە رژە وە ندیی حزب، 
نە ك بە رژە وە ندی گشتی، ئاڕاستە كردنی كێشە كە شیان 
بە رە و شە خسنە  بردووە ، واتە  پرسە كە یان كردووە  بە  پرسی 
كە سێك، نە ك پرسی نیشتمانێك، لە مە ش خراپتر بە شێك 
لە  دە زگاكانی راگە یاندن زیاتر ئە م پرسە  ئاڵۆز دە كە ن و 
سە ركردە ی حزبە كانیش لێدوانی ئاگرین دە دە ن و هە ندێك 

جار موزایە دە ی سیاسیش دە كە ن.
بێگوم������ان ئ������ە م ش������ێوازی ململانێیە  ل������ە  كاریگە ری 
وڵاتانی ئیقلیمی و ناوچە كە  دوور نییە، باری ئاڵۆزی 
رۆژهە ڵاتی ناوە ڕاس������ت و ناوچە كە  كاریگە ری هە یە، 
ئاشكراش������ە  حزبە كانی كوردس������تان پێوە ندییان لە گە ڵ 

دە وڵە تانی ئیقلیمی و دە رە وە ش هە یە .
لە ناو ئە م هاوكێشە  ئاڵۆز و هە ستیارە دا، ئێمە  لە  بە ردە م 
بە رپرسیاریە تییەكی گە ورە داین. لە  19ی ئاب ماوە ی 
س������ە رۆكایە تی هە رێمی كوردس������تان تە واو دە بێت، وە ك 
د.ش������یرزاد نە جاڕ ئاماژە ی پێكرد، هە مواركردنە وە كە ی 
30ی حوزە یرانی 2013 دە رگاكانی داخستووە ، ئە گە ر 
لە  رووی یاساییە وە  سە یری بكە ین، هە ست دە كە ین هیچ 
دە روازە یە ك نە ماوە تە وە ، بۆیە  گرنگە  یە كە مجار ئە و لایە نە  
چارە س������ە ر بكە ین و دە روازە یە كی یاس������ایی بدۆزینە وە . 
پرسیار ئە وە یە  ئە و چارە سە رە چۆن دە بێت؟ دیارە  پرسی 
لە م جۆرە  پێوە ندی بە  سە رتاسە ری كۆمە ڵگە وە  هە یە  و 
بە  زۆرینە  و كە مینە ی پە رلە مان چارە سە ر ناكرێت، ئە و 
حزبە  سیاس������ییانە ش كە دە یانە وێت بە  زۆینە ی 1+50 
ئە و پرسە  چارە س������ە ر بكە ن، دەبێت بزانن ئە م پرسە  لە وە  
گە ورە ترە  بە و ش������ێوازە  چارە س������ە ر بكرێت، لە بە ر ئە وە ی 

پێوە ندی بە هە ر تاكێكی كۆمە ڵگە وە  هە یە .
گە ورە ترین هە ڵە مان ئە وە  بوو كە  دە ستووری ساڵی 2009 
نە خرایە  راپرسییە وە و لە بە ر كۆمە ڵێك هۆكاری ناوخۆیی 
و فشاری نێودە وڵە تی نە توانرا ئە و راپرسییە  بكرێت. لە 
 دوای س������اڵی 2009 گۆڕانكاری بە  سە ر پێكهاتە ی 
پە رلە مان و هاوس������ە نگی هێز لە  نێو پە رلە ماندا هاتووە . 

بڕیار بوو پرۆژە ی دە س������تووری 2009 بگە ڕێندرێتە وە  
پە رلە مان و هە موار بكرێتە وە ، بە ڵام ئە وە ی ئێس������تا ئە م 
لیژنە یە  دە یكات، نووس������ینە وە ی دە س������توورێكی نوێیە ، 
ئە مە ش كارێكی هە ڵە ی������ە  لە بە ر ئە وە ی ئە ندامانی ئە م 
لیژنە ی������ە  ناتوانن بگە نە  دە رە نجامێكی پێویس������ت، هە تا 
ئێس������تا 27 ماددە  تە واو بووە ، كۆمە ڵێك پرس������ی زۆر 
ئاڵۆز ماون كە  ئە ندامانی ئە و لیژنە یە  ناتوانن یە كلایی 
بكە نە وە  و دە بێت بگە ڕێنە وە  بۆ حزبە كانیان، بۆیە  ئێستا 

پرسە كە  بێ چارە سە ر هە ڵواسراوە .
ئە وج������ا بۆ دۆزینە وە ی دە روازە ی������ە ك، ئە گە ر هاتوو ئە م 
لیژنە  دە ستوورییە  گە یشتە  ئە نجام بۆ یە كلایی كردنە وە ی 
شێوازی هە ڵبژاردنی سە رۆكی هە رێمی كوردستان، ئە وە  
باشە ، ئە گە ر نە گە یشت، دە بێت ئە م پرسە  بگە ڕێتە وە  بۆ 
گە لی كوردس������تان و راپرسی لە  س������ە ر بكرێت و تە نها 
راپرسی دە توانێت ئە وە  یە كلایی بكاتە وە  كە سە رۆك لە  
پە رلە مان هە ڵبژێردرێت، یان راس������تە وخۆ لە لایە ن گە لی 

كوردستانە وە .
 ئە نجوومە نی شورا دە توانێت رای خۆی

 لە س������ە ر ماددە ی 4ی یاسای س������ە رۆكایە تی هە رێم 
بدات

د.چە واس حە س������ە ن پسپۆڕ لە  یاسای نێودە وڵە تی، دوو 
خاڵی گرنگی لە  یە كت������ری جیاكردە وە ، ئە ویش خودی 
كێش������ەكە  و چۆنیە تی خستنە ڕووی كێش������ە كە یە، لە م 
لایە نە وە  ئاماژە ی بە وە  كرد ئە گە ر تە ماش������ای كێشە ی 
سە رۆكایە تی هە رێمی كوردستان بكە ین، هە ست دە كە ین 
لایە نێكی ئە رێنی تێدا دە بیندرێتە وە ، ئە و لایە نە ش ئە وە یە  
كە  گە لی كوردستان بۆ یە كە مین جارە  خۆی قسە  لە  سە ر 
سیستمی حوكمڕانیی خۆی دە كات، پێشتر ئە و مافە ی 
نە بووە  و هە رگیز رێگە ی پێنە دراوە  لە س������ە ر سیستمی 
حوكمڕانی ئە و وڵاتە  قس������ە  بكات، ك������ە  تێیدا ژیاوە . 
بۆیە  ئە مە  لایە نێكی ئە رێنییە  و جۆرێكە  لە  دە ركە وتنی 
ئاماژە  بە وە ی میللە تی ئێمە ش گە یشتۆتە  ئە و ئاستە ی 
بە  هۆش������یارییە وە  قسە  لە سە ر حوكمڕانی خۆی بكات، 
ئە مە ش جۆرە  پێشكە وتنێكە ، بە ڵام لایە نی نە رێنی ئە م 
پرسە  لە و خاڵە دا دە بینم، ئە وە یش چۆنیە تی خستنە ڕووی 
ئە م كێش������ە یە  و چۆنیە تی گفتوگۆكردنە  لە س������ە ر ئە م 
كێشە یە ، كە  ئە م لایە نە ی هە ڵە یە . بۆیە  خودی كێشە كە  
ئاساییە،  بە ڵام خس������تنە ڕوو، یان گفتوگۆكردن لە سە ر 
كێش������ە كە  هە ڵە یە ، هە ر بۆ نموونە  لە  فە رە نسا لە  دوای 
ش������ە ڕی یە كە می جیهانی لە  ساڵانی 1918 و 1919 
موناقە شە  لە سە ر ئە وە  كراوە  سیستمی سیاسیی فە رە نسا 
پە رلە مانی بێت، یان س������ە رۆكایە تی. لە  دوای شە ڕی 

ئێمە  لە  ئێستادا هە نگاوە كانمان 
بە رە و بونیادی دە وڵە تە ، 

ئە و دە وڵە تە ش ئێستا 
رانە گە یەندرێت، لە  ئایندە دا 

رادە گە یە ندرێت و ئامانجیشمان 
لە  دە وڵە ت، دە وڵە تێكی 

دیموكراتییە  لە  سە ر بنە مای 
هاووڵاتیبوون

مە سە لە  گرنگە كان بچووك 
كراونە تە وە  بۆ بە رژە وە ندیی 

حزب، نە ك بە رژە وە ندی گشتی، 
ئاراستە كردنی كێشە كە شیان 

بە رە و شە خسنە  بردووە ، واتە  
پرسە كە یان كردووە  بە  پرسی 

كە سێك، نە ك پرسی نیشتمانێك

دووە می جیهانی دووبارە  ئە و موناقە شە یە  كراوە تە وە  كە 
پە رلە مانی بێت، یان سە رۆكایە تی، ئە وە  بوو لە  1946 
بڕیاریان دا پە رلە مانی بێت، دیگۆل لە  ماوە ی ساڵانی 
1946-1958 لە  دە س������ە ڵات دوور كە وتە وە  و لە  ساڵی 
1958 خۆی������ان ناچار ب������وون و دیگۆل-یان هێنایە وە  و 
سیس������تمە كە یان گۆڕی. ئە مە  مانای ئە وە یە  ئە م پرسە  

سروشتی و ئاساییە .
لای من پرس������ە كە  بە و جۆرە یە ، ئای������ا دە بێت پێوە ندیی 
نێوان دە س������ە ڵاتی جێبە جێكردن و دە سە ڵاتی یاسادانان 
چۆن بێت؟ گە وهە ری موناقەش������ە كە ش ئە وە یە، لە بە ر 
ئە وە ی لە  دیموكراتیدا ش������ێوازی جیاوازی سیس������تمی 
حوكمڕانی هە یە ، لە  سیستمی سە رۆكایە تی دە سە ڵاتی 
جێبە جێك������ردن بە رپرس نییە  لە  بە ردە م پە رلە ماندا، بە ڵام 
لە  سیس������تمی پە رلە مان������ی دە س������ە ڵاتی جێبە جێكردن 
بە رپرس������ە  لە  بە ردە م پە رلە مان، لە  سیستمی تێكە ڵاودا 
دە س������ە ڵاتی جێبە جێكردن بە رپرسە  لە  بە ردە م سە رۆك و 
هە روە ها لە  بە ردە م پە رلە مانیش������دا. بە ڵام بە داخە وە  ئە و 
موناقەش������ە یە ی لە  كوردس������تان دە كرێت، كۆمە ڵگە ی 
كوردستانی لە ت كردووە ، هە تا لە  دانیشتنی پە رلە مانی 
كوردس������تان لە  23ی حوزە یرانی رابردوو تە واو دابە شی 
ك������رد، ئە وە ی پێی دە ڵێن زۆرین������ە  تە نها 50+1 بووە ، 
كە واتە  نیوە ی ئە ندامانی پە رلە مان ئامادە  نە بوون، ئە مە  
وایكردووە  كۆمە ڵگە ی ئێمە  بە س������ە ر دووبە رە دا دابە ش 
بێت، دوو بۆچوونی جیاواز دروس������ت بووە  بە رامبە ر بە 
دوو دامە زراوە ی دە س������تووری، كە  ئە وانیش دە سە ڵاتی 
یاسادانان و جێبە جێكردنن، بە ڵام موناقشە كە  لە سە ر ئە وە  
نییە  ئایا پێوە ندی ئ������ە و دامە زراوە یە  لە گە ڵ هاووڵاتی 
چۆنە ، ئە مە ش لە بە ر ئە وە یە  پێوە ندی هاووڵاتی لە گە ڵ 
ئ������ە و دوو دامە زراوە یە  و هە ر ش������ێوازێكی سیس������تمی 
حوكمڕانی پیادە  بكرێت، پێوە ندییە كی دیموكراتییانە یە ، 
بە ڵام بە داخە وە  حزبە  سیاسییە كان بۆ بە رژە وە ندیی حزبی 
خۆیان موناقش������ە كە یان گۆڕیوە  بۆ موناقش������ە ی نێوان 
دیكتاتۆری و دیموكرات������ی، ئە مە ش یە كێكە  لە و هە ڵە  
زە قانە ی بە داخە وە  حزبە كان بە  هۆش������یارییە وە  ئە نجامی 
دە دە ن. تە فسیرێك بۆ ئە م پرسە  دە كە ن، كە ئە گە ر سە رۆك 
لە لایە ن خە ڵكە وە  هە ڵبژێردرێت، ئیتر دنیا كۆتایی دێت و 
دیكتاتۆر دروست دە بێت، ئە مە  لە  كاتێكدا چە سپاندنی 
واقیعی دیموكراتی بە  یاس������ا دە كرێت، نە ك یاسا ئە وانە  
دروست بكات، هە ر بۆیە ش كاتێك حزبە كان ئە م واقیعە  
دروس������ت دە كە ن، هیچ پاكانە یە كی������ان لا نییە.،هە ر بۆ 
نموونە  ئە گە ر لێیان بپرس������ین بۆچی دە بێت دە سە ڵاتی 
جێبە جێكردن لە  ب������ە ردە م پە رلە مان بە رپرس بێت، یان لە 

 بە ردە می سە رۆك و پە رلە مان، ئە وا هە ست دە كە ین هیچ 
وە ڵامێكی موقنعیان س������ە بارە ت ب������ە م لایە نە  پێ نییە . 
من ئە م پرس������ە م وە ك بیركردنە وە ی كە نیسە  دێتە  بە رچاو 
لە  س������ە دە كانی ناوە ڕاس������تدا، كاتێك گالیلۆ وتی زە وی 
خڕە و بە  دە وری خۆردا دە سووڕێتە وە ، بە ڵام لە بە ر ئە وە ی 
كە نیس������ە  لە و س������ە ردە مە  بینایە كی گە ورە ی فیكری 
لە سە ر ئە و چە مكە  هە ڵە یە  داڕشتبوو بە وە ی كە زە وی 
خ������ڕ نییە  و رۆژ بە  دە وری زە ویدا دە خولێتە وە ، بڕیاریان 
دا گالیلۆ لە  سێدارە  بدە ن. هۆكاری سە رە كی بۆ ئە مە  
ئە وە  بوو، ئە گە ر كە نیس������ە  ئە م راستییە ی بسە لماندایە،  
ئە وا هە موو ئە و بنە ما فیكرییە ی لە س������ە ر ئە مە  بینای 
كردب������وو، لە بە ریە ك هە ڵدە وە ش������او دە ڕووخا. چوار حزبە  
سیاس������ییە كانی ئێمە ش لە  كورستان بینا یە كی فیكری 
گە ورە یان لە س������ە ر ئە وە  دامە زراندووە  كە ئە گە ر سە رۆك 
لە لای������ە ن خە ڵكە وە  هە ڵبژێردرێت، ئیت������ر دیكتاتۆریە ت 
دروست دە بێت و دنیا دە ڕووخێت، بە تایبە تیش بزووتنە وە ی 
گۆڕان. بۆیە  ئە گە ر راس������تییە كە  بۆ خە ڵك ئاش������كرا 
بكە ن و بڵێن مە س������ە لە كە  بە و جۆرە  نییە ، ئە وان دە ترسن 
وە ك كە نیسە كانی س������ە دە كانی ناوە ڕاست هە موو بینای 
فیكرییان بڕووخێت، لە  بنە ڕە تیشدا مە سە لە كە  بە وجۆرە  
نییە . سێ جۆر سیستمی حوكمڕانی لە  جیهاندا هە یە  
كە  بریتین لە:  )س������ە رۆكایە تی، نیمچە  سە رۆكایە تی، 
پە رلە مانی( نموونە كانی بریتین لە  فە رە نسا و بە ریتانیا و 
ئە مریكا، ئێمە  هە ر كامێكمان بۆمان بلوێت، حە زدە كە ین 
لە  هە ر یە ك لە و س������ێ وڵاتە  بژین، هە ر سێكیش������یان 
نموونە ی وڵاتی دیموكراتی و زۆر س������ە ركەو توون. بۆیە  
لە  بنە ڕە تدا ئە م پرسە  هیچ ئیشكالییە تێكی تیا نییە لە  
سە ر ئە وە ی ئێمە  كام شێواز هە ڵبژێرین، بە ڵام لە  ساڵی 
2009 �������ە وە  بزووتنە وە ی گۆڕان وە ك پە رچە كردارێكی 
توندوتی������ژی ب������ۆ ئ������ە و لێكترازانە ی ن������او یە كێتی، 
هە موو مە س������ە لە كانی پێچە وان������ە  كردۆتە وە  و دە یە وێت 
هە م������وو ش������تێك و مێژووش بكاتە  س������فر و لە و كاتە وە  
بنووس������رێتە وە  كە  لە  یە كێتی جیابۆتە وە ، هە ر بۆ نموونە  
س������ە یری بە یانە كە ی 29ی كانوون������ی دووە می 2011 
پاشان درووستكردنی خۆپیشاندانە كانی 17ی  بكەین، 
ش������وباتی هە مان ساڵ، ئە مانە  هە مووی دە ریدە خە ن ئە م 
بزووتنە وە یە  چۆن بیر دە كاتە وە . لە م پرسە شدا كە  پرسی 
یە كلاكردنە وە ی س������ە رۆكایە تی هە رێمی كوردس������تانە،  
جارێكی دیكە  خۆیان خستۆتە  گۆشە یە كە وە ، بینایە كی 
فیك������ری و گوتاری راگە یاندنیان لە س������ە ر ئە وە  بونیاد 
ناوە ، ئە گە ر سە رۆك لە  ناو پە رلە مانە وە  هە ڵنە بژێردرێت، 
ئیتر دنیا كۆتایی دێت و دیكتاتۆریە ت دروست دە بێت. 

ئە وە ی پێی دە ڵێن زۆرینە  
تە نها 50+1 بووە ، كە واتە  
نیوە ی ئە ندامانی پە رلە مان 
ئامادە  نە بوون، ئە مە  وایكردووە  
كۆمە ڵگە ی ئێمە  بە سە ر 
دووبە رە دا دابە ش بێت

چوار حزبە كە بینا یە كی 
فیكری گە ورە یان لە سە ر 
ئە وە  دامە زراندووە  كە ئە گە ر 
سە رۆك لە لایە ن خە ڵكە وە  
هە ڵبژێردرێت، دیكتاتۆریە ت 
دروست دە بێت، ئە گە ر راستییە كە  
بۆ خە ڵك ئاشكرا بكە ن، 
دە ترسن وە ك كە نیسە كانی 
سە دە كانی ناوە ڕاست هە موو 
بینای فیكرییان بڕووخێت

ئە وان خۆیان دە زانن ئە م بۆچوونە یان هە ڵە یە ، بە ڵام لە بە ر 
ئە وە ی وە ك كە نیس������ە كانی س������ە دە ی ناوە ڕاست، ئە گە ر 
پە شیمان ببنە وە ، ئە و بینا فیكرییەی  درووستیان كردووە  
دە ڕوخێت، پە ش������یمان نابنە وە و راس������تییەكە نادركێنن 
كە  واقیع ش������تێكی دیكە  داوا دە كات. لە  راستیش������دا 
چۆنیە ت������ی یە كلای������ی كردنە وە ی ئە م كێش������ە یە  كە  لە  
بنە ڕە تدا پرسی پێوە ندی نێوان دە سە ڵاتی جێبە جێكردن و 
یاسادانانە ، ئە مە  پرسێكە  دە بێت خە ڵك یە كلایی بكاتە وە  
و پێوە رە ك������ە  بە رژە وە ندی هاووڵاتییە  ن������ە ك هاووڵاتی 
خ������ۆی، بۆیە  لە م خاڵە دا دە بێت بپرس������ین: ئایا واقیعی 
ئێس������تای كوردستان چ جۆرە  سیس������تمێك دە خوازێت؟ 
بۆ نموونە  لە  س������اڵی 1946 واقیعی فە رە نس������ا ئە وە ی 
پێویست بوو كە  سە رۆك لە لایە ن خە ڵكە وە  هە ڵبژێردرێت، 
بە ڵام ئە مە یان نە كرد، فە رە نس������ا بە رە و ناسە قامگیری 
حكوومی و سیاسی چوو، بە  ناچاری 1958 جێبە جێان 
كرد. كە واتە  بە رژە وە ندیی هاووڵاتی بڕیار دە دات، نە ك 
بە رژە وە ندی������ی حزبێك، بۆیە  رای م������ن بە و جۆرە یە  بۆ 
ئە م قۆناخە ی ئێس������تا گرنگە  سە رۆك لە لایە ن خە ڵكە وە  
هە ڵبژێردرێت و دە سە ڵاتی تە واوی هە بێت، لە بە ر ئە وە ی 
وە ك مۆری������س دوفرجیە  دە ڵێت: )بوونی دە س������ە ڵاتێكی 
جێبە جێكردن������ی بەهێز ئە وكاتە  بوونی دە بێت كە  پش������ت 
بە  هە ڵبژاردنی گش������تی، یان رای گشتی ببە ستێت بۆ 
بە گژداچوونە وە ی فاش������ییە ت و بە لشە فییە ت( ئە وكات 
كە  دوفرجیە  ئە م قس������ە ی كردووە ، فە رە نس������ا لە  بە ردە م 
هە ڵە شە ی فاشییە ت و بە لە شە فیە ت بووە ، بۆیە  داوای 
سە رۆكی بەهێزی كردووە.، لە  ئە مریكا لە  ساڵی 1787 
– 1940 هیچ سە رۆكێك 3 جار سە رۆك نە بووە ، بە ڵام 
لە بە ر ئ������ە وە ی لە  ماوە ی س������اڵانی 1932 – 1945 
قە یرانی گە ورە ی ئابووری و پاشانیش شە ڕی دووە می 
جیهانی روویدا، ئە وا رۆزفە ڵە ت 4 جار بۆ س������ە رۆكی 
ئە مریكا هە ڵبژێردرایە وە ، بۆ ئێس������تای كوردس������تانیش 
واقیعی سیاس������ی وا دە خوازێت، م������اوە ی دیاریكراوی 
دە ستووری وە لابنرێت و مە ترسییە كانی قۆناخە كە  لە بە ر 
چاو بگیرێت، لە  ئێستاشدا لە بە ر ئە م هۆكارانە  پێمباشە  
كە  سە رۆك راس������تە وخۆ لە لایە ن خە ڵكە وە  هە ڵبژێریت، 

نە ك پە رلە مان:
1. پە رلە مانی كوردستان رۆژ لە  دوای رۆژ زیاتر بە رە و 
دابە ش������بوون و تە كە تولی سیاس������ی دە چێت، بە رە و ئە وە  
دە چێت هێزە كان بچووك ببنە وە . هە ر بۆ نموونە  پێش������تر 
دابە شبوونی ناو پە رلە مان فیفتی بە  فیفتی بوو، ئێستا 
گۆڕانكاری گە ورە ی بە س������ە ردا هات������ووە. حزب هە یە  
خۆی بە  حزبی س������ە رە كی دادە نێت، كەچی تەنیا چە ند 

كورسییە كی پە رلە مانی هە یە .
2. ئ������ە م بارودۆخە  ناس������ە قامگیرە  وایك������رد لە دوای 
هە ڵبژاردنە كان������ی ئە یلوولی 2013 ب������ە  8-9 مانگ 
بتواندرێ������ت حكوم������ە ت پێكبهێندرێت، باش������ە  ئە گە ر 
سە رۆكی هە رێم نە بوایە ، كێ نوێنە رایە تی شە رعییە تی 
لە هە رێمی كوردس������تان دە كرد، ئە م������ە  بۆ هە ڵبژاردنی 
پارێزگاكانیش بە هە مان شێوە  بووە، كە دوای نزیكە ی 

یە ك ساڵ پارێزگاری سلێمانی دانرا.
س������ە بارە ت بە  دە روازە  بۆ دەرچوون لە م كێشە یە ، ئە گە ر 
سە یری هە مواركردنی یاسای ژمارە  2ی ساڵی 2006 
بكە ین، هە روە ها لە  هە مواركردنی دووە میش لە  س������اڵی 
2009، ل������ە  ماددە ی 4 ئاماژە  بە وە  دە كات هە ڵبژاردنی 
سە رۆك هاوكاتە  لە گە ڵ هە ڵبژاردنی پە رلە مان، كە واتە  
ئە مە  جۆرێك لە  فە رزی تێدای������ە  و داوادە كات لە  یە ك 
كاتدا بكرێ������ت، ئە مە  بوارێك دە دات ماددە ی 4 بكرێتە  
بنە مای������ە ك بۆ كردنە وە ی ئە م گرێكوێرە یە . ئاش������كرایە  
یە كێت������ی و گۆڕان نایانە وێ������ت 30ی حوزە یران دووبارە  
بكە نە وە ، بۆیە  باش������ترە  پە رلە مان بۆ ئە م ماددە یە  رای 
ئە نجوومە نی شورا وە ربگرێت، ئە مە ش نە  درێژكردنە وە یە ، 
نە  نایاساییشە  و تۆپە كە  دە كە وێتە  گۆڕە پانی دە سە ڵاتی 
دادوە ری و ئە وان رای خۆیان لە و بارە وە  دیاری دە كە ن.

  ئە م قە یرانە  ئیشكالییە تیكی یاسایە 
بە ڵام باكگراوندێكی سیاسی هە یە 

مامۆستا س������ە رتیپ خالیس كە  بڕوانامەی ماستە ری 
لە  زانكۆی رۆدن لە مۆس������كۆ وە رگرتووە ، لە سە ر ئە م 
پرس������ە  ئاماژە ی بە وە كرد، كاتێك سە یری ئە م كێشەیە ی 
س������ە رۆكایە تی هە رێم دە كە ین، وە ك كێشە یە كی یاسایی 
دێتە  بە رچاو، بە ڵام لە  بە ر ئە وە ی یاساكانی كوردستان 
باكگراوە ندی سیاس������ییان هە بووە ، بۆیە  ئیشكالییە تی 
سیاسیش������ی هاتۆتە  ناوە وە ، بۆیە  ئە م كێشە  یاساییە ی 
ئێس������تا چارە س������ە كردنە كە ی پێویس������تی زیات������ری بە  
باكگراوندێكی سیاس������ی هە یە ، هە ر بۆیە ش������ە  ئە مڕۆ 
لایە نە  سیاسییە كانی كوردستان هاتوونەتە  ناو كێشە كە  
و هە ر لایە ك دە یە وێت لە  روانگە ی بە رژە وە ندیی حزبیی 
خۆیە وە  چارە س������ە ر بۆ ئە م كێش������ە  سیاسییە  بخاتەڕوو، 
چارە س������ە رە كانیش هە موویان وە ك كارتی هە ڵبژاردنن و 
دە یانە وێ������ت لە م رێگایە وە  كە س������بی حزبی خۆیان زیاتر 
بكە ن، ئە م������ە  وایكردووە  ئ������ە م بابە تە  یاس������اییە  بۆتە  
ململانێی نێوان حزبە  سیاس������ییە كان، لە  بنە ڕە تیش������دا 
ئە م پرس������ە  ئیشكالییە تێكی یاس������اییە،  نە ك سیاسی و 
ململانێی نێوان حزبە  سیاس������ییە كان. ئە وە ی ئێستا وە ك 
دە روازە  و چارە سە ر باس دە كرێت، زیاتر باس لە  سازانی 

زیاتر باس لە  سازانی نیشتمانی 
دە كرێت، بە ڵام لە  بنە ڕە تدا 

حزبە  سیاسییە كان  دە یانە وێت 
وە ك سە فقە ی سیاسی مامە ڵە ی 

لە گە ڵ بكە ن، بۆیە  پرسە كە  
لە  بری ئە وە ی چارە سە ری بۆ 
بدۆزرێتە وە،  زیاتر ئاڵۆز بووە

دە ستووری 2009 لە  بارودۆخێكدا 
نووسراوە  كە  سە قامگیری سیاسی 

هە بووە ، بە ڵام ئێستا ئە و 
سە قامگیرییە  بوونی نییە ، بۆیە 

تە نها یە ك رێگە  چارە  ئە ویە  
خە ڵكی كوردستان ئە م پرسە  

یە كلایی بكاتە وە 

نیشتمانی دە كرێت، بە ڵام لە  بنە ڕە تدا سازانی حزبییە  و 
حزبە  سیاس������ییە كان لە  روانگە ی بە رژە وە ندیی خۆیانە وە  
دە یانە وێت وە ك سە فقە ی سیاس������ی مامە ڵە ی لە گە ڵ 
بكە ن، بۆیە  پرس������ە كە  لە  بری ئە وە ی چارە س������ە ری بۆ 

بدۆزرێتە وە،  زیاتر ئاڵۆز بووە .
لایە نێكی دیكە  كە  دە كرێت وە ك دە روازە یە ك بۆ چارە سە ری 
ئە م كێش������ە یە  س������ە یر بكرێت، دە كرا ئە گە ر ئە م لیژنە یە  
ئێس������تا بۆ ئامادە كردنی دە ستوورێكی تازە  پێكهێنراوە ، 
لیژنە یە ك بوایە  بۆ پێداچوونە وە ی دە س������تووری 2009، 
بەوجۆرە دە یانتوانی ئە م پرس������ە  لە  دە ستووردا چارە سە ر 
بكە ن، بە ڵام لە  بە ر ئە وە ی ئە م لیژنە یە  ئە ندامانی حزبە  
سیاسییە كانن و هە ر یە كە یان لە  روانگە ی بە رژە وە ندیی 
حزبی خۆیە وە  س������ە یری پرسە كە  دە كات، بۆیە  زە حمە تە  
بگە نە  رێككە وتن و پرس������ە كە  یە كلایی بكە نە وە . بەڵام 
دە كرێت بگە ڕێنە وە  بۆ پرۆژەی دە س������تووری 2009 لە 
 بە ر ئە وە ی ئە گە ر ناكۆكییە كیش لە س������ە ر دە س������تووری 
2009 هە بێت، لە سە ر چە ند ماددە یە كە ، ئە مە  كۆمە ڵێك 
یاساناس دە توانن چارە سە ری بكە ن، ئە مە  دە روازە یە كی 
باش������ە ، لە بە ر ئە وە ی پرۆژەی دە س������تووری 2009 لە  
بارودۆخێكدا نووسراوە  كە  سە قامگیری سیاسی هە بووە ، 
بە ڵام ئێستا ئە و س������ە قامگیرییە  سیاسییە  بوونی نییە ، 
هە ر بۆیە  لە  حاڵە تێكی لە مج������ۆرە  ئە گە ر نە تواندرێت 
بگە ڕێنە وە  بۆ پرۆژەی دە س������تووری 2009، ئە وا تە نها 
ی������ە ك رێگە  چارە  دە مێنێتە وە ، ئە ویش ئە وە یە  بگە ڕێنە وە  
بۆ خە ڵك و راپرس������ی بكرێت و خە ڵكی كوردستان ئە م 

پرسە  یە كلایی بكاتە وە . 
 دیاریكردنی سیستمی سیاسی

 بۆ نە تە وە یە كە  نە ك كە سێكی دیاریكراو
فە رهاد محە مە د سە رنووسە ری گۆڤاری گوڵان، زیاتر 
لە  روانگە یە كی رۆژنامە وانییە وە  هە ڵوە ستە ی لە سە ر ئە م 

پرسە كرد و بەمجۆرە رای خۆی خستەڕوو:
ئێم������ە  زیاتر بۆچوونە كانمان رۆژنامە نووس������انەیە، بۆیە  
لە  پرس������ێكی وا گرنگدا كە  پێوە ندی بە هە ر تاكێكی 
كۆمە ڵگە وە  هە بێت، لە وانە یە  شتێكی باش بێت، بۆچوونی 
رۆژنامە وانیش هە بێت. ئە وە ی ئێمە  وە ك رۆژنامە نووس 
لە م كێشە یەی س������ە رۆكایە تی هە رێم دە یبینین، ئە وە یە 
چۆن پرس������ی س������ە رۆكایە تی هە رێمی كوردستان وە ك 
پرسێك بۆ ئێستا و ئایندە تاوتوێ بكەین  و بە  كە سێتی 
كردنی ئە م پرس������ە  لە  شە خسی سە رۆك مسعود بارزانی 
لێك جیابكە ینە وە ، لە بە ر ئە وە ی ئێس������تا ئە م دوو پرس������ە  
پێك������ە وە  تێكە ڵ كراوە  و مە س������ە لە كە  هە م������ووی بۆتە  
ئە وە ی س������ە رۆك بارزانی لە  پە رلە مان هە ڵبژێردرێتە وە ، 

یان لە لایە ن خە ڵكە وە ، لە كاتێكدا دیاریكردنی ش������ێوازی 
سیستمێك بۆ هە ڵبژاردنی س������ە رۆكی وڵات، پێوە ندی 
بە  تە نها كە س������ێكە وە  نییە ، بە ڵكو پێوە ندی بە  ئێستا و 

نە وە كانی ئایندە شە وە  هە یە .
د.چە واس حە س������ە ن لە سە ر پرسی سیس������تمی تێكە ڵاو 
و پێوە ندی نێوان دە س������ە ڵاتی جێبە جێكردن و یاس������ادانان 
هە ڵوە ستە یە كی گرنگی كرد، بە ڵام من لێرە دا هە ڵوە ستە  
لە س������ە ر لایە نێكی دیكە ی ئە م پرسە  دە كە م، كە  ئە ویش 
هە ر لە  سیس������تمی تێكە ڵاودا بریتییە  لە  پێوە ندی نێوان 
س������ە رۆك – س������ە رۆك وە زیران، هە روە ها س������ە رۆك – 
پە رلە مان، دیارە  لە  سیستمی تێكە ڵاودا، یان لە و سیستمە  
پە رلە مانییانە ی سە رۆك لە لایە ن خە ڵكە وە  هە ڵدە بژێردرێت، 
پرسی هە ڵبژاردنی س������ە رۆك لە لایە ن خە ڵكە وە  پێوە ندی 
بە  دە س������ە ڵاتە كانی س������ە رۆكە وە  نییە ، واتە  بۆیە  دە بێت 
س������ە رۆك لە لایە ن خە ڵكە وە  هە ڵبژێردرێ������ت، بۆ ئە وە ی 
سە رۆك دە س������ە ڵاتی زۆر بێت، نە خێر ئە م پرسە  پێوە ندی 
بە  دە سە ڵاتە كانی سە رۆكە وە  نییە ، لە بە ر ئە وە ی هە ندێك 
س������ە رۆك وە ك سە رۆكی نە مس������ا و ئیرلە ندا كە  لە لایە ن 
خە ڵكە وە  راس������تە وخۆ هە ڵدە بژێردرێن، هیچ دە سە ڵاتێكی 
تە ش������ریعییان نییە  و تە نها دە سە ڵاتی غە یرە  تە شریعییان 
هە یە  و دە س������ە ڵاتە كانیان زۆر لە  دە س������ە ڵاتی سە رۆكی 
ئە ڵمانیا كە مترە  كە  لە ن������او پە رلە مانە وە  هە ڵدە بژێردرێن. 
بۆیە  لێرە وە  گرنگە  بە دوای ئە وە  پرسەدا بچین و بپرسین: 
ئایا لۆژیكی پشت هە ڵبژاردنی سە رۆك لە لایە ن خە ڵكە وە  
چییە ؟ لە  وە ڵامی ئە م پرس������یارەدا  زۆربە ی پسپۆڕانی 
یاس������ای دە ستوور لە وانە  جۆن كاری، ماسیۆ شۆرگات، 
سكۆت مە ینوارین، جە خت لە سە ر ئە وە  دە كە نە وە ، پێویستە  
بە پێی دە سە ڵاتە كانی سە رۆك سیستمی تێكە ڵاو پێناسە  
بكرێتە وە ، بكرێتە  سیس������تمی سە رۆك- سە رۆك وە زیران، 
سە رۆك – پە رلە مان، لە  سیستمی یە كە مدا سە رۆك – 
سە رۆك وە زیران، حكومە ت تە نها لە  بە ردە می پە رلە مان 
بە رپرس������ە، بە ڵام لە  سیستمی س������ە رۆك – پە رلە ماندا، 
حكومە ت بە رپرسە  لە  بە ردە می سە رۆك و پە رلە مانیشدا، 
كە واتە  لۆژیكی هە ڵبژاردنی راس������تە وخۆی س������ە رۆك 
پێوە ندی بە  لایە نی دیكە ی پرۆس������ە ی دیموكراتییە كە وە  
هە یە ، نە ك دە سە ڵاتە كانی س������ە رۆك، بۆ ئە مە ش ئە وان 
وای دە بینن، هە ڵبژاردنی راستە وخۆی سە رۆك لە لایە ن 
خە ڵك������ە وە ، واتە  س������ە رۆك فە رمانب������ە ر و خزمە تكاری 
گە ل������ی خۆیە ت������ی، ب������ە ڵام  كاتێ������ك لە ن������او پە رلە مان 
هە ڵدە بژێردرێت، ئە وا دە بێت������ە  فە رمانبە ری پە رلە مان و 
دە بێت ملكە چی فراكس������یۆنە  حزبییە كانی ناو پە رلە مان 
بێ������ت، لایە نێكی دیكە ئەوەیە،  ئە گە ر س������ە رۆك لە  ناو 

ئە گە ر حزبە  سیاسییە كان 
رێز لە  ئیرادە ی میللە تی خۆیان 
دە گرن، میللە ت چ بڕیاریكی دا، 
دە بێت هە موو حزبە كان پێوە ی 
پابە ند بن

هە ڵبژاردنی راستە وخۆی سە رۆك 
لە لایە ن خە ڵكە وە ، واتە  سە رۆك 
فە رمانبە ر و خزمە تكاری گە لی 
خۆیە تی، بە ڵام  كاتێك لە ناو 
پە رلە مان هە ڵدە بژێردرێت، 
دە بێتە  فە رمانبە ری پە رلە مان و 
ملكە چی فراكسیۆنە  حزبییە كانی 
ناو پە رلە مان دەبێت

پە رلە مان هە ڵبژێردرێت، هاوپە یمانییە كی شلۆق لە نێوان 
حزبە كاندا دروست دە بێت، بە ڵام ئە گە ر سە رۆك لە لایە ن 
ئ������ە وە ی مە رجە عییە تی  خە ڵكە وە  هە ڵبژێردرێت، لە بە ر 
س������ە رۆك گە لە كە ی خۆیە تی، دە بێت چاودێر بە  س������ە ر 
حزبە  سیاس������ییە كان و هاوپە یمانی بەهێز دروست دە بێت 

كە  خزمە تی پرۆسە  دیموكراتییە كە  دە كات.
لایە نێكی دیكە ی ئە م كێش������ە یە  ك������ە  وە ك دیاردە یە كی 
س������ە یر دە بیندرێت، ئە وە یە  بە  دە ق نە وش������یروان مستە فا 
رێكخە ری بزووتنە وە ی گۆڕان دە ڵێت: ئێمە  سیستمێكی 
پە رلە مانیمان دە وێت بە  هاوش������ێوە ی عێراق. پرسیاری 
گرنگ لێرە دا ئە وە یە  ئایا سیس������تمی سیاسیی عێراق 
پە رلە مانی موج������ە ڕەدە ؟! ئە مە ش جۆرێكە  لە  تێكدانی 
رای گشتی لە بە ر ئە وە ی ئە و سیستمە  سیاسییە ی ئێستا 
لە  عێراق پیادە  دە كرێت، سیستمێكی سیاسیی تازە یە  بۆ 
چارە سە ركردنی شە ڕی ناوخۆی لوبنان داهێنراوە  و هیچ 
پێوە ندییە كی بە  سیستمی پە رلە مانی موجە ڕە دە وە  نییە ، 
ئە ویش سیستمی پە رلە مانی تە وافوقییە . ئە م سیستمە  
كە  هی������چ پێوە ندییە كی بە و سیس������تمە  پە رلە مانییانە وە  
نییە كە  ل������ە  وڵاتانی دیكە  پی������ادە  دە كرێت، تە نها بۆ 
ئە وە یە  كۆمە ڵێك مە زه������ە ب و نە تە وە  و ئایینی جیاواز 
كە كێش������ە  و ململانێیە كی مێژوویی لە  نێوانیان هە یە ، 
لە سە ر بنە مای ئایین و نە تە وە  و مە زهە ب دە سە ڵاتە كان 
دابە ش دە كرێن، نە ك لە سە ر بنە مای ئاكامی دە نگدان. 
ه������ە ر بۆ نموونە  لە  دوای یە كە م هە ڵبژاردن لە  س������اڵی 
2005 �ە وە  تا ئێستا، پۆستی سە رۆك كۆمار بۆ كوردە ، 
س������ە رۆكی پە رلە مان بۆ س������وننە یە ، سە رۆك وە زیران بۆ 
ش������یعە یە ، ئە وجا ئاكامی دە نگدان هە ر چییە ك بێت، لە  
دوایین دە نگدان بۆ دە ستنیشانكردنی سە رۆك كۆماری 
عێراق كە  بە ڕێز د.فوئاد مە عس������وم بوو، دە وڵە تی یاسا 
دە یویس������ت بە  زۆرینە  و كە مینە ی پە رلە مانی پرۆسە كە  
تێكبدات، بۆیە  حە نان فە تلاوی وە ك كاندید بۆ سە رۆك 
كۆمار خۆی پاڵاوت، س������ە بارە ت ب������ە م رووداوە،  ئێمە  
بینیمان،  هە موومان لە  شاش������ە ی تە لە فزێۆنە كان������ە وە  
د.ئیبراهیم جە عفە ری چە ند تكای لە  حە نان فە تلاوی 
كرد بۆ ئە وە ی كاندیدبوونە كە ی بكێشێتە وە ، خۆ ئە گە ر 
نە كش������ابایە وە،  ئە وە  بە  زۆرینە ی پە رلە مانی ئە و دە بووە  

سە رۆك كۆمار، نە ك بە ڕێز د.فوئاد مە عسوم.
بۆیە  كاتێك س������ە ركردە ی حزبێك داوادە كات سیس������تمی 
پە رلە مان������ی مۆدێلی عێراقیمان دە وێ������ت، ئە وا دە بێت 
لە سە ر هە مان بنە ما دە س������ە ڵاتە كانیش دابە ش بكرێت، 
سە رۆكی هە رێم بۆ كورد بێت و سە رۆكی پە رلە مان بۆ 
توركمان و حكومە ت بۆ كریستیانە كان بێت، ئایا ئە مە  

سیستمی پە رلە مانییە ؟؟
بۆی������ە  دە بێ������ت ئ������ە م چە واش������ە كردنە  روون بكرێتە وە ، 
دیاریكردنی سیس������تمی سیاس������ی دیموكراتی پێوە ندی 
بە  واقیعی سیاس������ی ئە و وڵاتە وە  هە یە،  نە ك مە زاجی 
سە رۆك حزبێك، یان چە ند حزبێك كە  ئە م پرسە  گرنگە  
وە ك كارتی كە س������بی حزبی بە كار دەهێنن. بۆیە  ئە گە ر 
حزبە كانی كوردس������تان لە  هە موو ش������تێكدا پێچە وانە ی 
دیموكراتی بن و یاری بە  میكانیزمە كانی دیموكراتی 
بك������ە ن بۆ مە رام������ی حزبی خۆیان، ئ������ە وا ناتوانن لە م 
پرسە  گرنگە  رێس������ای هە ڵبژاردنی سیستمی سیاسی 
بكە ن������ە  كارتێك و گە مە ی حزبایە تی پێبكە ن و ناتوانن 
ل������ە  بری خە ڵك بڕی������ار بدە ن، كە  دە ش������ڵێین ناتوانن لە 
 ب������ری خە ڵك بڕیار بدە ن، تە نها مە بە س������تمان حزبە كانی 
كوردس������تان نییە ، بە ڵكو مە بە ستمان لە  حزبی سیاسییە  
وە ك دامە زراوە یە كی گرنگ لە  پرۆس������ە ی دیموكراتیدا 
و ل������ە هە موو وڵاتانی دیموكراتیدا حزبی سیاس������ی لە  
سە ر پرسی سیستمی سیاس������ی ناتوانێت نوێنە رایە تی 
خە ڵك بكات و دە بێت ئە م پرس������ە  بگە ڕێتە وە  بۆ گە لە كە  
و خۆی بڕیار ب������دات چ جۆرە  سیس������تمێكی دە وێت. 
دە بێت خە ڵك ئە و راس������تییە  بزانی������ت، ئێمە  یە كە م وڵات 
و نە تە وە  نین لە  س������ە ر سیستمە  جیاوازە كان كێشە مان بۆ 
دروس������ت بووە ، ئە و بە ڕێزانەی پێشوو  زۆر جوان باسی 
فە رە نسایان كرد، دیارە  فە رە نسا نموونە یە كی زۆر باشە  
لە بە ر ئە وە ی فە رە نس������ا تە نها وڵاتە  كە  هە ر سێ جۆرە  
تێكە ڵاوی(  سە رۆكایە تی،  )پە رلە مانی،  سیستمە كە ی 
لە  دوای شۆڕش������ی فە رە نساوە  تا ئێس������تا پیادە  كردووە  
و پێنج جار دە س������تووری گۆڕیوە  و پێنج جار راپرس������ی 
كردووە ، نموونە ی تازە ش وڵاتی مۆلداڤیایە  كە  تا ساڵی 
1999 س������ە رۆك لە  لایە ن خە ڵكە وە  هە ڵبژێردراوە ، بە ڵام 
لە  س������اڵی 2000 ئە مە  گۆڕدرا و داوا كرا س������ە رۆك 
ل������ە  پە رلە مانە وە  هە ڵبژێردرێت، ب������ۆ ئە مە  لە  مۆلداڤیا 
راپرسی كرا، گە ل  بڕیاری دا و ئاكامی راپرسییە كە ش 
ئە وە  بوو س������ە رۆك لە  پە رلە مانە وە  هە ڵبژێردرێت. بۆیە  
ئە و ململانێ ناتە ندروس������تە  سیاس������ییە ی ئێستا چوار 
لایە نە كە  بە ڕێوە ی دە بە ن و ئە وە ی نە وش������یروان مستە فا 
دە ڵێت، سیس������تمی پە رلە مانی بە  شێوە ی عێراق، ئە مە  
كە م تا زۆر پێوە ندی بە  كە لتووری دیموكراتییە وە  نییە ، 
كە لتووری دیموكراتی ئە وە یە  ئە م پرس������ە  بخرێتە  بە ردە م 
خە ڵكی كوردس������تان و ئە وان یە كلایی بكە نە وە ، ئە گە ر 
حزبە  سیاس������ییە كان رێز لە  ئی������رادە ی میللە تی خۆیان 
دە گ������رن، ئە وا میلل������ە ت چ بڕیاریكی دا دە بێت هە موو 

حزبە كان پێوە ی پابە ند بن.

هە ڵبژاردنی راستە وخۆی 
سە رۆك لە لایە ن خە ڵكە وە،  ئە و 

شكستانە  چارە سە ر دە كات كە  
پە رلە مانی ئە و وڵاتانە  بۆیان 

چارە سە ر ناكرێت

بارودۆخی سیاسیی ئێستای 
كوردستان، بارودۆخی 

قە یران بە رهە مهێنە ، نە ك 
چارە سە ركردنی قە یران و 

كێشە كان

  هە ڵبژاردنی راستە وخۆی سە رۆك
شكستە كانی پە رلە مان پڕدە كاتە وە 

هێمن غە نی ئە ندامی دە س������تە ی نووسە رانی گوڵان و 
هە ڵگری بڕوانامە ی ماستە ر لە  یاسای دە ستووری لە 
 سە ر ئە م قە یرانە  ئاماژە ی بە وە  كرد، قە یرانێكی گە ورە  
بە رۆكی كوردستانی گرتووە  و قە یرانەكە ش پێوە ندی بە  
سیس������تمی حوكمڕانییە وە  هە یە ، لە مە ش خراپتر ئە وە ی 
ئە م قە یرانە  بە ڕێوە  دە بات، س������ە فقە ی سیاس������ی نێوان 
حزبە كانە،  نە ك دامە زراوە  دە ستووری و شە رعییە كانی 
وڵات، تە نانە ت س������ە فقە ی سیاس������ی نێ������وان حزبە كان 
رە نگدانە وە ی هە بووە  لە س������ە ر دە ركردنی یاس������اكانیش، 
هە ر بۆ نموونە:  یاسایە ك دە رچووە  لە  30ی حوزە یرانی 
2013 سە بارە ت بە  درێژكردنە وە ی ماوە ی سە رۆكایە تی، 
بە ڵام ئە م یاسایە  گرێدراوە  بە  گە ڕانە وە ی دە ستوور بۆ 
پە رلە مان، س������ەقفی دوو ساڵیش دیاری كرا بۆ ئەوەی 
دەستوور لە لایەن پەرلەمانەوە ئامادە بكرێتەوە، بە بێ 
ئەوەی دیاری بكرێت ك������ە چی روودەدات ئەگەر لەو 

ماوەیەدا دەستوورەكە نەنووسرایەوە.
بۆیە  ئە م بارودۆخە  پێمان دە ڵێت، بارودۆخی سیاس������یی 
ئێستای كوردس������تان، بارودۆخی قە یران بە رهە مهێنە ، 
نە ك چارە س������ە ركردنی قە یران و كێشە كان، بە ڕێزان لە م 

مێزگردە  هە موویان لە سە ر ئە م پرسە  هە ڵوە ستە یان كرد 
و د.ش������ێرزاد نە جاڕ جە ختی لە س������ە ر ئە وە  كردە وە  كە  
پرس������ێكی گرنگی وە ك س������ە رۆكی هە رێم، یان وڵات، 
نابێت بە  یاسای ئاس������ایی مامە ڵە ی لە گە ڵ بكرێت، 
بە ڵكو پێویس������تە  بە  یاسای تە ئسیس������ی یان دە ستوور 
یە كلایی بكرێتە وە ، س������ە بارە ت بە  پرس������ی هە ڵبژاردنی 
تێكە ڵاو،  یان سیس������تمی  س������ە رۆكیش،  راستە وخۆی 
پە یمانگ������ەی نێودە وڵە ت������ی بۆ ه������اوكاری لە  بواری 
هە ڵبژاردن كە  سە ر بە  زانكۆی نیۆیۆرك-�ە، لە ساڵی  
2014 توێژینە وە یە كی بڵاوكردۆتە وە  لە س������ە ر وڵاتانی 
دوای بە ه������اری عە رە ب������ی و ئاماژە ی ب������ە وە  كردووە،  
هە ڵبژاردنی راستە وخۆی سە رۆك لە لایە ن خە ڵكە وە،  ئە و 
شكس������تانە  چارە سە ر دە كات كە  پە رلە مانی ئە و وڵاتانە  
بۆیان چارە س������ە ر ناكرێت، هە روە ه������ا نموونە ی زیندوو 
فە رە نسایە  بە وە ی هە ڵبژاردنی سە رۆك لە لایە ن خە ڵكە وە  
بە  جۆرێك شكستە كانی پە رلە مانی چارە سە ر كرد، ئە وە  
ماوە ی زیاتر لە  50 س������اڵە  سە قامگیری حكوومی و 
سیاس������ی باڵی بە  سە ر ئە و وڵاتە دا كێشاوە ، لە  كاتێكدا 
كە  سیس������تمە كە  پە رلە مانی بوو ل������ە  1946- 1958، 
تە مە ن������ی هیچ كابینە یە كی حكومە ت لە و 12 س������اڵە  
نە گە یشتۆتە  س������اڵێك، بۆیە  لە و 12 ساڵەدا، 16 جار 

ل������ه  30�������ى حوزه ی������ران په رله مانی كوردس������تان ماوه ی 
سه رۆكایه تی هه رێمی بۆ دوو ساڵ درێژ كرده وه . 

ل������ه  2013/7/15دا یاس������ای درێژكردن������ه وه ی ماوه ی 
س������ه رۆكایه تی هه رێم په سه ند كرا، به  بێ ئه وه ی خودی 

سه رۆكی هه رێمی واژۆی له سه ر بكات. 
دواتر سه رۆكی هه رێمی ڕایگه یاند كه  كاری له  پێشینه ی 
په رله مان ئه وه یه  ده ستووره كه   بۆ په رله مان بگه ڕێنێته وه . 
تاوه ك������و 2014/5/15 حكوم������ه ت  ل������ه  2013/9/21 
پێكنه هێندرا، هه روه ها تاوه كو 2015/4/30 سه رۆكایه تی 

په رله مان ده ستنیشان نه كرا. 
له  مانگی 5�ی ساڵی 2015�ه شه وه  په رله مان سه رقاڵی 

پێكهێنانی كابینه ی حكومه ت بوو. 
له  6/10/ 2014 موس������ڵ له  لایه ن داعش -�ه وه  داگیر 
كرا. هێزی پێش������مه رگه ی كوردستان بۆ پارێزگاریكردن 

له  ناوچ������ه  كوردس������تانیيه كانی ده ره وه ی هه رێم كه وته  
شەڕێكی قورس������ه وه  له گه ڵ تیرۆریس������تانی ده وڵه تی 
خه لافه تی ئیسلامی داعش(، ئه م شەڕه  بووه  هۆكاری 
ئەوەی ژماره یه كی زۆری كورد و كریس������تیان و عه ره ب 
له  موسڵ و جه لەولا  و تكریت -�ه وه  ئاواره ی كوردستان 
بن، ئه مه ش بارودۆخێكی دروس������ت كرد كوردس������تان به  
س������ه رۆكایه تی هه رێم و حكومه ت و په رله مانیش������ه وه  
سه رقاڵ بێت به  داعش و ئاواره كانه وه  و ناسه قامگیری 

هاته ئاراوه . 
له  8/2/ 2015 داعش هێرش������ی كرده  سه ر كوردستان و 
ده شتی نه ینه وا و ش������نگال-ی داگیركرد و له و لاشه وه  
جه له ولا-ی������ان داگیركرد، له و ڕێكه وته وه  )س������ه ره تای 
س������اڵی 2015( س������ه رۆك  بارزانى خۆی ڕاس������ته وخۆ 
ل������ه  به ره كانی ش������ه ڕدا بوو، دواتریش س������ه رقاڵ بوو به  

بۆچی له  ماوه ی دوو ساڵدا پرسی ده ستوور چاره سه ر نه كرا؟

كابینە ی حكومە ت هە ڵوە شاوە تە وە  و پێكهێنراوە تە وە ، لە م 
خاڵە وە  گرنگە  لە یە كلاییكردنە وە ی ئە م پرسە  گرنگە ، 
گە لی كوردس������تان رۆڵێك������ی گرنگی هە بێت و خۆی 

بڕیار بدات چۆن ئە م كێشە یە  یە كلایی دە كاتە وە .
 خاڵە  هاوبە شە كانی نیو مێزگردە كە  
گۆڕینی سیستە م بە  راپرس دە كرێت و 

گە ل بڕیاری لە سە ر دە دات
هە موو بۆچوونە كانی ئ������ە م مێزگردە  لە چە ند خاڵێكی 
هاوبە ش������دا رە نگی������ان داوە ت������ە وە  و لێ������رەدا ئاماژە یان 

پێدە كە ین:
1. پە رلە مانی كوردس������تان خۆی بێئاگا كردووە  لە وە ی 
كە ئێس������تا خۆی لە ناو تە نگژە یە ك������ی قووڵدایە  و ئە و 
تە نگژە یە ش پێوە ندی بە  هە یكە لی سیستمی سیاسیی 

كوردستانە وە  هە یە .
2. پە رلە مانی كوردس������تان كە موكورتییە كی گە ورە ی 
تە ش������ریعی هە یە ، ئە م كە موكورتیی������ە  هۆكارە كە ی بۆ 
ئە وە  دە گە ڕێت������ە وە  پە رلە مان لە  ژێر گوش������اری حزبە  

سیاسییە كاندایە .
3. سە رۆكی فراكسیۆنە كانی ناو پە رلە مان هە موویان 
ب������ە  لێدوانی ئاگری������ن بارودۆخە كە یان ئاڵ������ۆز كردووە  
و پە رلە مانیان خس������تۆتە  تە نگ������ژە وە ، ئە وجا وە ك كارل 

شمیت لە  كتێبی )تە نگژە ی پە رلە مانە كان( ئاماژە ی 
پێكردووە ، تە نگ������ژە ی پە ر لە مانی لە  كۆماری ڤایمە ر 
دیكتاتۆری دروس������ت كرد، لە  ئێستاش������دا دە بێت ئە م 

مە ترسییە  لە بە رچاو بگیرێت.
4. پێویس������تە  پە رلە م������ان لە م تە نگژە ی������ە  رۆڵی خۆی 
هە بێت و هە یبە تی بۆ بگە ڕێتە وە ، پە رلە مان ش������وێنی 
چارە س������ە ركردنی كێش������ە كان بێ������ت، ن������ە ك هۆڵێك بۆ 
ململانێی سیاسیی حزبی، پە رلە مان شوێنی ململانێی 
سیاسییە  بۆ بە رژوە ندیی خە ڵك، نە ك بە رژە وە ندیی حزبە  

سیاسییە كان.
5. هە موو بۆچوونە كان لە س������ە ر گۆڕینی سیستمی 
سیاس������ی لە و خاڵە دا یە كیان گرتۆتە وە  كە  ئە م پرس������ە  
پێویس������تی ب������ە  ئە نجامدانی راپرس������ی هە ی������ە ، بۆیە  
سە ركردایە تی سیاسیی حزبە  سیاسییە كان هە ڵە یە كی 
گە ورە  دە كە ن، ئە گە ر زە مینە  بۆ راپرس������ی لە سە ر ئە م 
پرس������ە  ساز نە كە ن، هە روە ك چۆن هە ڵە یە كی گە ورە یان 
كرد كە  نە یانهێش������ت لە  س������اڵی 2009 دە س������توورە كە  
بخرێتە  راپرس������ییە وە ، ئە و كات ئە و راپرسییە  بكرایە،  
ئێس������تا نە دە كە وتینە  بە ردە م ئە م دە رگا داخراوە ، راستە  
كێش������ە ی دیكە مان دە بوو، ب������ە ڵام دە رگاكان هە مووی 

دانە دە خران.

به ده ستهێنانی چه كی پێویست بۆ پێشمه رگه . هه روه ها 
هه موو په رله مان و ئه ندام په رله مانه كانیش س������ه رقاڵی 
ئه و بارودۆخه  نائاساییه  بوون. دواتریش له  مانگه كانی 
4و 5ی ساڵی 2015 ده رفه ت درا به  حزبه  سیاسيیه كان 
بۆ ئه وه ی بگه نه  ڕێككه وتن و ته وافوقێك كه  سه رۆكی 
هه رێمیش خ������ۆی له  ئه مه ریكا ڕایگه یاند پابه ند ده بێت 
به و چاره س������ه ره ی پارته  سیاس������يیه كان به  ته وافوق پێی 
ده گه ن. داوای لێكردن له  ماوه ی 90 رۆژدا ده س������توور 
بنوسرێته وه  و هه روه ها داوای ئه نجامدانی هه ڵبژاردنی 

سه رۆكایه تی كرد. 
یاسای ژماره  4ی س������اڵی 2015 له لایه ن په رله مانه وه  
په س������ه ندكرا بۆ پێكهێنانی لیژنه ی������ه ك بۆ ئاماده كردنی 
ده س������توور بۆ راپرس������ی، ئه مه ش واته  نووس������ینه وه ی 
ده ستوورێكی نوێ، به و ئامانجه ی كه  پرسی سیستمی 

سیاس������ی له و ده س������تووره  یه كلایی بكرێته وه . به ڵام له  
بری زه مینه خۆش������كردن بۆ نووسینه وه ی ده ستوور، هه ر 
یه كێتی، كۆمه ڵ،  چوار لایه نه  سیاس������يیەكە )گۆڕان، 
یه كگرتوو( هه ر یه كه یان پرۆژەیاسای هه مواركردنه وه ی 

یاسای سه رۆكایه تی پێشكه شی په رله مان كرد. 
په رله مانی كوردستان له  بری ئه وه ی بۆ چاره سه ركردنی 
ئه م پرس������ه  رۆڵێ مێژوویی خۆی بگێڕێت بۆ س������ازان 
له سه ر ئه م پرسه  كه  پرسێكی نیشتمانيیه  و پێوه ندی به 
 ه������ه ر تاكێكی كۆمه ڵگه وه  هه یه ، له  23ی حوزه یران به 
 زۆینه یه كی زۆر س������اده 50 +1 خوێندنه وه ی یه كه می 
بۆ پرۆژه یاس������اكان كرد و به مه ش س������ازانی له بار برد  
و كوردستانی خس������ته  به رده می ته نگژه یه كی سیاسی 
و پێده چێ������ت ئه م رۆڵه  خراپه ی په رله مان، كوردس������تان 

رووبەڕ ووری مه ترسی گه وره تر بكاته وه .

ئابووریناس������انی عێراق لەس������ەر ئەو راس������تییە كۆكن كە 
زەحمەتە ه������ەر مرۆڤێكی ژیر نكۆڵی لێبكات ئەویش ئەوەیە 
كە ئابووری������ی عێراق ئابوورییەكی قازانجی������ی بەكاربەرییە 
كە پش������ت دەبەس������تێت بە نەوتی خاو لە پێكهاتەی بەش������ی 
زۆری پوختەی بەرهەمی خۆماڵی یان لە داهاتی نەتەوەیی 
لەلایەك، هەروەها تێركردنی پێداویستیی بەكاربردنی خۆماڵی 
لە هاوردەی كاڵا بە پشت بەستن بە پارەی نەوتی هەناردەكراو 

لەلایەكی دیكەوە.
ئەگ������ەر ئابووریی عێراق بەر لە هەش������ت دەیە قازانجیی 
كش������توكاڵی بووبێت، ئەوا لە پەنجاكانی س������ەدەی بیستەوە 
قازانجی������ی نەوتیی نایاب بووە،  لەم ماوەیەش������دا نەك تەنیا 
سیمای قازانجییەكەی چەسپاوە، بەڵكو سیمای بەكاربردنی 
بێ بەرهەمیش������ی لە دەیەی نۆیەمی س������ەدەی بیس������تەوە 
تائیستا بە شێوەیەكی تایبەت بەرچاودەكەوێت. كاتێ توێژەر 
لەم قۆناغ������ەدا بە وردیی لە بودج������ەی پەرەپێدانی دەوڵەت 
دەكۆڵێت������ەوە ئەوا ئەم تابلۆیە دێتە بەر چاوی: كۆشش������ێكی 
زۆر بۆ قووڵكردنەوەی سیمای قازانج لە ئابووریی عێراقی و 
بەكردەوە دووركەوتنەوە لە پەرەپێدانی پشەسازیی و كشتوكاڵی 
كە كاریگەریی نابێت ل������ە گۆڕانكاریی بنیادی ئابووریدا، 
دواتر ل������ە بنیادی پێكهاتەی داهات������ی نەتەوەییدا، ئەمەش 
مان������ای وایە ئابووریی عێراق ه������ەر بە قازانج و بەكاربردنی 
بێ بەرهەم دەمێنێت������ەوە، واتا بەردەوامبوون و قووڵكردنەوەی 

حاڵەتی داماڵینی پەردە لەسەر ئابووریی عێراق.
كات������ێ چاودێر لە بودج������ەی ئاس������ایی دەوڵەتی عێراق 
دەكۆڵێت������ەوە دەبینێت كە ئاڕاس������تەنەكراوە ب������ۆ دابینكردنی 
پێداویستییە بنەڕەتییەكانی كۆمەڵگاو لابردنی ئەو بارودۆخە 
كەڵەكەبووەی لە پێش������انەوە ماوەت������ەوەو ئەوەی كە لە دەیەی 

ستراكتۆری ئابووریی نیشتمانی و سیاسەتە ئابوورییەكان 
كە لەلایەن ئەو توێژە حوكمڕان������ەوە پەیڕەودەكرێن لە توانایدا 
هەیە بە وردبینیی و بڕوایەكی بەرزەوە ئاشكرا بكرێن، كاتێ 
پش������ت بە ژمارەی ئاماری ورد دەبەس������ترێت، قسەكردنیش 
لەسەر جیاكردنەوەی نێوان سیاس������ەت و ئابووری خەونێكی 
ئ������ەو خەیاڵییانەیە كە خزمەت تەنیا ب������ەو تاقمە حوكمڕانە 
دەكات كە هەوڵدەدات ئەو بیرۆكەیە لە مێش������كی تاكەكانی 
كۆمەڵگادا بچەسپێنێت،  كاتێكیش هەندێ لە ئابووریناسان 
ئ������ەو بیرۆكەیە دەڵێنەوە، ئەوا هەڵەیەكی گەورە دەكەن بەوەی 
رەفتارناكەن بۆ رۆش������نكردنەوەی پێویس������تی ئابووریی لای 
تاكەكان������ی كۆمەڵگا، ج������ا ئەگەر دەركی������ان بەمە كردبێت 
یان نا، لێرەوە زاراوەی )ئابووریی سیاس������ی(ی زانس������تی بە 
رێككەوتنی نێودەوڵەتی س������ەری هەڵدا، كە گوزارش������ت لەو 
پەیوەندییە جەدەلییە بابەتییەی نێوان سیاس������ەت و ئابووری 

دەكات.
بۆیە ئاشنابوون بە بنیاد یان پێكهاتنی داهاتی نەتەوەیی 
ل������ە عێ������راق، هەروەها كەرت������ە ئابوورییەكانی بەش������دار لەو 
پێكهاتەو كێش������ەی كوالێتیی هەموو ئەو بەش������داریكردنانە 
لەلایەك������ەوە، هاوكات بنیادی یەكەم دابەش������كردنی هەردوو 
لایە كەڵەكەبوون و بەكاربردن، دواتر دابەش������كردنی پش������كی 
كەڵەكەب������وو وەك وەبەرهێنانەكان������ی پەرەپێدان������ی ئابووریی 
نیشتمانی و هەمەجۆركردن و پەرەپێدانی و پشكی بەكاربردن  
لەنێوان بەكاربردنی تاكەكەس������ی و بەكاربردنی كۆمەڵایەتی، 
ب������ە دەربڕینێكی وردتر زانینی پ������ان و بودجەی پەرەپێدانی 
نیش������تمانی و پان و بودجەی ئاس������ایی دەوڵەت لە لایەكی 
دیكەوە، ئەمانە رووی ئەو ئامانجانە دەردەخەن كە حكومەتی 

فیدڕاڵی عێراق هەوڵی بەدەست هێنانیان دەدات.

گەندەڵیی دارایی و كارگێڕیی 
تەنیا سامانی گشتی و پارەی 

دەوڵەت بەهەدەرنابەن، بەڵكو 
حاڵەتێكی تیرۆر دەچەسپێنن 

و وڵات بەرەو ئاژاوەو بێ 
سەروبەری و ململانێ دەبەن

یەكەم و س������اڵانی یەكەمی دەیەی دووەمی س������ەدەی بیست 
و یەكەم هاتۆت������ە ئاراوە، هەروەها دەبینێ������ت كە خزمەت بە 
بەرژەوەندی������ی بژاردەیەكی حوكم������ڕان و دەوروبەریان دەكات، 
هاوكات بۆ چەكداریكردن و پێكهێنانی س������وپایەكی گەورە 
لە فەرمانبەر كە لە داهاتی رۆژانەیاندا پش������ت بە حكومەت 
دەبەستن، لە كاتێكدا س������ەرنج دەدات كە كەمتەرخەمییەكی 
زۆر و بە كردەوە هەیە لە بواری وزەو پەروەردەو تەندروستی و 
دامەزراوەكانیدا، هەروەها لە رووی گواستنەوەو نیشتەجێبوون 
و بەرەنگاربوونەوەی بێكاری و هەژاری و.. تاد. واقعی حاڵ 
و نووس������ینی ئابووریناس������ان هەموویان لە لاباڵی حكومەتی 
ئێستاو حزبی فەرمانڕەوا پەیدابوونەو بە ئاشكرا ئەم راستییە 
دەس������ەلمێنن، زۆر جاریش ئابووریناس������ان بە راستی باس لە 
نەبوونی س������تراتیژییەتێكی پەرەپێدان و نەبوونی سیاس������ەتی 
ئاب������ووری و كۆمەڵایەتی دەكەن، ئەم دەستنیش������ان كردنەش 
دروس������تە، بەڵام ئەوەی لەم ش������تەدا دیار نییە ئەوەیە كە ئەم 
نەبوون������ی س������تراتیژییەتی پەرەپێدان و سیاس������ەتە ئابوورییە 
بۆچی؟ من هەست بە بوونیان دەكەم، بەڵام نەك بە ئاڕاستە 
دروس������تەكەی بەڵكو ئەو دوو شتە خۆیان لە بەرنامەیەكی بە 
ئەنقەستدا بەرجەس������تە دەكەن كە بەتایبەتیش هەر لە یەكەم 
كابینەی حوكمڕانی نوری مالكی پەیڕەوكراو تا ئێس������تاش 
بەردەوام������ە، ك������ە مەبەس������تیان دوورخس������تنەوەی دەوڵەت و 
كۆمەڵگایە لە رێبازە دروستەكەیان، ئەم واقیعەش سروشتی 
چینایەتیی تاقمی حوكمڕان و ئەو هێزانە ئاش������كرادەكات كە 

لە پشتیانەوەیەو پشتگیرییان دەكەن.
بایەخدان������ی تەواو ب������ە كەرتی نەوت خۆش������ییەك یان 
هەڵەیەك نیی������ە كە لە ئێس������تادا ئەنجامدەدرێت بە هۆی 
كەمتەرخەمییەوە كە بەدرێژایی دەیەكانی كۆتایی تووشی 
ئەم كەرتە هاتووە، بەڵام هەڵەكە لەو رەفتارەدایە كە لەسەر 
ئاستی حكومەتی فیدڕاڵ و حكومەتی هەرێمی كوردستان 
لەلایەكەوە مامەڵ������ەی پێدەكرێت، هەروەها ئەو فراوانبوونە 
ناس������تراتیژیی و بێ بەرنامەیەی گیراوەتەبەر بۆ قەبارەو 
ناوەڕۆكی گرێبەس������تە نەوتییەكان كە لەمەودای نزیك و 
دووردا خزمەتی س������ەرتاپای عێراق ب������كات، هەروەها لەو 
كەمتەرخەمییە بە ئەنقەس������تەی پیشەسازییەكانی گۆڕین 
و پەرەپێ������دان و تازەكردن������ەوەو هەمەجۆركردنی بەرهەمی 
كشتوكاڵی و پەرەپێدانی خزمەتگوزارییەكانی بەرهەمهێنان 
و خزمەتگوزارییە گش������تیی و بنەڕەتییەكانی كۆمەڵگا.  
بەش������ێوەیەكی تایبەتی������ش كارەباو ئاو و نیش������تەجیبوون و 
گواس������تنەوەی گش������تی و پەروەردەو تەندروستی.. تاد، 
ئەمان������ەن كە ئابووریی عێراق بە پاش������كەوتوو دەهێڵنەوە، 
هەروەها پرۆسەی بەرهەمهێنانەوەی پەیوەستە بە ئابووری 
دەرەوە بەش������ێوەیەكی گش������تی، كە تەنیا دواكەوتوویی و 
پاشكۆیەتیی لێدەكەوێتەوە و قەبارەی بێكاری و هەڵاوسانی 
ناتەندروس������تی لە دامەزراوەكانی دەوڵەت زیاتردەكات كە 
لەلای خۆیانەوە داهاتێك������ی زۆری نەتەوەیی بەكاردەبەن، 

بەڵام توێژێ������ك دێنێتە ئاراوە كە لە داهاتیاندا پش������ت بە 
دەوڵەت دەبەستن و بە فەرمانی ئەو دەجووڵێنەوە، ئەمەش 
ئەو ئەڵقە بۆش������ەیە كە پێش������ترو ئێس������تاش لە ئارادایە بە 
كاریگەریی سیاس������ەتی حكومەتە یەك لەدوای یەكەكانی 

عێراقەوە.
ئەو س������یمایەی كە لەوەتەی دەیەكاندا لە عێراق س������ەری 
هەڵ������داوەو بە درێژایی كاتیش زیاتر پەرەی س������ەند و بوو بە 
سیستەمێكی باو لە واقیعی گەندەڵیی دارایی و كارگێڕیی 
ئێستا، كە ئەمڕۆ حاڵەتێكی گشتی و سەرتاسەری و قووڵ 
بەرجەستەدەكەن و پەیوەستە بە جموجۆڵێكی دڕندانەی بەهێز 
و فراوان و فرەس������ەری مافیایی، كە وەك شێرپەنجە بەربۆتە 
جەستەی دەوڵەت و كۆمەڵگا، گەندەڵیی دارایی و كارگێڕیی 
تەنیا سامانی گشتی و پارەی دەوڵەت بەهەدەرنابەن، بەڵكو 
حاڵەتێك������ی تیرۆر دەچەس������پێنن و وڵات ب������ەرەو ئاژاوەو بێ 

سەروبەری و ملمانێ دەبەن.
خوێندن������ەوەی بابەتییان������ەی واقیع������ی ئابووریی عێراق و 
سیاس������ەتەكانی حكومەت������ی فیدڕاڵ بۆم������ان دەردەخات كە 
گومانی تێدانییە بەش������ێكی بنەڕەتی و زۆرینەی ئەو تاقمە 
حوكمڕانییەی ئێستا لە توێژێكی كۆمەڵایەتیی پەراوێزخراوەوە 
هاتوون، یان ئ������ەوەی بە)توێ������ژی داڕزاو( ناودەبرێن، جا چ 
ئەوان������ەی لە دامەزراوەكانی دەوڵەتن یان لە هێزی چەكداردا، 
ئەوانە هەوڵدەدەن وەك پش������یلە خۆیان قەڵەو بكەن و سامانی 
دەوڵەت لە رەگەوە بە هەدەر ببەن، ئەویش بە شێوازی مافیایی 
و بە ش������ێوازی بەرتیل و تاڵان و بڕۆی ئاش������كرا، ئەم بەشە 
كاریگەرو یەكاكەرەوەی حوكمڕان كاری حكومەت دیاردەخات 
و رەفتارێكی تایبەتیی پێ دەبەخش������ێت بەوەی دەبێتە هۆی 
زیاتر بووژاندنەوەی ئەو تاقمانەی كە بە خۆژیێن دەناس������رێن، 
جا چ بە رێگ������ەی پارە پەیداكردن بێت لە خانووبەرەو دارایی 
یان لە بەڵێندەرایەتی یان لەو گرێبەستە نەوتییانە و لە چەك 
و بازرگانی و بوارەكانی دیكەی ئابووریدا. لەپاڵ ئەمەش������دا 
پەیوەندی و هەڵسوكەوتە عەشائیرییەكان كە لەگەڵ سەدەی 
بیس������ت و یەكدا ناگونجێ، لەهەمان كاتیش������دا پشتبەس������تن 
ب������ە پیاوانی ئایینی و دامەزراوە ئایینییەكان بە ش������ێوەیەكی 
گشتی، چونكە بەم ناوە رەفتاری تایفەگەری ئەنجام دەدەن و 
هەر بە ناوی ئەوەوەش وەك مافیا لە وڵاتدا لەجموجۆڵدان. 

رەوشی ئێستا تێكچڕژانێكی سەیر دەخاتەڕوو، بەڵام بەراستی 
هەیەو لە مەودایەكی نزیكدا خزم������ەت بە بەرژەوەندییەكانی 
بژاردەی حوكمڕان لەو توێژە داهێزراوە دەكات كە ئێس������تا لە 
نیعمەتێكی تازەدا دەژین و باكیان بە پەرەپێدان و پەرەسەندنی 
ئابووریی نیشتمانی و كۆمەڵگەی مەدەنی نییە، بەڵكو تەنیا 
خەمیان لەوەدایە س������امانەكانیان لە ماڵی حەرام زیادبكەن و 
حیس������ابەكانیان لە بانكەكان لەسەر حیسابی ئابووریی وڵات 
و قووتی میللەت كەڵەك������ە بكەن، هەروەها بەوەی كە بتوانن 
پارێزگاریی لەو رەوشەی ئێستا بكەن كە زیاتر دەرفەتیان بۆ 

بڕەخسێت سامان و دارایی دەوڵەت بەتاڵان بەرن.

پێكهاتەی حوكمڕانیی تایفیی 
ئێستای عێراق لەسەر بنەمای 
پشكایەتییە كە بە خواستی 
ئیدارەی ئەمریكایەو لەگەڵ 

بەرژەوەندییەكانی ئەو لە عێراق 
و هەردوو ناوچەی كەنداوو 

رۆژهەڵاتی ناوەڕاستدا دەگونجێت

ب������ەڵام ئەم رێگە خواروخێچە بۆش������ایی ل������ە نێوان گەلدا 
فراوانت������ر دەكات، بەتایبەتیش لەنێ������وان زۆربەی زۆری ئەو 
خەڵكە چەوس������اوەو زەحمەتكێش و ه������ەژارەو لەنێوان توێژی 
حوكمڕان و ئەو هێزانەی پش������تگیریان دەكەن و پاڵپش������تیی 
لە سیاس������ەتەكانی ئابووری و كۆمەڵایەتیی������ان دەكەن، ئەو 
رێگە چەوت������ە زیاتر ملمانێی نێوانیان قووڵ دەكاتەوە كە وا 
لەو حوكمڕانانە دەكات تاكڕەو بن و یاس������ای سەركووتكەرانە 
پەیڕەوبكەن و حاڵەتی نائاس������ایی بۆ بەرەنگاربوونەوەی گەل 
رابگەیەنن، ئەمەش كاردەكات ب������ۆ نزیككردنەوەی كۆتایی 
سیستەمی ئێستای سیاسی كە لەسەر بنەمای تایفەگەری 

و نەبوونی پرەنسیبی هاووڵاتیبوون دامەزراوە.
عێ������راق لە س������ەردەمی حوكمی بەع������س و قەومییەكاندا 
كە لە س������اڵی 1963 دەس������تی پێكرد كەوتە ژێر دەسەڵاتی 
ئەو تاقم������ە پەڕپووتە بە هەم������وو قڕێژو پیس������یەكانییەوە، 
هەروەه������ا بەو هەم������وو دەرئەنجامانەی بەس������ەركۆمەڵگە و 
ئابووریی نیش������تمانی و ئاییندەی نەوەكانی عێراق كەوتەوە. 
بوون������ی ئەو تاقمە ل������ە دەیەكانی دواتردا لەژێر دەس������ەڵاتی 
قەومییەكان و دواتریش بەعسییەكان هەر درێژەی هەبوو، بە 
تایبەتیش لە ناوەڕاس������تی دەیەی نۆیەمی سەدەی رابردوودا، 
ه������اوكات لەگەڵ ئاس������ەوارەكانی شەڕوش������ۆڕو گەمارۆی 
ئابووری و سیاس������ەتەكانی ئاب������ووری و كۆمەڵایەتی دژ بە 
بەرژەوەندییەكان������ی گەل  بنكەی ئ������ەو توێژە كۆمەڵایەتییە 
پەراوێزخراوە فراوانتر بوو، سەركردایەتیی بەعس و حوكمڕانیی 
بەعس نموونەیەكی ئەم توێژە بوو كە بۆ ماوەی 35 س������اڵ 
وڵاتی دووچاری مەینەتی كرد كە بەس������ەدان هەزار كەس لە 
خەڵك������ی عێراق تێیدا لەناوچوون، ب������ەڵام ئەو تاقمە لەگەڵ 
رووخانی دیكتاتۆریەتی بەعس گەورەترین گورزی پێكەوت، 
كەچی بە زەبری هێز ش������وێنیان بۆ ئەو تاقمە هەرەس������هێناوە 
چۆڵكرد، بەڵام بە س������ەركردەو كادیر و حزبی دیكە حوكمی 
وڵات دەك������ەن و ب������ە هەمان هزرو بیری پووچەڵی پێش������وو، 
ئەوان توانیان دەست بگرن بەس������ەر دامودەزگاكانی سیاسی 
و ئابووری و كۆمەڵایەتی و دادوەریدا، بە هەمان رێچكەی 
س������ەركوتكارانەی پێش خۆیان حوكمڕانیی دەكەن و لەوەتەی 
2003وە بە پشتگیریی كۆشكی سپی و جۆرج بۆش و پۆڵ 

برێمەر ئەم سیاسەتە پەیڕەودەكەن.
ئ������ەم تاقمە ت������ازە نین بەڵك������و لە هێزی ئۆپۆزس������یۆنی 
سیاس������یدابوون دژ بە رژێمی پێشوو، ئەوان بوون كە لەگەڵ 
ئیدارەی ئەمریكی لەوەتەی كۆنگرەی ئۆپۆزسیۆن لە بەیروت 
رێككەوتن كە حوكم وەربگرن بە پاساوی ئەوەی كە زۆرینەی 
دانیش������توانن لە رووی ئایینی و دواتر مەزهەبییەوە،  ئینجا 
زۆرینەی هێزەكانی ئۆپۆزس������یۆن بەم شێوەیەی تایفەگەری 
و ئیتنیی������ەوە ئیش������ەكەیان یەكایی كردەوە ل������ە پێكهاتەی 
سەركردایەتیی ئۆپۆزسیۆندا، پێكهاتەی حوكمڕانیی تایفیی 
ئێس������تای عێراق لەسەر بنەمای پشكایەتییە كە بە خواستی 
ئی������دارەی ئەمریكای������ەو لەگ������ەڵ بەرژەوەندییەكانی ئەو لە 

عێراق و هەردوو ناوچەی كەنداوو رۆژهەڵاتی ناوەڕاس������تدا 
دەگونجێت.

توێ������ژی پەڕپووتی حوكم������ڕان لە عێراق������دا پەیوەندیی بە 
بەرهەمیی مادییەوە نییەو تەنانەت تا ئێستا خاوەنی هۆیەكانی 
بەرهەمهێنانیش نییە، بەڵام دەس������تیان گرتووە بەسەر ئابووریی 
نیش������تمانی لە پێگەكانی دەوڵەت و حوكمڕانیدا و لە رێی ئەو 
حزبە سیاسییانەی ئێستا كۆنتڕۆڵی گۆڕەپانی سیاسیی عێراق 
و حوكمڕانیی دەكەن. بە تایبەتیش دەس������تیان بەسەر سامانی 
وڵات و نەوت������ی خاودا گرتووە ك������ە 97%ی هەناردەی عێراق 
پێكدەهێنێت، ئەم س������امانە بەدەس������ت ئەو تاقمە كۆمەڵایەتییە 
هەرەس������هێناوەوەیە كە س������امانی وڵات ب������ۆ بەرژەوەندییەكانی 
خۆی و هاوپەیمانەكانی ناوچەك������ە بەكار دێنێت و بەدوور لە 
بەرژەوەندیی عێراقییەكان و ئابووریی نیشتمانی، بە تایبەتیش 
بەكارهێنان������ی وزە ب������ۆ پەرەپێدانی ژێرخان������ی وڵات و وزەی 
كارەباو پاككردنەوەی ش������ارو بنیادنان و خزمەتگوزارییەكاندا، 
ئەوانە تاقمێكی تاڵانچیی س������امانی نیش������تمانین و لەسایەی 
ئەوان������دا وڵات نوقم������ی گەندەڵی و ه������ەژاری و ماڵوێرانی و 
كوێربوونەوەی هزری و سیاس������ی و كۆمەڵایەتی و شارستانی 
بووە، بەراستی داهێزرانێكە كە سەرتاسەری شارەكانی عێراقی 
گرتۆتەوە، لەم������ەش خراپتر ئەو تی������رۆرە خوێناوییەی كە لە 
سەرچاوە فیكری و سیاسییەكانەوە هەڵدەقوڵێت، بۆیە من لێرەدا 
لەگەڵ ش������رۆڤەكردنەكەی دكتۆر فارس كەمال نەزمی هاوڕام 
سەبارەت بە واقیعی ش������اری عێراقی و ئەو توێژانەی لەپشت 
ئەو داڕووخان������ەن،  هەروەها ئەو كاریگ������ەری و ئەنجامانەی 
بەس������ەر عێراقدا دێن و ئاییندەی گەل و كلتووری كۆمەڵگەو 
هونەرە مرۆییەكەی لەكەداردەكەن، لە هەموو ش������ارە بچووك و 
گەورەكانی ناوەڕاست و باشووری وڵات كە حكومەتی فیدڕاڵ 
لێی بەرپرس������یارە، بە بەراورد لەگەڵ شارەكانی كوردستان كە 
رۆژ لە دوای ڕۆژ خۆیان لەو داڕووخان و كاولییەی سەردەمی 
رژێمەكانی پێشوو رزگاردەكەن و لە ئێستادا بەرەو پێش دەچن. 
ئەو تاقمە داڕزاوەی عێراق لە دەرەوەی وڵاتدا حیسابی بانكیان 
كردۆتەوە و لەسەر شان و باڵی میللەت خۆیان دەوڵەمەند دەكەن، 
ئەو تاقمە داهێزراوە نیشتمان ناناسن تەنانەت ئەو ئایینەش كە 
ه������ەر بە رووكەش ئاماژەی پێدەكەن یان س������ەر بەو مەزهەب و 
تایفەن  كە بە درۆ گوایە بەرگری لێدەكەن، چونكە بەرژەوەندیی 
هەر تاكێك لەوانە مەبەستی سەرەكییە،  ئەوە هۆكارو ئامانجە، 
دەسەڵاتێكە بە هەموو مانایەكی دەستڕۆیشتوویی و دەسەڵات 
و پارەو س������امان و دابڕانی هزرو حزب و كەسانی دیكە، بۆیە 
ئەگەر بتوانن بێ خەڵكەكە حكومڕانیی بكەن ئەوا دەمێك بوو 
لەناویان دەبردن، چونكە س������ەیر نییە كە عێراق دوای دە ساڵ 
لە ملمانێ و كاولكاری و كوش������تن و ماڵوێرانی و دەسەڵاتی 
كلتووری رەش، بەم ش������ێوەیە بژی، ئا ئەمەیە راس������تییەكە كە 
ناكرێ پش������تگوێ بخرێت و رەوشی عێراقیش هەر بەم شێوەیە 
دەمێنێتەوە مادام ئەو تاقمە پەڕپووتە جڵەوی حوكمی وڵاتیان 

بە دەستەوە بێت. 

جیاكردنەوەی نێوان سیاسەت 
و ئابووری خەونێكی ئەو 
خەیاڵییانەیە كە خزمەت تەنیا 
بەو تاقمە حوكمڕانە دەكات 
كە هەوڵدەدات ئەو بیرۆكەیە 
لە مێشكی تاكەكانی كۆمەڵگادا 
بچەسپێنێت

كاتێ چاودێر لە بودجەی 
ئاسایی دەوڵەتی عێراق 
دەكۆڵێتەوە دەبینێت كە 
ئاڕاستەنەكراوە بۆ دابینكردنی 
پێداویستییە بنەڕەتییەكانی 
كۆمەڵگاو لابردنی ئەو بارودۆخە 
كەڵەكەبووەی لە پێشانەوە 
ماوەتەوەو ئەوەی كە لە دەیەی 
یەكەم و ساڵانی یەكەمی دەیەی 
دووەمی سەدەی بیست و یەكەم 
هاتۆتە ئاراوە

سەركردایەتیی بەعس و 
حوكمڕانیی بەعس نموونەیەكی 
ئەم توێژە بوو كە بۆ ماوەی 35 
ساڵ وڵاتی دووچاری مەینەتی 
كرد كە بەسەدان هەزار كەس لە 
خەڵكی عێراق تێیدا لەناوچوون

گەڕەكی جولەكان لە قاهیرە

رەمەزانی رابردوو چەند كەناڵێكی سەتەلایتی جیهانی 
عەرەب، درامای گەڕەك������ی جولەكانیان نمایش كرد 
كە ژیانی میس������رییەكان لەكۆتایی ساڵانی چلەكان  
و پەنجاكانی س������ەدەی بیس������تەم دەگێڕێتەوەو زۆرتر 
بایەخی بە ژیانی یەكێ  لەگەڕەكەكانی جولەكە داوە 
لەقاهیرە كە بەگەڕەكی جولەكان ناس������راوە. ئەم جۆرە 
گەڕەكانە ل������ە ژمارەیەك وڵاتی رۆژهەڵات باو بوون 
لەوانە كوردستان. هەر لەم سەروبەندەدا لە سلێمانیدا تا 
ئێستا گەڕەكێك بەناوی گەڕەگی جولەكانەوە هەیە، 
هەروەه������ا لە هەولێر گەڕەك������ی تەعجیل گەڕەكێكی 
جولەكەنش������ین بوو. لە بادینانی������ش جولەكە گوندی 

تایبەت بەخۆیان هەبوو.
»گەڕەك������ی جول������ەكان« ی میس������ر درامایەك������ی 
سەرنجڕاكێشە كە كەمترین شۆڤێنیزمی تێدا دەبینرێ . 
بە بەراورد لەگ������ەڵ درامای »رەئفەت هەججان«ی 
جول������ەكان«  »گەڕەك������ی  هەش������تاكان،  س������اڵانی 
مرۆڤدۆستانەترو واقیعیتر مامەڵە لەگەڵ راستییەكاندا 
دەكا. ل������ە »رەئفەت هەججان« دا ش������ۆڤێنیزم  و رق و 
قین خۆی لەناو گرتەو دایەلۆگەكەكاندا شاردۆتەوەو 
ل������ە ئەڵقە بەراییەكاندا جولەكەكان وەك »خۆفرۆش« 
و »خۆپەرس������ت« و »س������پڵە« و »خۆبەزل������زان« 
دەردەك������ەون. بەڵام ل������ە »گەڕەكی جول������ەكان« دا 
جولەكە میس������رییەكان كە مێژووی نیشتەجێ  بوونیان 
لەمیسر بۆ س������ێ  هەزار ساڵ لەمەوبەر دەگەڕێتەوە، 
بەڕێزەوە نمایش دەكرێن. ئەگەرچی وەك كەس������انێكی 
دیندار بە بینەر دەناس������ێنرێن، بەڵام رقیان لەئیسام  و 
موسڵمانان نیيە و خۆیان لەگەڵ ژیانی میسرییەكاندا 

گونجاندووە.
پاڵەوان������ی دراماكە )ئەیاد نەس������ارە( كەئەكتەرێكی 
ئوردونیی ب������ە رەچەڵەك فەلەس������تینییەو باپیری لە 
چلەكاندا بەخاو و خێزانەوە بەهۆی ش������ەڕەوە وڵاتی 
خۆی بەجێ  هێشتووەو لەئوردون گیرساوەتەوە. نەسارە 
س������ەرەڕای ئەوەی كە بە ڕەچەڵەك فەلەس������تینییە، 

لەدراماكەدا نەك هەر هیچ سوكایەتی بەجولەكە ناكا، 
بەڵكو كەوتۆتە داوی ئەڤینی كچێكی شۆخی جولەكە 
بەناوی لەیا كە لەدراماكەدا مننە شەلەبی رۆڵەكەی 

دەبینێ .
هەرچەند دراماكە دژی زایۆنیزمەو پێی وایە زایۆنیزم 
بەربەستێكی گەورەی لەبەردەم پێكەوە ژیانی عەرەب  و 
جولەكەدا دروست كردووە، بەڵام دراماكە زۆر سەركەوتوو 
بووە لەجیاكردنەوەی جولەكەو زایۆنیزم. لەهەشتاكاندا، 
لەنمونەك������ەی »رەئفەت هەجج������ان«دا جولەكایەتی  و 
زایۆنی������زم تێكەڵاوی یەكتر ك������راون  و هەموو جووەكان 
بەش������ێوەیەكی ئۆتۆماتیكی بە »زایۆنیست« دراونەتە 
قەڵەم، بەڵام لە »گەڕەكی جولەكان« دا زۆر بەچاكی 
مامەڵە لەگەڵ راستییەكی رۆشن كراوە ئەویش ئەوەیە 

كە مەرج نیيە هەموو  جولەكەیەك زایۆنیست بێ .
دراماكە كە میسرییەكان  و عەرەبەكانی داچڵەكاندووە، 
رەنگدانەوەی چەش������نە لێبوردەییەكە خەریكە ناوچەكە 
دەتەنێتەوەو تێیدا بەچاوی سوك سەیری گەلە بچوكەكان 
ناكرێ . ئەم درامایە نیش������انی دەدا كە نەوەی سەدەی 
بیس������ت  و یەك هەمان بیركردنەوەی نەوەكانی سەدەی 
بیستەمی نیيە و خەریكە ئەو بۆچوونە لایەنگری زۆر 
دەبێ  كەمرۆڤ مرۆڤە هەر چییەك بێ  رەگەزو نژادو 
ئاین  و تایفەكەی. »گەڕەك������ی جولەكان« لەكاتێكدا 
نمایش دەكرێ  كەتێیدا ناوچەكە دڕندەترین رێكخراوی 
تیرۆریس������تی بەخۆیەوە دیوە كە داعشە. ئەم رێكخراوە 
»كوشتن« بەڕێوشوێنێك بۆ هێنانەدی كۆمەڵگایەكی 
هۆمۆجین������ی يەكڕەنگ بەكاردێنێ  كە تاكەكانی یەك 

ئاین  و یەك مەزهەب  و یەك بیركردنەوەیان هەیە. 
»گەڕەك������ی جولەكان« بە پێچەوان������ەی زۆر درامای 
ت������رەوە كەلتوری ئاش������تی  و پێكەوە ژی������ان  و تەبایی 
بڵاودەكات������ەوە، كەلتورێك كە هی������چ كات ناوچەكەمان 
بەقەد ئێس������تا پێویس������تی پێ  نەبووە و بەدڵنیاییەوە ئەم 
كەلتورە لەس������اڵانی داهاتوودا دەرفەتێكی گونجاوتری 

بۆ بڵاوبونەوەو جێگیربوون بۆ دەڕەخسێ .

فەرید ئەسەسەرد

بۆ گوڵان دەینووسێت

تۆفیق یاسری شارەزای سەربازیی عێراقی بۆ گوڵان:

خەریكە سەركەوتن و 
پێشڕەوییەكانی سوپای عێراق 

سنووردار دەبێت

لە ئێس������تادا چەقی شەڕی دژ بە تیرۆریستی داعش زیاتر كەوتۆتە 
دەڤەری ئەنبارو بیابانی رۆژئاوا و ئۆپەراسیۆنەكانی سەربازیش لەو 
ناوچانەدا درێژەیان هەیە، هێزەكانی سەربازی و حەشدی شەعبیش 

كۆنتڕۆڵكردنەوەی  رەمادی و شارۆچكەكانی دیكە و رزگاركردنیان لەدەست داعش بەردەوام لە ب������ۆ 
پێش������ڕەویدان، بۆ زیاتر ئاشنا بوون بە رەوشی شەڕ و ئۆپەراسیۆنەكانی سەربازی لەو ناوچانە، گوڵان ئەم دیدارەی 
لەگەڵ فەریق روكن تۆفیق یاس������ری ش������ارەزای سەربازی و بریكاری پێشووتری وەزارەتی ناوخۆی عێراق سازدا و 

بەم شێوەیە وەڵامی پرسیارەكانی دایەوە.

27 ژمارە )1036(  2015/8/3

ـی
ســ
ـــا
سـیـ



ژمارە )1036(  282015/8/3

ـی
ســ
ـــا
سـیـ

* بەگش������تی رەوش������ی س������ەربازی لەس������ەر زەوی لە 
ناوچەكانی رۆژئاوا لە رووی شەڕو كوشتارەوە چۆنە؟

- بە گش������تی لە ناوچەی رۆژئ������اوا كەموكوڕیی و 
پێداویستییەكی زۆر هەبوو لە رووی چەكداران و چەك و 
تەقەمەنی و پلان و بەرنامەی شەڕ، بەڵام دوای هەوڵ 
و كۆششێكی زۆرو بەشداریپێكردنی ژمارەیەكی زۆری 
گەنج و لاوانی عەش������یرەتەكانی دەڤەرەكەو زیادكردنی 
ژمارەی چەكدارانی حەشدی شەعبی، بۆیە دەبینین 
لە ئێستادا كێرڤەكە زیاتر لە بەرژەوەندیی چەكداراندایە 
نەك لە بەرژەوەندیی تیرۆریس������تانی داعش، واتا هێزە 
چەك������دارەكان و هێزی حەش������دی ش������ەعبی و لاوانی 
عەش������یرەتەكان توانیویانە جڵەوی كۆنتڕۆڵی ناوچەكە 
بگرنە دەس������ت، بۆیە زۆر پێویس������تە كە ئاڕاس������تەی 
بەرنامەی شەڕەكە بە شێوەیەكی یەكگرتوو بێت، نەك 
بە جیاو هەر هێزێك لەلای خۆیەوە رووبەڕووی دوژمن 
ببێتەوە، چونكە هەوڵەكان پەرت دەبن، راستە هەر هێزێك 
لەو هێزانە توانیویەتی سەركەوتن بەدەست بێنێت، بەڵام 
كاریگەریی و ئەنجامەكانی دوای ئەوە بە شێوەیەكی 
نێگەتیڤان������ە دەردەكەوێت، واتا ناكرێ هێزێك رووی لە 
ش������ار یان ش������ارۆچكەیەك بێت و پێشڕەوی بكات بێ 
ئەوەی دواتر نەزانێت هەنگاوی دیكە چییە، بۆیە زۆر 
پێویستە فەرمانەكان یەكبخرێن و سەنتڕاڵی بن، واتا لە 
سەركردایەتییەوە دەرچن، گرفتێكی دیكەش ئەوەیە كە 
زۆر جار دەستتێوەردان روو دەدات، سوپا لە لایەك هێرش 
دەكات یان حەشدی شەعبی پێشڕەوەی لە ناوچەیەك 
دەكات، ئەمە شپرزەیی و نیگەرانی دێنێتە ئاراوە، بۆیە 
س������ەركەوتنەكان پەرت دەبن و رەنگە ئەنجامی نەرێنی 
لێبكەوێت������ەوە، ئەم������ە وێڕای بەش������داریكردنی هێزی 
دیكەی پشتیوانیی عەشایر كە بەم شێوەیە بێت رەنگە 
زیانی گیانی و ماددیشیان لێ بكەوێتەوە، جاران ئیش 
و چالاكیی س������ەربازی بەم شێوەیە نەبوو، هەر فەیلەق 
ی������ان فیرقەیەكی س������ەربازی یان فەوجێك س������نووری 
چالاكییەكانی ب������ۆ دیاریكرابوو، ه������اوكات ژمارەی 
س������ەربازو چەكداران و تەقەمەنی و پێداویستییەكانی 
س������ەربازییان بۆ فەراهەمكرابوو، دەیانزانی سروشت و 
قەبارەی دوژمن لە بەرامبەری چۆنەو فەرمانەكانیش 
كە دەگەیشتنە لایان بە تەواوی جێبەجێ دەكران، بەڵام 
ئێستا رەوش������ەكە زۆر جیاوازو بێ سەروبەرەو بەمەش 
ئاستی سەركەوتن و پێشڕەویی خەریكە سنوورداردەبێت، 
بۆ نموون������ە وەزارەتی ناوخۆ یان ئاسایش������ی ناوخۆ و 
نیش������تمانی دەست لە پرۆسە س������ەربازییەكان وەردەدەن 
كە ئەمە ئیش������ی وەزارەتی بەرگریی������ە، نەك تەنانەت 
فەرماندەیی ئۆپەراس������یۆنە هاوبەشەكانیش بۆی نییە 

لەسەر ئەم ئاستە بەرپرسیارێتیی ئەم شەڕو پێكدادانە 
لەئەس������تۆبگرێت، لەبەر ئەوە دەبینین كە تا لە رووی 
دارای������ی و كارگێڕیی و چەكداریكردن و بەڕێوەبردنی 
ئیش������وكارەكان جۆرە بێ س������ەروبەرییەك لە ئارادایە، 
ه������اوكات وڵات لە زۆر رووەوە دووچ������اری گرفت و 
كێش������ەی ناوخۆو داخوازییەكانی خەڵك و كاركردن بۆ 
دابینكردنی پەناگەو ش������وێن بۆ ئ������اوارەكان بۆتەوە بە 
تایبەتیش لەو ناوچانەی كە ش������ەڕو كوش������تاریان تێدا 
روودەدات. زەقترین كێش������ەش داخوازییەكانی شەقامە 
لە رووی نەبوونی كارەباو ئاوو ئاس������ایش و چۆنێتیی 
مامەڵەكردنی حكومەتە لەگەڵ ئەم كێشانە، بۆیە ئەم 
هەموو هۆكارانە تا رادەیەك������ی زۆر كاریگەرییان بۆ 

سەر پرۆسەی شەڕو رووبەڕووبوونەوەكە هەیە.
* پێتان وا نییە كە ئۆپەراس������یۆنەكان زۆر بە سستی 
و هێواش������ی بەڕێوەدەچن، بە تایبەتی������ش كە دەبینین 
تیرۆریستانی داعش زۆر بە خێرایی تكریت و موسڵ و 
ئەنبارو شارۆچكەكانیان داگیركرد، بەڵام فەرماندەیی 
گش������تی هێزی چەكدار بەم شێوەیە رەفتار ناكات كە 
بە زووترین كات و بە خێرایی س������ەركەوتن لەم شەڕەدا 

بەدەست بێنێت؟
- لە راس������تیدا بابەتەكە زۆر لەوە گەورەترو ئاڵۆزترە، 
نەبوونی س������ەنتڕاڵیەت و فەرمانی مەركەزی لە لایەن 
س������ەرووی خۆیانەوە بۆ سوپاو هێزەكان، ئەمە هۆكاری 
س������ەرەكییە لەو شكس������ت و درەنگ بەدەس������تهێنانی 
س������ەركەوتن و پێشڕەوییەدا، پاش������ان ئەوەندە داعشیان 
گەورەك������ردو بایەخی پێ������دەدەن هەر لەگ������ەڵ هاتنی 
هێزێكی داعش ئەگەر بچووكیش بێت ئەوا یەكسەر لە 
هەندێ شوێن ورەی هێزی سوپاو حەشدی شەعبی و 
چەكدارانی عەش������ایر دادەبەزێت و تەنانەت لە هەندێ 
ش������وێندا تانك و زرێپۆش و تەقەمەنیش بەجێ دێڵن و 
رادەكەن، هاوكات كەمیی ئاڕاس������تەكردن و رۆشنبیری 
و ئامۆژگاری و موحازەرە بۆ سەربازو بەرزكردنەوەی 
لایەنی ب������اری دەروونیی س������ەربازو چەكداران ئەمانە 
هەموویان كاریگەرییان هەیە بۆ س������ەر ئاستی شكست 

یان سەركەوتن لە شەڕەكاندا.
* قۆناغی داهاتوو چۆن دەبینن ئایا ژیانی ئاس������ایی 
بۆ ئەو ناوچانە دەگەڕێتەوە، یان هەر وەك موس������ڵ و 
ش������وێنەكانی دیكە دەمێنێتەوە، بەڵك������و تەنیا راونان و 

هێرشیان تێدا بەردەوام دەبێت؟
- با بە راشكاوی پێت بڵێم، پرسی موسڵ زۆر گرنگە، 
ئەم پارێزگایە ئازاد ناكرێ������ت، ئەگەر ئەنبارو بیابانی 
رۆژئاوا ئازادنەكرێت و داعش لەو شوێنانە دەرنەكرێت، 
دەب������ێ هێڵی پێوەن������دی و هاتوچۆی نێوان س������وریاو 

هێزە چەكدارەكان توانیویانە 
جڵەوی كۆنتڕۆڵی ناوچەكە 
بگرنە دەست، بەڵام پێویستە 
كە ئاڕاستەی بەرنامەی 
شەڕەكەو فەرمانەكان یەكبخرێن 
و سەنتڕاڵی بن، واتا لە 
سەركردایەتییەوە دەرچن، نەك 
هەر هێزێك لەلای خۆیەوە 
رووبەڕووی دوژمن ببێتەوە، 
چونكە ئەنجامەكان پەرت دەبن 

رەوشەكە زۆر جیاوازو بێ 
سەروبەرەو بەمەش ئاستی 
سەركەوتن و پێشڕەویی خەریكە 
سنوورداردەبێت، بۆ نموونە 
وەزارەتی ناوخۆ یان ئاسایشی 
ناوخۆ و نیشتمانی دەست لە 
پرۆسە سەربازییەكان وەردەدەن 
كە ئەمە ئیشی وەزارەتی 
بەرگرییە

عێراق بە یەكج������اری ببڕدرێت، ئەوجا دەكرێ باس لە 
ئازادكردنی موسڵ بكرێت، بەڵام سەیرە ناتوانرێت ئەو 
رێگ������ە نێودەوڵەتییە كۆنتڕۆڵ بكرێت كە ئەگەر هەوڵ 
و پلانی تۆكمەی سەربازی هەبێت رەنگە بتوانرێت ئەو 

شادەمارە بەیەكجاری بپچڕێنرێت.
* ئایا كە هێزی ئێس������تای داع������ش وەك هێزی یەكەم 

قۆناغەكانییەتی یان جیاوازە؟
- گریمان ئەو داعش������ە لەدایكبووی دوێنێ بێت، بەڵام 
هەت������ا ئەگەر ئەم������ەش تەواو بێت رەنگە داعش������ێكی 
دیكەی بەدوادا بێت، چۆن بینیمان س������ەرەتا تاڵیبان و 
ئەلقاعیدە دروست بوون دواتر لە سوریا جەبهەی نوسرەو 
تاقمی دیكە هاتنەكایەوە، ئێستاش ئەو داعشە سەرەتا 
لە عێراق و س������وریا بوون ئێس������تا لە یەم������ەن و لیبیاو 
میسرو  تونس ش������وێنەكانی دیكەش سەریان هەڵداوەو 
بەهێز بوونە، نازانین ئەو داعش������ە چییە بەم شێوەو بەم 

خێراییە تەشەنەی كردووەو بەهێز بووە!.
* لە ئێستادا مەترسیی ئەوە هەیە كە زۆریی چەكداران 
و ژمارەی س������ەرباز لە عێراق بەم شێوەیە فراوانەو بێ 
بەرنامەو پلانە كاریگەریی هەبێت بۆ س������ەر ئاییندەی 

ئەم شەڕەو دواتر ئاستی بەدیهێنانی سەركەوتن؟
- من لەو ب������اوەڕەدام ئەو هەموو س������ەربازو چەكدارو 
چەك و تەقەمەنییە چارەنووسیان چۆن بێت، من گوێم 
لێبووە كە راوبۆچوونێك هەیە گوایە هێزەكانی حەشدی 
ش������ەعبی دێنە نێو هێزەكانی چەكداریی عێراقییەوە، 
بەپێی هەموو ش������ارەزایی و پسپۆڕییەك، رای دیكەش 

هەیە كە دەڵێت  حەش������دی شەعبی دەبێتە سوپایەكی 
یەدەگ، كە لە كاتی پێویس������تدا بانگ دەكرێن، ئێستا 
ركابەری������ی هەیە لە لێكدان������ەوە و جیاوازیش هەیە لە 
نێوان حەشدی شەعبی و حەشدی وەتەنی، كە حەشدی 
نیش������تمانی بۆ ناوچەكانی باكوورو رۆژئاوا بێت، بەڵام 
حەشدی ش������ەعبی بۆ ناوچەكانی ناوەڕاست و باشوور 
بێت، هەروەها ناوچەی رۆژئاوا داوا دەكات حەش������دی 
وەتەنی ل������ە رووی جموجۆڵ و كارگێڕی و دارایی بە 
تەواوی بە حكومەتی خۆجێیی ببەسترێتەوە، بەڵام لە 
نێو حكومەتی فیدڕاڵ و پەرلەمان دەنگۆی ئەوە هەیە 
كە دەبێت ئەو هێزە س������ەر بە فەرماندەیی گشتی هێزە 
چەكدارەكان بێت، بەڵام من پێموایە ئەو كێشەیە جارێ 
لە نێوان ئەنجومەن������ی وەزیران و پەرلەماندا دەمێنێتەوە 
تا ئەو كاتەی رێگە چارەی بۆ دەدۆزرێتەوە، بەڵام لە 
هەموو حاڵەتێكدا من بە چاكی دەزانم كە لە ئێس������تاوە 
پلانێكی س������تراتیژی بۆ ئەم دۆسێیە دابنرێت، تا ئەو 
كاتەی ئۆپەراس������یۆنەكان كۆتاییان دێت و رەنگە وای 
دابنێی������ن كە داعش كۆتایی نەی������ەت، بەڵام هەر وەك 
ئاماژەم پێكرد پێویستە هەموو لایەنەكانی حكومی و 
سەربازی لە ئێستاوە پلانیان هەبێت بۆ چارەسەركردنی 
ئەم دۆس������ێیە، ن������ەك دواتر بە ش������ێوەیەكی كتوپڕو لە 
ناكاو كارەك������ە ئاڵۆز بێت كە نەتوانرێت چارەس������ەری 
بۆ بدۆزرێت������ەوەو ئەو كاتەش رەنگە عێ������راق بكەوێتە 
دۆخێكەوە كە هەر خوا بۆ خۆی دەزانێت چارەنووس������ی 

بەكوێ دەگات. 

پرسی موسڵ زۆر گرنگە، ئەم 
پارێزگایە ئازاد ناكرێت، ئەگەر 

ئەنبارو بیابانی رۆژئاوا ئازاد 
نەكرێت و داعش لەو شوێنانە 

دەرنەكرێت، دەبێ هێڵی پێوەندی 
و هاتوچۆی نێوان سوریا و 
عێراق بە یەكجاری ببڕدرێت

ئاسان نییە دەستنیش������انی مانای وشە فەرەنسیەكەی 
)betise( بكەین، ئاس������انیش نییە ئەو وش������ەیە بۆ سەر 
زمان������ی عەرەبی بگوازین������ەوە، ئەگەر ئەم وش������ەیە لە 
دەستەواژەیەكی كۆدا)les betises( بەكاربهێنرێت، تەنیا 
بەوات������ای گێلەگەمژەیی دەكەوێت������ەوە، بەڵام لە واژەی 
تاكدا، بەدەستپێكێك بۆ ئاژەڵێتی و غیابی زیرەكی دێت، 
بەوات������ا كاردانەوەی خۆڕس������ك و غەریزەیی دەگەیەنێت، 
رەنگ������ە واژەی )البهامة( كە هەندێك پێش������نیازی ئەوە 
دەكەن گونجاوتربێت بۆ گواستنەوەی واتاكەی، بە واتای 
گەمژەیی لەس������نووری باڵاتری������ن حاڵەتەكانی نەزانی و 
نەبوونی زانیاریدا بێتەوە، ئەمەش ئەو كارەیە كە پەروەردەو 
پێكهاتن بەس������ن بۆ ئەوەی بەرگریی لێبكەن. بە ئیلهام 
وەرگرتن لە ناوونیشانی كتێبێكی )گۆستاف فلۆبیر(ەوە 
بەناوی )فەرهەنگی فكرە ئامادەكراوەكان(، ئەم كتێبەی 
كە بەئەنقەس������ت خاوەنەكەی هەڵس������اوە بە كۆكردنەوەی 
دەستەواژە ئامادەكراوەكان، ئەو دەستەواژە ئامادەكراوانەی 
كە لەناو خەڵكیدا بڵاو دەبنەوە، بەتایبەت لە دەوروبەری 
خۆیاندا تا هەر كەسێك بە شێوازی خۆبەزانازان لەهەمبەر 
كاروباری رۆژانە خۆی پێ هەڵبداتەوە، وەك وەرگرتنی 
ئیلهامێكیش ل������ەم كتێبەوە )میلان كۆندی������را( هەوڵیدا 

بەواتا هاوچەرخەكەیی دەستنیش������انی گەمژەیی بكات 
لەو بارەی������ەوە  كۆندێرا نووس������ی ))نەفامی ناگەیەنێت 
بەڵكو ئ������ەو نابیركردنەوەیەیە كە بیركردن������ەوەی ئامادە 
لەخۆدەگرێت(( بەڵام ئەم دیاریكردنەی كۆندێرا كە لەو 
دەس������تەواژەیەدا پوختی كردوونەتەوە، بەشێوەیەكە خۆی 
لەگێلی گەوهەری دۆزەكە داوە كاتێك دەستنیشانی گێلە 
گەمژەیی دەكات بەوەی نافیكرە تا ئاستێكی دیاریكراو 
تەبەڕای دەكات و هەموو مەترسییەكانی لەسەر لادەبات، 
ئەو مەترس������یانەی كە )جان كوكتو( ل������ە دواتردا زیاتر 
پەنچەی خس������تە سەری، كاتێك نووسی ))مەرگەساتی 
س������ەردەمەكەمان ئەوەی������ە گەمژێت������ی بووەت������ە فیكر، 
مەرگەس������اتی ئەم س������ەردەمەو مەرگەساتی گەمژەیی 
لەوەدا نین كە نافیكر بن بەڵكو لەوەدا خۆیان دەنوێنن كە 
نافیكرێك بن ب������ۆ بیركردنەوە، ئیتر چیتر ئەو نەفامێتیە 
نین كە لەڕێ������گای پەروەردەو فێركردن������ەوە دركیان پێ 
بكرێت، ئەو بۆشاییە فیكرییەش نین كە بەكرانەوەیان بۆ 
پرسیاركردنێك پڕ بكرێنەوە، بەڵكو واخۆیان نمایش دەكەن 
ك������ە فیكرن، بەڵكو هەموو فیكریش������ن(( لێرەوە تەنیا بە 
خودو هێزو رەگەكانی خۆیەوە دەوەستێت، بەتایبەتی كاتێك 
فیكرە ئامادەك������راوەكان لەگەڵ بڵاوبوونەوەی هۆیەكانی 

كاتێك گێلی و گەمژەیی دەبێتە فیكرو 
سەرتاپای فكریش دەتەنێتەوە!

بۆ گوڵان دەینووسێت

 عەبدولسەلام بنعەبدعالی*

* بیرمەندی مەغریبی و ئوستادی فەلسەفە لە زانكۆی ربات

كە هەمیشە بەرەنگاری ببینەوە، ئەوە نییە كە شەقامی 
میتۆد لەفیك������ر دوورخەینەوە. بەوش������ێوەیە بنەماكانی 
ئاڕاس������تەكردنی عەقڵ وەك )دی������كارت( وای بۆ چووە 
دایبڕێژینەوە، تەنیا دامەزراندنی عەقڵ نییە لە پێگەیەكدا 
كە  ش������وێنی خۆی نەبێت، كە تەنیا بەوە بوەس������تێنرێت 
بەپێی راس������تكراوەیەكی رەخنەیی راست بكرێتەوە كاتێك 
پ������رۆژەی عەقڵی  بەكارهێنانی  بواری  دەستنیش������انی 
دەكرێت وەك فەیلەسوف كۆنكیس بێرگ بانگەوازی بۆ 
كردووە، لەوانەیە ئەمە نەبێتە ئەو شتەش تەنانەت ڕای 
پێچەوانەو سەرەومەقولاپ  ئاگامەندی  و  ئایدیۆلۆژی 
بەسێتی بۆ ئەوەی ریس������وای بكات و دواتر نەیهێڵێت، 
ئەویش بەدۆزینەوەی ئەو میكانیزمانەی كە لەپشتەوەی 
بە ش������تبوونەوەیە، رەنگە فیكر لەم حاڵەتەدا نەمێنێتەوە، 
بەڵام میتۆدی بەرەنگاربوونەوەی گاڵتەئامێز جیددیەتی 
درۆكان������ی گێلەگەمژەیی ئاش������كرا دەكات و دەیخاتە 
نیگەرانی������ی قووڵەوە، تا ش������تێك لەمتمانە بەخۆكردن و 
بەخۆنازيی لێ بزر بكات، جلوبەرگی ویقاری لێبكاتەوە، 

لەراستی و دروستی خۆی دەریپەڕێنێت. 

راگەیاندن و پەخش������كردنیان لە ژمارەدا زۆر زیاتر دەبن، 
لێرەوەیە كە بانگەوازەكەی نیچە، هەموو ئەو پاس������اوانە 
دەدۆزێتەوە كاتێك پەلكێش������مان دەكات بۆ دەس������تەواژەی 
)بێ������زارو بۆژۆكردنی گێلایەت������ی و بەرەنگاربوونەوەی( 
ئەم فەیلەسوفە ئەڵمانییە دەس������تەواژەی )پێویستبوونی 
لەناوبردن( ب������ەكار ناهێنێت ب������ۆی، چونكە دركی بەوە 
ك������ردووە كە زۆر بەزەحم������ەت دەتوانرێت گەمژێتی لەناو 
ببرێ������ت، چونكە  گەمژەی������ی و گێلێتی پاڵ بەمرۆڤی 
هاوچەرخ������ەوە دەنێت كە خۆی ببەس������تێتەوە بەكاروباری 
س������ادەی رۆژانەوە، هەموو توان������ای دەخاتە گەڕ تاوەكو 
خۆی لەگ������ەڵ ئەو كاروبارەدا بگونجێنێت، بەوش������ێوەیە 
لەهەموو موحافی������زكارەكان میانڕەوتر دەردەچێت، بەپێی 

وتەزای كوندیرا.
كەوات������ە بەرەنگاربوونەوە تەنیا ئ������ەوە نییە گەمژێتی 
بەهەڵە ببەیت و بیخەیتە س������ەر بیركردنەوەی ڕاس������ت و 
دروستی خۆیەوە، پێش������تر وتمان كە بابەتی گەمژێتی 
ل������ە ئەم������ڕۆدا نەبەس������تراوەتەوە بە هەڵەو راس������تیەوە، 
هەروەها نەبووەت������ە دۆزێكی نەفامێتی و ئەبەس������تیم، 
بەڵك������و دۆزێكە بۆ ئ������ەو نافیكركردنەوەیەی كە خۆی 
بەفیك������ر دەزانێت، بەڵام ئەم نافیك������رە ئەو هەڵەیە نییە 

محەمەد سەبیلا بیرمه ندی گه وره ی جیهانی عه ره بی بۆ گوڵان:

رەگ و ریشەی كەلتووری، 
هەردەم توندڕەوی و سەختگیری 

و زێدەڕۆیی لە جیهانی ئیسلامیدا 
دێنێتە بەرهەم

سەرباری ئەوەی كورد لە هەموو قۆناغەكاندا 
ئەشك و زەحمەتییان كێشا، بەڵام جۆرێك لە 
گەڵاڵە بوونی نيشتمانی و نەتەوەییان هەیە

محه مه د س������ەبیلا بیرمه ندی گه وره ی مه غریبی و جیهانی عه ره بی، بایەخی س������ەرەكی داوە بە خوێندنەوەی 
فەلس������ەفیانە س������ەبارەت بە مۆدێرنیتەو دەوڵەتی مەدەن������ی و گوتاری ئاینی.. تاد، ئ������ه م بیرمه نده  گه وره یه  
له هه موو پرس������ێكدا خاوه نی پێشبینی گه وره یه و بۆچوونه كانی له سه ر ئاستی جیهانی عه ره بی بایه خی گرنگی 
هه یه و له س������ه ر ته نگژه كانی كۆمه ڵگه ی عه ره بی و كه لتور و پرسی به  سیاسیكردنی ئایینی ئیسلام، پێشنیار 
و پ������رۆژه ی واقیعیانه ی هه یه  و هه وڵی بۆ ئه وه یه  فیكری نوێبوونه وه  و ده س������پێكی مۆدیرنه  له س������ه ر بنه مای 
فیكری عه ره بی هاوچه رخ له  هه ناوی كۆمه ڵگه  ئیسلامی و عه ره بیه كاندا له دایك بێت و چیدیكه  رۆشنبیرانی 
عه ره بی و ئیس������لامی، پاش������كۆی فیكری رۆژئاوا نه بوون و پرۆژه كانیان به شێوه یه كی نامۆ سه یر نه كرێت، بۆ 
قسه كردن له سه ر واقیعیی ئێستای رۆژهه ڵاتی ناوه ڕاست و ئه و ئاڵۆزی و ئاژاوه یه ی هه موو وڵاتانی عه ره بی 
و ناوچه كه ی گرتۆته وه ، ئه م دیمانه  تایبه ته مان له گه ڵ بیرمه ندی گه وره ی عه ره بی ساز كردو به مجۆره  وه ڵامی 

پرسیاره كانی گوڵانی دایه وه .

گوڵان: ئه گه ر س������ه ره تا له و پرسیاره  س������اده یه وه  ده ست 
پێبكه ی������ن ، ئای������ا محه مه د س������ه بیلا له  ئێس������تا چۆن 
باردۆخی وڵاتانی عه ره ب������ی ده خوێنێته وه  و ئه م واقیعه  

چۆن ده بینێت؟
محەمەد س������ەبیلا: جیهانی عەرەب بووەتە ناوچەیەكی 
گڕگرتوو، فاكتەری نوێ تێیدا كەوتووەتە گەڕ. هەندێ 
لەو فاكتەرانە لە پای ئەوەن، كە ناوچەیەكی ناوەندییەو 
ش������وێنی چەقی جیهانی داگیر ك������ردووە، هەندێ لەو 
فاكتەرانەش پەیوەس������تن بە هەبوونی چەندین كەلێن لە 
نێو س������ەدەی رابردوودا، بڕێكی بۆ بایەخی كەلتووری و 
سیاس������یانەی ناوچەكە و هەندێكی بۆ رەگ و ریشەی 
قووڵی دەڤەرەكە دەگەڕێتەوە. رەگ و ریش������ەی هزری 
ك������ە وەك تۆپەڵە بەفر غلۆر بووەوە، هێدی هێدی گڕی 
گرت، پێش هەمووش������یان هزری تەكفیری یان تەحریمی 
ی������ان خەواریج، هزرێكە تژی ل������ە توندوتیژیی ئایینی. 
ئ������ەو هزرە وردە وردە غلۆر ب������ووەوە تا بوو بە گرفتێكی 
زەبەلاح، یان بۆ عەرەب و بۆ جیهان بوو بە كێش������ەیەكی 
گەورە. ئەم������ەش لە چوارچێوەی مەترس������یی دیكەی 
هەرێمی یان دڕك و داڵی دی، وەك رۆڵی دووس������ەرەی 
توركیا، وەك دەوڵەتێكی عەلمانی لە پەیمانی ئەتڵەسی، 
بەڵام لە هەمان كاتدا پشتیوانی لەو بژاردانەش دەكات، 
هەروەها رۆڵی روو لە گەش������ە یان دڕك و داڵی گەشە 
كردووی ئێران، كە دەوڵەتێكە لەگەڵ عێراقدا ش������ەڕی 
نایەوە، كەچی توانیی هەس������تێتەوە س������ەر پێ و عێراق 
و ناوچەكەش������ی كۆنتڕۆڵ كرد، لەوانە لوبنان و یەمەن 
و هەن������دێ پەناوپێچ������ی دی. خۆ رەنگ������ە یەكێك لە 
جەمسەرەكانی پشێوی خودی عێراق بێت، كە كۆمەڵێ 
هێز گەلەكۆمەكییان لێ ك������ردووە، لەوانە ئەو هێزانەی 
هەرێمی كە ئام������اژەم پێ كردن، هەروەها هەندێ لایەن 
و ق������ەوارەش كە ئارەزوو دەك������ەن رزگار بن و هەندێكیان 
پارێزراون، لە پاڵ هەندێ هێزی ش������ەڕەنگێز كە لێی لە 
بۆسەدان، لە پای گەلێ فاكتەری جۆربەجۆر، لەوانەش 
لە سەدەی رابردوودا گیرۆدەی دیكتاتۆریەت بووبوو، كە 

هەموو هێزەیلی جیهانی بە دەوری ئەودا كۆكردەوە.
گوڵان: ئێوە باس������ی هزری توندڕەوی ئیسلامیتان كرد، 
بە رای تۆ ئایا ئەم رەوشە پێویستی بە چاكسازی هەیە 

یان شتێكی دی؟
محەمەد س������ەبیلا: ئەمە ش������تێكی تازە نییە، رەگ و 
ریشەكەی بۆ سەدری ئیسلام دەگەڕێتەوە، بۆ كوشتنی 
خەلیفەكان و ش������تی دیكەش دەگەڕێت������ەوە، بەڵام بەرەو 
رەوش������ێكی دی غلۆر بووەوە. وات������ە قۆناغی جیاجیای 
سستی و داڕووخان لە جیهانی ئیسلامیدا هەیە، هەورەها 
داتەپینی زانس������تی و چینایەتیش هەیە، دەتوانین بڵێین 

قۆناغی تەپین و سس������تییە. پاشان لە سەرەتای سەدەی 
راب������ردوودا بزووتنەوەی تون������دڕەو پەیدا بوون، كە زادەی 
ئەوەن كە پێی دەڵێین رووخانی خەلافەتی ئیس������لامیی 
عوسمانی. لە سەرەتای سەدەكەش بزووتنەوەی وەهابی 
و ئیخ������وان و هەن������دێ گرووپی تون������دڕەوی لایەنگرو 
پش������تیوانی خەواریج دروست بوون، بە تێپەڕین بە هزری 
)ئیبن تەیمییە( كە لە بەشێكیدا هزرێكی )ئیجتیهادی(
یە، بەڵام بە دیوێكیش������دا هزرێكی )جیهادی(یە. پاشان 
ئەو بیرۆكانە پەرەیان س������ەند و رەنگ������ە بووبنە مایەی 
دروس������ت بوونی حاڵەتی ئامادە ك������ردن و بەڕێ كردنی 
شەڕوانانی ئیسلامی )جیهادی(. سەرەتا وەك قۆناغی 
یەكەم، لە ئەفغانس������تان بۆ ش������ەڕی دژ بە داكش������انی 
كۆمۆنیزم لە ئەفغانستاندا دروست بوون. لە قۆناغێكی 
دیكەش������دا لەگەڵ بەرپا بوونی شۆڕش������ی ئیسلامیی 
ئێران������دا پتەوتر ب������وون، كە بووە مای������ەی بەهێز بوونی 
رەوتگەلی توندڕەوی ئیس������لامی و بوو بە چاوگێك بۆ 
ئەوان. قۆناغی س������ێیەمیش لەگەڵ داگیركردنی عێراق 
دەست پێ دەكات. هەر دەبێ ئاماژە بە رژێمی پێشووی 
عێراقیش بكەین، كە س������وپای پڕچەك كردو)الله أكبر(
ی خستە سەر ئاڵای عێراق، س������ەرباری داگیركردنی 
عێراق و كۆنتڕۆڵ كردنی رابوونی شیعە لەو وڵاتەدا لە  
لایەن ئێرانەوە. چركەس������اتێكی دی چركەساتی گەڵاڵە 
بوونی رەوتگەلی توندڕەوە لە میسر. بە داخەوە باڵێكی 
ئیخ������وان رووی كردە پیادە كردنی هزری س������ەید قوتب، 
لەگەڵ پەیدا بوونی توندڕەوی لە هزری حەسەن بەننا، 
بە تایبەتی سیاسەتی ئەو، كە رووی كردە رێكخستنی 
هزریی توندڕەوی لە سەرەتای سەدەی رابردوودا. ئەمانە 
هەموو فاكتەر بوون، هەندێكیان سەرەكی و هەندێكیان 
لاوەك������ی بوون، ب������ەڵام گەرایەك لە ه������زر و كەلتووری 
ئیس������لامیدا هەیە، كە گۆڕا ب������ە بنیاتێكی هزریانەی 
توندڕەو یان رەنگە بنیاتێكی رەق، كە هەندێ فاكتەری 
لە پش������تە. دەكرێ بڵێین كارەكە زەحمەتە، كە پێوەندیی 
ب������ە دنیای ه������زرەوە هەیە و لە لای������ەن هەندێ رژێمی 
توندڕەویشەوە پشتیوانیی لێ كرا، رەنگە ئەو رژێمانە بە 
س������امان و دارایی نەوت خزمەتیان كرد بێت، یان ئەوەی 
پێ������ی دەڵێن خوان و س������فرەی پترۆل، كە ئ������ەم بیرۆكانە 
بە ش������ێوەیەكی فراوان گەش������ەیان پێداو پارەداریان كرد. 
ئیدی لە لایەكەوە بنیاتی هزریی ئامادەو لە س������ەر پێ 
هەیە، كە كەلتووری عەرەبی پێ گەیشتووە، لە لایەكی 
دیكەشەوە هەوڵی وەبەرهێنان و هەواڵگرییانەش هەیە، كە 
لە قۆناغی یەكەمدا دژ بە یەكێتیی س������ۆڤیەت بوو، لە 
قۆناغی دووەمیشدا بە سەر خودی جیهانی ئیسلامیدا 
رەنگدان������ەوەی هەبوو. ئەم توندوتیژییە بە لایەكدا رووی 

بەهاری عەرەبی لە لایەن 
ئیسلامی توندڕەوەوە قۆرخ 

كرا، وەك ئیخوانی موسلمین لە 
میسر، هەڵبەت میسری ئەمڕۆ 

توانیی خۆی رزگار بكات، بەڵام 
دەوڵەتانی دی كەوتنە نێو ئەو 

تەڵە و داوەوە. كەواتە فاكتەری 
دەرەكی هاتە نێوییەوە

بە داخەوە باڵێكی ئیخوان رووی 
كردە پیادە كردنی هزری سەید 

قوتب، لەگەڵ پەیدا بوونی 
توندڕەوی لە هزری حەسەن 

بەننا، بە تایبەتی سیاسەتی 
ئەو، كە رووی كردە رێكخستنی 
هزریی توندڕەوی لە سەرەتای 

سەدەی رابردوودا

لە واقیعدا وێنەیەكی واقیعی 
هەیە روونی دەكاتەوە، كە 
جیهانی ئیسلامی جیهانێكی 

نزم و داوكەوتووی داتەپیوی 
بەرحوكمە، هەرچەندە ئەو 

دەیەوێ بە باڵادەستیی هزری و 
رۆحی قەرەبووی ئەو داتەپینە 

هزری و سیاسی و ئابوورییە 
بكاتەوە

كردە سیاسەتی رژێمەكان، بە لایەكی دیكەشدا بە دیوی 
هەواڵگرییانە یان پیلانگێڕانەیەوە گرێ دراوە. هەڵبەت 
ئەوەی تێیدا زەحمەتە ئەو لایەنەیە كە وابەستەی بنیاتی 
كەلتووریانەیەتی، كە لە بنیاتی بەرگریكارانەی دژ بە 
هەمەجۆر هێرشێكی كە لە رۆژاواوە دێت، چڕ دەبێتەوە، 
هەرچەندی هەست بكات كە لە رەوشێكی نزمدایە، گڕ 
و كڵپەكەی پتر تاو دەستێنێ، چونكە هاودژیی سەرەكی 
و جیاوازیی س������ەرەكی كە جیهانی ئیس������لامی هەستی 
پ������ێ دەكات، بریتییە لەو وێنەیەی ك������ە كەلتوورەكەی 
خۆی لەبارەی خۆیەوە پێشكەش������ی دەكات، بەوەی كە 
جیهانێك������ی باڵادەس������ت و بژاردەیە، ب������ەڵام لە واقیعدا 
وێنەیەكی واقیعی هەی������ە روونی دەكاتەوە، كە جیهانی 
ئیس������لامی جیهانێكی نزم و داوكەوت������ووی داتەپیوی 
بەرحوكمە، هەرچەندە ئەو دەیەوێ بە باڵادەستیی هزری 
و رۆح������ی قەرەبووی ئەو داتەپینە هزری و سیاس������ی و 
ئابوورییە بكاتەوە. هەموو ئەمانە فاكتەری توندڕەوانەن، 
پوختەكەیان ئەوەیە كە رووبەڕوو بوونەوەی ئەم رەوتگەلە 
س������ەخت و توندڕەوانەی، كە جیهانی ئیسلام و وێنەی 
ئایینی ئیس������لامیان ش������ێواندووە، چارەسەركردنیشی لە 
لایەكەوە پێویستی بە گوتاری سیاسی و هاوپەیمانی و 
هەنگاوی سەربازی هەیە، بەڵام پێم وایە رەگ و ریشەی 
كەلتووری، هەردەم توندڕەوی و سەختگیری و زێدەڕۆیی 
لە جیهانی ئیس������لامیدا دێنێتە بەرهەم، ئەگەر هەنگاو 
هەنگاو ئەو بنیاتە هزرییە نەخرێتە بەر چاكس������ازییەوە 
و بكرێت������ە بنیاتێكی هزریی كراوە بەرەو رووی جیهانی 
نوێ، چونكە سەختیی گرفتەكە لەو هاودژییەدایە كە 
لە نێوانی كەلتووری كۆن و بە میرات ماوەی ئیسلامی 
و واقیعی جیهانی نوێدایە، ئەو جیهانەی كە خەسڵەتی 

گەشە كردن و پێشكەوتنی هەیە.
گوڵان: لەبارەی رۆش������نگەریی هزری و چاكس������ازیی 
ئایینیی������ەوە،  )داعش( یان )قاعیدە( بانگی جیهاد یان 
داكۆكی كردن و قسە كردن بە ناوی ئیسلامەوە دەكەن، 
بەڵام ئاڕاستەی كار جیاوازە، لەم بارەیەوە چی دەڵێی؟

محەمەد سەبیلا: هاوپەیمانیی نێودەوڵەتی و هەرێميی 
بۆ رووبەڕووبوونەوەی تیرۆر هەیە، دووەم لە نێو بژاردەی 
رۆشنبیریی عەرەبیشدا هۆشیاری روو لە هەڵكشاندایە، 
هەروەها هەس������ت ك������ردن بەوەی كە ئەم مەترس������ییە لە 
دەرگام������ان دەدات و لە نێو ماڵی خۆش������ماندایە، لە نێو 
ك������راس و كەوای خۆماندا خۆی مەڵاس داوە. ش������ەرم 
كردن لە ئاس������ت ئەوەی هەس������ت دەكەین ئەو توندڕەوییە 
زادەی ئایینە، بەرەنجامی لێكدانەوەیەكی دیاری كراوە 
بۆ ئایین. خۆ لە لایەكی دیكەش������ەوە ویستێك هەیە بۆ 
لەن������او بردنی ئەو دەردە، جا چ ل������ە رێی هاوپەیمانیی 

هەرێمییەوە بێت یان نێودەوڵەتی، یان هەوڵی سیاس������یانە 
و ویس������تی ناوخۆ و نێودەوڵەتی بۆ لەناو بردنی تیرۆری 
توندڕەو بە ناوی ئایینەوە. هەڵبەت هاوش������انی ئەوە لە 
جیهانی ئیسلامیدا وردە وردە گەشەیەكی خود هوشیاری 
هەیە، بەوەی لە نێو دووتوێی كەلتووری ئێمەدا ش������تێك 
هاتە بەرهەم، كە پێویس������تی ب������ە پێداچوونەوەی خود و 
واز هێن������ان لەو كەلتوورە هەیە كە چووەتە س������ەر ملی 
جیهانی ئیسلامی، رووبەڕووی خود و شكۆی عەرەبی 
و ئیس������لامی دەبێتەوە، هەروەها جۆش دانی وەهمی شڕ 
و ش������پڕێو كە دەبێتە واقیعی كەلتووری و هزری و هی 
دیكە، پاش������ان نزمیی ئەو واقیعە. هاوشانییەك لە نێوان 
ویستی سیاسی و هۆشیاریی كەلتووریانەی هەموو ئەو 
لایەنانەی ئایینیدا هەیە، كە خۆیان لە )داعش( بێبەری 
ك������ردووە. ئەمەش گرەوێك������ی كەلتوورییە، بەڵام زادەی 
داكشانێكی كەلتوورییە بەرەو توندڕەوی و ئامادە نەبوونی 
ب������ۆ رەخنە لە خۆ گرت������ن، هاوپەیمانییەكی جیهانییش 
هەیە بۆ رووبەڕوو بوونەوەی ئەم توندڕەوییە مەترسیدارە، 
پێش������م وایە رووبەڕوو بوونەوەی پێویستی بە دەیان ساڵە، 
كە رەنگە درێژە بكێشێ. بۆ نموونە، چەپ و ماركسیزم 
لە سەدەی رابردوودا هێندە تەمەن درێژ نەبوون، هەروەها 
هاوپەیمانییەك هەبوو بۆ پێداچوونەوەی ماركسیزم وەك 
نموونەیەك بۆ تیرۆر، ئەو هاوپەیمانییە بەهێز و بە گوڕ 
و تی������ن بوو. ئەو تیرۆرەی ئەمڕۆ بە ناوی ئیس������لامەوە 
خۆی شاردووەتەوە تیرۆرێكی هەمیشەیی نییە و درێژە 
ناكێش������ێ، ئەویش بە پێی پلان و بەرنامە، مادام جۆرە 
هەوڵێك لە ئارادایە بۆ كۆنترۆڵ كردنی رەگ و ریشەی 
كەلتووریانەی، هەروەها زیندوو كردنەوەی ئەو قسەیەی 
ك������ە ئەم گرەوە زادەی كەلت������ووری خۆمانە، وێڕای ئەو 
هەموو مانۆرە سیاس������ییەی كە دەڵێن چارەس������ەرەكەی 
سیاسییە. وێڕای هەموو ئەو شتانە دەكرێ بڵێین سەرەتا 
لەناو بردنی ئەو تیرۆرە لەوەدایە كە كەلتووری ئیسلامی 

بە خۆی و بۆچوونەكانیدا بچێتەوە.
گوڵان:  وەك ئاش������كرایە سعوودیە چاوگی وەهابیزمە، 
ش������ەبابی س������ۆماڵ و قاعیدەش لە یەم������ەن و لیبیا و 
دەوڵەتانی دیكە و عێراقیش، جێگیر بوون، داعش������یش 
ئێس������تا لە عێراقدا گرێژەنەی بەس������تووە و گەیشتووەتە 
لیبیا و سووریاش، هەڵبەت بە ناوی دیكەی وەم )بۆكۆ 
حەرام( لە ئەفریقا و ش������وێنانی دی. پێت وایە چاوگی 
هەموویان یەك������ە؟ واتە بنەگەی هزری������ی ئەو هەموو 
رێكخ������راوە یەكە، یان ئەوەتا ئامانجەكانی سیاس������ی و 

ئابوورین و بە ناوی ئیسلامەوەن؟
محەمەد س������ەبیلا:رەگ و ریش������ەكە یەك������ە، بنەگەی 
هاوبەش������ەكەش بنەگەیەك������ی كەلتوورییە، ئیس������لامی 

لە لایەكەوە بنیاتی هزریی 
ئامادەو لە سەر پێ هەیە، 
كە كەلتووری عەرەبی پێی 
گەیشتووە، لە لایەكی 
دیكەشەوە هەوڵی وەبەرهێنان و 
هەواڵگرییانەش هەیە، كە لە 
قۆناغی یەكەمدا دژ بە یەكێتیی 
سۆڤیەت بوو، لە قۆناغی 
دووەمیشدا بە سەر خودی 
جیهانی ئیسلامیدا رەنگدانەوەی 
هەبوو

كۆمەڵگاكان بە پشتیوانیی 
رایەڵی سیاسی بە دەوری یەكدا 
كۆ دەبنەوە، وێڕای هەبوونی 
هەندێ رواڵەتی ئابووری یان 
تەكنیك، یاخود پەیڕەو كردنی 
هەندێ تەكنیكی نوێ، ئەمەیە 
قووڵایی ململانێیەكە

لە لایەكی دیكەشەوە ویستێك 
هەیە بۆ لەناو بردنی 
ئەو دەردە، جا چ لە رێی 
هاوپەیمانیی هەرێمییەوە بێت 
یان نێودەوڵەتی، یان هەوڵی 
سیاسیانە و ویستی ناوخۆ و 
نێودەوڵەتی بۆ لەناو بردنی 
تیرۆری توندڕەو بە ناوی 
ئایینەوە

تون������دڕەو لە )ویلایەت(
س������ەرچاوەی  �������ەوە 
گرتووە، كە لە سەدەی 
رابردوودا سەری هەڵدا 
بۆ ئ������ەوەی گورز لە 
سیاسی  ئیس������لامی 
ئەوەی  بۆ  بوەشێنێ، 
تێگەیش������تنێكی  ببێتە 

سیاس������یانەی كە لەگەڵ 
و  سیس������تەم  خەس������ڵەتی 
وێڕای  بگونجێت.  بوارەكاندا 
توندڕەوی، ئیسلامی میانڕەو 
وەك هەویرێك وایە كە منداڵ 
گەمەی پێ دەكەن، كە هەموو 

هەرێم و هەموو دەوڵەتێك دەتوانێ 
بە گوێ������رەی خۆی بیس������ازێنێ، 

هەڵبەت ئ������ەو هەر ب������ە رادیكاڵ و 
توندوتیژایەتیی خ������ۆی و رەت كردنەوە 

دەوڵەتی نوێ و رێكخستنی نوێ و هزری 
نوێ������ش، دەمێنێت������ەوە، هەڵبەت ب������ە رەنگ و 

س������یمای خۆجێ و ناوخۆییانە، بە ناوی فڵانە 
پارت و گرووپی فڵانەوە، یان جەخت كردنەوە لە سەر 

هەندێ پرسی ئابووری یان سیاسی، چونكە دەگۆڕێ 
بە ئیسلامێكی ئایدیۆلۆژی، ئیسلامێك قابیلی سازان 
ب������ێ لەگەڵ رەوش و دەرهاویش������تەی خۆجێ و ناوخۆ. 
هەر بۆیە نابێ لە بیرمان بچێ رەگ و ریشەكە یەكە، 
هەروەه������ا بیری توندڕەویش یەك������ە، هەر لە خەواریجەوە 
بیگرە تا )تەیمییەناسی( و )ئەبوو عەلا( و )سەید قوتب( 
و گرووپگەلی توندڕەو لە میس������ر، كە بەو ئاڕاستەیەدا 
تیۆریزەیان كردووە، جاری واش هەیە فاكتەری ئابووری 
و كۆمەڵایەتیی لە پشتە، هەروەها رۆڵی هزری ئایینی 
كاتێك دەبێتە ئایدۆلۆژیا، دەشتوانێ لەگەڵ ئەم رژێم و 
ئەو رژێمدا بس������ازێ، بۆیە من هەمیشە دەڵێم: ریشەكە 
یەكە، بەڵام رەنگ و رووی خۆجێ و ناوخۆ دەگرێت.

گ������وڵان: پێت وا نییە كە مەترس������ییەكی گەورە و 
گوناهێ������ك دەكەوێت������ە ئەس������تۆی بیرمەندان، 

)خەتیبان(،  دواندەران  ئیس������لامییەكان، 
رۆژهەڵات������ی  ل������ە  پێش������نوێژان 
ناوەڕاستدا، چونكە رۆژاوا ئایینی 
لە سیاسەت دوور خستەوە، ئیدی 
شارس������تانیەتیان  و  پێش������كەوتن 
ن������ا. جیاوازییەكی گەورە  بنیات 

ل������ە نێوان������ی رۆژاوا و رۆژهەڵاتی 

ناوەڕاستدا هەیە، هەڵبەت ئێمە وەك جڤاكی موسڵمان لە 
ئایینی ئیسلامدا چاكسازیی ئایینیمان بەدی نەكردووە، 
بەڵام بەم دواییانە گەلێ پرس بەدی دەكەین، بۆ نموونە 
پەی������دا بوونی داعش لە ناوچەك������ەدا، هەندێ لە لاوان 
دەترسن هاموش������ۆی مزگەوت بكەن، هەندێكیان كاتێ 
سەردانی وڵاتێكی ئەوروپا دەكەن، شەرم دایان دەگرێت 
بڵێن: من موس������ڵمانم. ئاخۆ باری ئەو رەوشە دەكەوێتە 

ئەستۆی كێوە؟
محەمەد س������ەبیلا: راس������تە ئەم هزرە توندڕەوە لە لایەن 
گەلێ رژێمی سیاس������ییەوە چاودێری كراوە و گەشەی 
پێ دراوە، بە هزر پش������تیوانیی لێ ك������راوە و پارێزراوە. 
دەبێ ئەوەمان لە بیر نەچێ������ت. خاڵی دیكەش بنیاتی 
هزرییە كە لە كۆنەوە بە میرات ماوەتەوە، گەیشتە ئەو 
ئاكامەی كە هەڵوێس������تی داكۆكی ك������ردن لە جیهانی 
ئیس������لامی بگرێتە ئەس������تۆ، ئەو جیهانەی خۆی ورد 
و خاش و تێكش������كاو بینییەوە، بووە بە ناوكێكی رەق و 
پێی وا بوو، كە ئیسلام ئایین و دەوڵەتیشە، هەڵبەت بە 
جەخت كردنە س������ەر لایەنی سیاسی. دیارە جڤاكەكانی 
)كۆمەڵگاكانی( عەرەب ناتوانن و شایستەیی هزریشیان 
نییە بۆ دەرچوون ل������ەو بۆچوونە. دەبێ بڵێین، بنیاتی 
نەریتیان������ەی هزریش بنیاتێكی بەهێز و چەس������پاوە، لە 
تواناش������دا نییە لێی دەربچین. بۆی������ە ئەو رژێمەی لە 
سیاس������ییەی كە لە ناوەڕاستی س������ەدەی رابردوو پێیان 
گوترا پێشكەوتنخواز، نەیانتوانی بە شێوەیەكی بەشەكی 
ئەو گرفتە چارەس������ەر بكەن، ئەویش رەنگە لەبەر ئەوە 
بێت، كە رەچاوی نموونەیەكی نێودەوڵەتییان كردووە كە 
)یەكێتیی س������ۆڤیەت( بوو. لە گۆشەیەكی دیكەشەوە، 
لە ئاستی ناوخۆدا لەگەڵ ئەو هزرەدا سازاون، گەشەی 
هزری و كەلتووریش������یان بە خۆوە نەدیوە كە بتوانن لەو 
گرفتە دەرباز بن، چونكە زەحمەتترین ش������ت دەرچوونە 
لەو كەلتوورە، چونكە تێكەڵ بە هەڵسوكەوت و رەفتاری 
كۆمەڵ )جڤاك( بووە. ئەمڕۆ ترس و مشتومڕێك هەیە، 
كە بریتییە لە وێنە شێواوەكە لە بارەی ئیسلامەوە، رێی 
ئەوەشی گرتووەتە بەر، كە وێنا و بۆچوونەكانی ناخمان 
بهەژێنێ. جا ئایا دیداری كەلتووری و رۆش������نگەریانە 
دەتوانن رووبەڕووی ئەو ش������ەپۆلە ببنەوە، كە دەوڵەتان 
و س������ەدان كەناڵی ئاس������مانی و ریكلامی ئاراستە كراو 
و ئەوانەی داكۆك������ی لە كەلت������ووری نەریتی دەكەن، 
پشتیوانیی لێ دەكەن؟ كەواتە كامەیە رۆڵی رۆشنبیران 
و رووناكبی������ران، ئەدی تا چ رادەیەك سیاس������ەتمەداران 
لێیان رازین؟ ئایا رژێمی سیاسیی نوێخواز و پێشكەوتوو 
هەن كە پش������تیوانییان لێ بكەن؟ ل������ە لایەكی دیكەوە 
وابەستەی رای گش������تی نابێت، رژێمگەلی سیاسیش 

هێندە گوێ������ی پێ نادەن، بەڵكوو ئ������ەو رژێمانە گوێ 
لە رۆش������نبیران و ئەندامانی نەریتكاری خۆیان دەگرن، 
ئەركی توێژەری نەریتی زەحمەتە، ئەگەر ئەستەم نەبێت، 
چونكە كۆمەڵگاكان بە پشتیوانیی رایەڵی سیاسی بە 
دەوری یەك������دا كۆ دەبنەوە، وێ������ڕای هەبوونی هەندێ 
رواڵەتی ئابووری یان تەكنی������ك، یاخود پەیڕەو كردنی 
هەندێ تەكنیكی نوێ، ئەمەیە قووڵایی ململانێیەكە. 
كەواتە هەموو هەوڵێكی رۆشنخوازی هێشتا لە ئارادان 
و جێ������ی ئومێدن. هەڵبەت دەبێ ل������ە چوارچێوەی ئەو 
ئاس������تەنگانەی جڤاكی و كەلتووری و سیاسیدا لێیان 
بڕوانی������ن، كە رێی بەجێ گەیاندن������ی ئەركەكەیان لێ 
دەگرن. ئەمە پاس������اوێك نییە بۆ واقیعی رۆش������نبیران، 
بەڵكوو لە پای باس كردنی ئەستەمەكانەوەیە، بەڵام ئەو 
شێوانەی ئەمڕۆی رووی داوە، بە هۆی ئەو رەفتارەی 
لە كەلتووری ئایینییەوە داتاش������راوە و بە چڵەپۆپە، بە 
جۆرێك لە دڕندایەتیش گەیش������تووە، ك������ە نە جیهان و 
نە ئێمەش باوەڕی پ������ێ دەكەین، چونكە رەنگدانەوەی 
وێنەی س������ەراپای مێژووەكەیەتی، كە بریتییە لە جوان 
كردن و خۆ هەڵكێشان و شانازی بە خۆوە كردن، هەروەها 
لەو نائاگایی������ەی دەروونناس دەیخاتە روو. ئەمەیە ئەو 
هێدمەیەی ك������ە كۆمەڵگاكانی ع������ەرەب و رژێمەیلی 

سیاسی تێی كەوتوون.
گوڵان: تۆ بە ئاییندەی رۆژهەڵاتی ناوەڕاست گەشبینی، 
یان لە پاش شۆڕش������ەكانی بەهاری عەرەب چاوەڕوانی 

خوێن رشتنی زیاتر بین؟ ئەو ئاییندەیە چۆن دەبینی؟
محەمەد سەبیلا: ماوەی خوێن و دووبەرەكی رەنگە دەیان 
ساڵ درێژە بكێشێت، چونكە ئەو دەرهاویشتانەی باسیان 
دەكەین زادەی خەیاڵ نین بەڵكوو لە واقیعدا هەن، حاڵەتی 
خوێن رش������تن و ململانێ بۆی هەیە دە تا بیس������ت ساڵ 
درێژە بكێش������ێت، چونكە ئەوە بەرهەمی دیكتاتۆریەتی 
خۆبەخ������ۆی عەرەبە. بە داخ������ەوە ئامانجەكانی بەهاری 
عەرەب بە ئاكام نەگەیشتن، چونكە دەرهاویشتەی ناوخۆ 
و دەرەكی و هەرێمیی هاتە نێوییەوە و بۆڕ درا. بەهاری 
عەرەبیش لە لایەن ئیس������لامی توندڕەوەوە قۆرخ كرا، وەك 
ئیخوانی موس������لمین لە میسر، هەڵبەت میسری ئەمڕۆ 
توانیی خۆی رزگار بكات، بەڵام دەوڵەتانی دی كەوتنە 
نێ������و ئەو تەڵە و داوەوە. كەوات������ە فاكتەری دەرەكی هاتە 
نێوییەوە، م������ن دژی دووبارە گەڵاڵە كردنەوەی جیهانی 
عەرەب������م نیم ل������ە روانگەیەك������ی یەكبوونخوازییەوە. ئەو 
روانگەیەی وابەستە بە چەندین چین و ئاراستە بوو، یان 
ئەوەی پێی دەگوترێ قۆناغی ناسیونالیس������تی عەرەب 
بە ئاس������تێك گەیش������ت كە بەڵێنی جۆرێك لە رزگاریی 
نەتەوەیی������دا، بەڵام گۆڕا بە رژێمگەل������ی دیكتاتۆری. 

ئیسلامی توندڕەو لە 
)ویلایەت(ـەوە سەرچاوەی 
گرتووە، كە لە سەدەی 
رابردوودا سەری هەڵدا بۆ 
ئەوەی گورز لە ئیسلامی 
سیاسی بوەشێنێ، بۆ 
ئەوەی ببێتە تێگەیشتنێكی 
سیاسیانەی كە لەگەڵ 
خەسڵەتی سیستەم و 
بوارەكاندا بگونجێت

ئەو تیرۆرەی ئەمڕۆ بە ناوی 
ئیسلامەوە خۆی شاردووەتەوە 
تیرۆرێكی هەمیشەیی نییە و 
درێژە ناكێشێ، ئەویش بە 
پێی پلان و بەرنامە، مادام 
جۆرە هەوڵێك لە ئارادایە بۆ 
كۆنترۆڵ كردنی رەگ و ریشەی 
كەلتووریانەی

محه مه د س������ه بیلا س������اڵی 1942 لە دارولبەیزای 
مەغریب هاتۆتە دنیاوە و له  سه رئاس������تی جیهانی 
عه ره بی وه ك فه یله س������وفێكی مودیرنه  ناس������راوه ، 
، بەكالۆریۆس������ی لە س������ۆربۆن و دكتۆراكەشی لە 
مەغریب هێناوە، لە نێوان ساڵانی 1972 تا 1980 
سەرۆكی بەش������ی فەلسەفەو زانستی كۆمەڵایەتی 
ب������ووە لە كۆلێژی ئادابی زانك������ۆی ڕیبات، دەیان 
ژمارەی لە گۆڤاری مدارات و المشروع دەرچواندووە، 

لە دەیان گۆڤارو بڵاوكراوەی تایبەت  بە فكرو 
فەلسەفەدا بڵاوكراوەكانی بڵاوكردونەتەوەو 
پێن������ج كتێبی ب������ە ناوبانگی هەن كە 
تەرجەم������ە زۆر زم������ان كراونەت������ەوە 
و  الحداثة«  لەوان������ە »مخاض������ات 
المعاصر«  الفلس������في  الشرط  »في 
و »الحداثة و م������ا بعد الحداثة« و 
كتێبە  تاد،  والحداث������ة«  »الاصولية 

ئەڵتۆسێری  لوی  بەناوبانگەكەی 
تەرجەمەی عەرەبی كردۆتەوە 

بە ن������اوی »الفلس������فة بين 
الايديولوجيا«،  و  العل������م 
كتێبی  دەی������ان  هەروەها 
تری دانسقەی فیكریی 
خۆرئاوایی و جیهانیی 
كردۆتەوە  تەرجەم������ە 
)نظ������ام  لەوان������ە 
مێشێل  الخطاب(ی 

فۆكۆو تاد..

ئیدی بەهارەكە هەڵقوڵاوی ئارەزووی لاوان بوو بۆ بەدی 
هێنانی گۆڕان، هەروەها رۆڵی دەزگاكانی راگەیاندن لە 
جۆشدانی خەڵك، بەڵام گۆڕا و بوو بە پەشێوی. جا بۆیە 
هەر دەوڵەتە گیرۆدەی ژانی خۆیەتی، ئەمڕۆ مەغریب 
لە جۆرێك لە س������ازان و پێك������ەوە ژیانی نێوان رەوتگەلی 
ئیس������لامی و نوێخوازیدا دەژی، هەڵبەت لە میس������ریش 
جۆرێك لە هەوڵدان هەی������ە بۆ رزگاركردنی لە رێی ئەو 
وەرچەرخانەی بەدی هات. لە تونسیش رەنگە هەڵبژاردن 
هەبێت، بەڵام هێشتا مەترس������یی تێدایە، ناتوانین بڵێین 
یەك خێزانە. یەمەنیش دەوڵەتێكە ش������پڕێوە، بەش������ێكە لە 
زامی عەرەب. كەواتە هەر دەوڵەتە گێژاوی ناوخۆی لە 

چێوەی بەهاری عەرەبدا هەیە.
گ������وڵان: دوایین كتێبت چییە، ئایا ش������تێكی نوێت بە 

دەستەوەیە؟
محەمەد س������ەبیلا: من ئێس������تا خەریكی كۆ كردنەوەی 
وتار و توێژینەوەكانی پێشووی خۆمم، گرێژەنەی بایەخ 
پێدانیش������م نوێخوازی و نوێكارییە، هەروەها ئاڕاستەی 
فەلس������ەفی و هزری و سۆس������یۆلۆژیی پەیوەس������ت بە 
وردەكاری و پیادە كردنەوە. لە پاش كتێبی )سیاس������ەت 
بە سیاس������ەت( گەلێ نووس������ینم بە ناونیشانی جیاجیا 
هەی������ە، لەوانە نوێخوازی و نوێ������كاری، مافی مرۆڤ، 
بنەمای هزری و فەلس������ەفیانەی مافی مرۆڤ، جگە 
لەكۆمەڵێك وتار و توێژینەوە، هەموو ئەوەی نوسیویشمە 

بەو ئاراستەیەدا دەڕوات.
گوڵان: س������ەبارەت بە عێراق، تا س������اڵانێك دەس������ەڵات 
بە دەس������تی سوننەوە بوو، لە س������اڵی 2003شەوە شیعە 
حوكمڕانیی دەكات، چۆن لە رەوش������ی عێراق دەڕوانیت؟ 
پێت وایە ئارامی بە خۆیەوە دەبینێ یان وەك رۆژهەڵات 
ناوەڕاس������ت خوێن رش������تنی تێدا ب������ەردەوام دەبێت، یان 
پێویس������تمان بە هەندێ گۆڕان دەبێت، تۆ رەوشەكە چۆن 

لێك دەدەیتەوە؟
محەمەد س������ەبیلا: من پێم وای������ە بە پەیدا بوونی داعش 
رەوشەكە بەرەو داتەپین چوو، هەروەها پەیوەندیی ئەوە بە 
داگیركردنی عێراق لە لایەن ئەمریكاوە، هەروەها ئێران وەك 
كاردانەوەیەك بۆ شەڕێكی پێشوو دەستی بە سەر عێراقدا 
گرت، س������ەرباری گەڵاڵە بوونی هەستی نیشتیمانی و 
نەتەوەیی لە لای كورد، كە ئەوان لە هەموو قۆناغەكاندا 
ئەش������ك و زەحمەتییان كێشا، لە قۆناغی رژێمی سەدام، 
ئەوان بە دەس������تی ش������یعە و سوننەشەوە چەوسانەوە. من 
شایەدی دەدەم كە جۆرێك لە گەڵاڵە بوونی نیشتیمانی 
و نەتەوەیی هەیە، هەروەها ئەو دڕك و زییەی پەیوەندیی 
بە دراوسێكانەوە هەیە )توركیا و ئێران(، ئەوەش نەك وەك 

مەراییەك، بەڵكوو لەبەر بەدی نەهاتنی ئامانج.

دكتۆر عومەر مەلا حەسەن مرۆ:
ڕاگری پەیمانگای زانستە ئیسلامییەكان و پێشنوێژو وتارخوێنی مزگەوتی رەشاد موفتی بۆ)گوڵان( 

سەرۆكی هەرێمی كوردستان توانیویەتی ئیدارەی 
شەڕێكی سەخت و دژوار لە دژی تیرۆریستان و مەرامی 

شاراوەی زۆر وڵاتانی دەوروبەر بكات

ئەوەی لە هۆڵی پەرلەمان روودەدات 
حزبایەتییەو بووەتە مایەی نیگەرانی و 

دڵەڕاوكێ بۆ خەڵكی كوردستان

ـــا
سـیـ

ڕی������ز بێت، تەنانەت جیاوازییەكانی������ش ئەگەر هەبووایە 
كاریگەریی������ان نەبوو، بەپێچەوانەی ئێس������تا كە هەندێ 
لە خەڵكی ئێم������ە دەچێتە دەرەوەو فەتواو بیروبۆچوونی 
جیاواز وەردەگرێت، پێوەندییان بەئێمەوە نییە، بێ ئەوەی 
گوێبدەنە ئەوەی هەموو شوێن و كاتێك فەتوای خۆی 
بۆ دروس������تە، نەك فەتوای دەرەوە كە كێشەو گرفتێكی 
زۆرو كاریگەریی بۆ سەر میللەتەكەمان دروست كردووە، 
تێكەوتووە،  فەت������وای  تێكەڵبوونێكی هەم������ە جۆرەی 
تەنان������ەت هەندێ لە گوتاری ئاینی كە بەهۆی بوونی 
هەندێك لە بانگخوازی حزبە ئیس������امیەكانەوە دروست 

بووە هۆكارێكە بۆ ئەو پەرتەوازەبوونە.
* ئایا ئەم جیاوازیی������ەو پەرتەوازەبوونە تاچەند زیانی 

بەئاینی پیرۆزی ئیسام و كورد گەیاندووە؟
� هەندێ������ك لەو برایانەی حزبە ئیس������امییەكان لەگەڵ 
هەندێك ل������ە بانگخوازەكانیان خۆیان كردووە بە بەدیلی 
مامۆستایانی ئاینی و فەتوا دەدەن و شت بڵاودەكەنەوە، 
ئەمەش وادەكات گوتاری ئاین������ی یەكگرتوو نەبێت و 
یەك ئاڕاس������تە وەرنەگرێ������ت، تەنانەت ه������ەر حزبێكی 
ئیس������امی لای خۆیەوە، مەكتەب������ی زانایانی ئاینی 
هەی������ەو ل������ە یەكێتی������ی زانایانیش بەش������دارییان هەیە 
پەرتەوازەیەكی مامۆستایانی ئاینی لێكەوتۆتەوە، نابێت 

* ك������ورد گەلێكی موس������ڵمانەو لەمێ������ژوودا خاوەنی 
دەیان زان������او مامۆس������تای بەناوبانگی ئیس������امییە، 
كەچی ئێس������تاكە جۆرە تێكەڵیی������ەك لەبیروبۆچوون و 
فيقهی ئیسامی و مەزهەبی كەوتۆتە ناو كوردستان، 

هۆكارەكەی بۆچی دەگەڕێتەوە؟ 
- لەمێژوودا دەیان زاناو بیرمەندو مامۆس������تای ئاینی 
لەن������او میللەتی كورد هەڵكەوتووە، مزگەوت و حوجرەو 
ش������وێنی فەقێ كە ل������ە تەواویی ش������ارو گوندەكانی 
كوردس������تان دەبینرێت، گەواهیدەری ئ������ەو ناوبانگیەی 
نەتەوەی كوردە لەناو ئیس������امدا كە رۆڵی چاكسازی 
و نیش������تمانپەروەرانەی دیارو بەرچاویان هەبووە، ئەركی 
ئاین و نیشتمانپەروەرییان لێكتر جودا نەكردۆتەوە، زۆر 
لەسەركردەو شۆڕش������گێڕەكانمان پەروەردەی مزگەوت و 
تەریقەت������ەكان و ئاینی پیرۆزی ئیس������ام بوون، هەر لە 
ش������ێخ ئەحمەدی بارزانی و ش������ێخ مەحمودی حەفیدو 
قازی محەمەدو مەلا مس������تەفا، تا دەیان س������ەركردەو 
پیاوی گەورەی ئاینیی تر، كە رۆڵی باش و پیرۆزیان 
گێڕاوە چ بۆ ئاین و نەتەوەكەش������یان، مەرجەعی خەڵك 
ئەو سەركردەو پیاوە ئاینیانە بووە، لەناوخۆدا تەنیا یەك 
مەزهەبی ش������افيعی لەسەر یەك عەقیدە كە عەقیدەی 
ئەشعەرییە، وایكردووە بێ جیاوازی یەك دەست و یەك 

ش������ەڕی فیكر لە دژی داعش بایەخێكی تایبەتی خۆی هەیە، رووبەڕووبوونەوەی فیكری توندڕەوی 
و توندوتیژی ئەركێكە تەنانەت لە ئەس������تۆی مامۆس������تایانی ئاینیشە، بۆ قسەكردن لەسەر ئەم پرسەو 
دۆخی هەس������تیاری ئێستای هەرێمی كوردستان، ئەم دیمانە تایبەتەمان لەگەڵ بەڕێز دكتۆر )عومەر 
مەلا حەسەن حەمەد مرۆ( راگری پەیمانگای زانستە ئیسامییەكان و پێشنوێژو وتارخوێنی مزگەوتی 

)رەشاد موفتی( ئەنجام دا، لێرەدا پوختەی وەڵامەكانی بڵاودەكەینەوە. 

مامۆس������تایانی ئاینی سەر بەهیچ حزب و گروپێك بن 
دادوەرو مامۆس������تایانی ئاینی بەتایبەتی وتاربێژەكان، 
ئەگ������ەر حزبی بن ل������ەكارو فرمانەكانیاندا ئاڕاس������تەو 
قس������ە لەحزبەكانیان وەردەگرن و جێبەجێی دەكەن، واتە 
دەبنە مەئمور، لەكاتێكدا مامۆس������تا دەبێت ئامر بێت و 
دژی خراپەكاری بێت و پاڵپش������تی چاكسازیی بكات، 
تەنان������ەت توندوتیژی و ملمانێی سیاس������ی و وەڵامی 
توند رژاوەتەوە ناو گوتاری مزگەوتەكانەوە، لەكاتێكدا 
مینبەری پێغەمبەر)د.خ (تایبەتمەندێتی خۆی هەیە، 
ئەركی مینبەر بڵاوكردنەوەی پەیامی خۆشەویس������تی 
و پێكەوەژیان������ە لەگ������ەڵ بانگ������ەوازی یەكڕی������زی و 

ئاشتەوایی. 
* تیرۆریستانی داعش شەڕێكی نەخوازراویان بەناوی 
ئاینی پیرۆزی ئیس������امەوە بەس������ەر گەلی موسڵمانی 
كوردستان و ئاین و ئاینزاكانی تری كوردستان داسەپاند، 

لەم قۆناغەدا ئەركی مامۆستایانی ئاینی چییە؟  
- لەم دۆخەدا كە باسی دەستوور و دین و علمانیەت و 
سەرۆكایەتی هەرێم دەكرێت، میللەتەكەمان رووبەڕووی 
دوژمنێكی سەرسەختی تیرۆرستی بووەتەوە، ئەم باسانە 
گرفتی دروس������ت كردووە، ناتوانین بڵێین مامۆستایانی 
ئاینی رۆڵێكی باش و گرنگیان نەبووە، بەڵام رۆڵەكەیان 
ل������ە هەوڵی ف������ەردی دەرنەچووە، گەرچ������ی دەبووایە 
مامۆس������تایانی ئاینی رۆڵێك������ی جەماعیيان هەبووایە 
و بە یەك ئاڕاس������تە. بۆ نموونە بەئەركی سەرش������انمان 
زانی������وە كە لەس������ەر فیكری داعش قس������ە بكەین و بۆ 
گەنج و موس������ڵمانان روون بكەینەوە كە ئاینی ئیسام 
ئاینی بەزەیی و نیعمەتە، بەپێچەوانەوە داعش فیتنەیە 
بە هەم������وو ئایەتەكانی قورئانی پیرۆزو فەرموودەكانی 
پێغەمبەر)د.خ(، جێگای داخە هەندێك لە مامۆستایانی 
ئاینی مزگەوتەكان، باس������ی خراپەكاری داعش ناكەن، 
هەندێك لەمامۆس������تای ئاینیش هەیە لەژێر گوشاری 
خەڵكدا باس������ی خراپەكاری داعش دەكەن، خەڵك هەیە 
داواي������ان لێدەكەن دوعا لەداعش بك������ەن و خراپەكانیان 
بخەن������ەڕوو، جێ������گای داخە لە كوردس������تان لەم دۆخە 
دژوارەدا مامۆس������تاو گوتاربێ������ژەكان نەتوان������ن بەیەك 
ئاڕاس������تە گوت������اری ئاینی خۆیان ب������دەن.  كەباس لە 
دەستووری كوردس������تان دەكرێت ئێمە ناڵێین سەد لەسەد 
با دەستوورەكە ئیسامی بێت، بەڵام خۆ دەبێت رەچاوی 
ئەوەش بكرێت س������ەد لەس������ەد عیلمانیەت نەبێت بەڵكو 
لەگەڵ میللەت������ی ئێمەو لەگەڵ هەم������وو بنەماكانی 
ئەخاق������ی و ئاینی گەلەكەمان بگونجێت، بەگش������تی 
مامۆس������تایانی ئاینی وڵات و میللەتی خۆیان خۆش 
دەوێت و بەرگریكردنیان ل������ەم وڵاتە بەئەركێكی پیرۆز 

داناوەو پێش������مەرگەیان بە موجاهید داناوەو داعش������یان 
بەفیتنەچی و دەست درێژیكار داناوە. 

* ئایا وەزارەتی ئەوقاف و زۆر لەمامۆستایانی ئیسام  
بۆچی داعشیان بەكافر دانەناوە؟

- وەڵامەك������ە دەبێ������ت لەدەقەكان������ی قورئان������ی پیرۆزو 
فەرموودەكانی پێغەمبەر)د.خ( سەرچاوە بگرێت و، پێم 
وانییە كەس������ێك یا گ������رووپ و تاقمێك كە هەڵەی كرد 
ئێمەی موس������ڵمانیش هەمان هەڵ������ە بكەین یا وەڵامی 
بدەین������ەوە، ئەوان موج������ەرەد لەبەر ئ������ەوەی تەكفیری 
ر  موس������ڵمانانیان كردووە راستەوخۆ كافر دەبن، )من كفَّ
مس��لماً فق��د كفر( ئێمە ش������ایەتمانمان هێناوەو نوێژ 

دەكەین و بڕوامان بە ئیس������ام هەی������ەو میللەتەكەمان 
خاوەنی ئیمان و عەقیدەیەو پابەندی بنەماكانی ئاینی 
ئیس������امەو ئەركەكانی جێبەجێ دەكات، بەرێكەوتنی 
زانایانی عەقیدە هەر كەسێك بڵێت)لا اله الا الله محمد 
رسول الله( ئەوا بەموسڵمان دادەنرێت، تا ئەو ئاستەشی 
كە ت������ۆ بڵێیت ئەمە بەدڵ وا دەڵێت یا نا، بەو كەس������ە 
بووترێ������ت كافر ئەوا خۆت كاف������ر دەبیت، بەڵام داعش 
رەفتاری كافرانیان هەیە، بڕوانە پێش مێژووی ئیسام 
لە ش������ەڕو تاڵانی و كوشتن و سووتاندن هەرچی خوداو 
ئیس������ام پێی ناخۆش بوو لەبەرامبەر یەكتر كردوویانە، 
ئەوەی ئێس������تاش داعش دەیكات هەمان شتە، تەنانەت 
كەسێك كافر بێت بۆت نییە تەعەدای لێ بكەیت لەسەر 
كوفر، چونكە ئەمە پێوەندییەكە لەگەڵ خۆی و خوای 
خۆی تۆڵەو لێپرسینەوەی خوا لەرۆژی قیامەتدایە )إنَِّ 
إلِيَْنَا إيِاَبهَُمْ )25( ثمَُّ إنَِّ عَليَْنَا حِسَابهَُمْ )26(.( )لكَُمْ 

ديِنُكُمْ ولَيَِ ديِنِ(گرنگ ئەوەیە نایەتە س������ەر ماڵمان و 

ُ عَنْ الَّذِينَ لمَْ  تەعەدامان لێ نەكات:)لا ينَْهَاكُ��مْ اللَّ
ي��نِ ولَمَْ يخُْرجُِوكُمْ مِ��نْ ديِاَركُِمْ أنَْ  يقَُاتلُِوكُ��مْ فِي الدِّ

يَن(  َ يحُِبُّ الْقُْسِ��طِ تبََرُّوهُمْ وتَقُْسِ��طُوا إلِيَْهِمْ إنَِّ اللَّ

ئینجا كافر بێت و جوولەكەو مەس������یحی و ئێزیدی بێت 
مادام لەگەڵ تۆ بە ئاشتی بژی و وەكو تۆ هاووڵاتی 
بێت، پێویستە لەگەڵیدا باش بیت و دەستدرێژی نەكەیتە 
س������ەری بەڵكو پێویس������تە لەگەڵیان چاك بی، ئەوەی 
داعش دەیكات هەمان ش������ێوازو رەفت������اری كافرەكان و 
خەوارجەكانە، كە سێ ئەسحابەی پێغەمبەریان شەهید 
كرد، بەحەزرەت������ی عەلی یەوە كاتێكیش بەعەلیيان وت 
ئای������ا خەوارج������ەكان كافرن وتی)اخوانن������ا بغوا علینا( 
دەمانەوێت هەم������ان ئەخاق لەگەڵیان������دا بەكاربهێنین 
بەڵكو بەه������ۆش خۆیان بێنەوە، چونك������ە ئێمەیان كافر 
ك������ردووە بەوە دەبنە كافر. وەزارەتی ئەوقاف و كاروباری 
ئاینی مامۆس������تایانی هانداوە بەئەركی نیش������تمانی و 
ئاینی خۆیان هەڵسن لەم قۆناغەدا كە ئێمە پێویستیمان 

ململانێی سیاسی و وەڵامی 
توند رژاوەتەوە ناو گوتاری 
مزگەوتەكانەوە، لەكاتێكدا 

مینبەری پێغەمبەر)د.خ (
تایبەتمەندێتی خۆی هەیە، 
ئەركی مینبەر بڵاوكردنەوەی 

پەیامی خۆشەویستی و 
پێكەوەژیانە لەگەڵ بانگەوازی 

یەكڕیزی و ئاشتەوایی

ئەوەی داعش دەیكات هەمان 
شێوازو رەفتاری كافرەكان 
و خەوارجەكانە، كە سێ 

ئەسحابەی پێغەمبەریان شەهید 
كرد، بەحەزرەتی عەلی یەوە

بەیەكڕیزی و ئاشتەوایی هەیە، لەبەرامبەردا مامۆستا 
هەیە بەئەركی ئاینی و نیش������تمانی خۆی هەڵنەس������اوە 
لە وتار لایانداوە، دەكرا مامۆس������تایانی ئاینی ئیسام 
رۆڵێكی باشتریان بگێڕایەو سەردانی بەرەكانی شەڕیان 

بكردایە بە بەردەوامی.
*  زۆر لە قۆناغەكان������ی تێپەڕبوونی ئاینی پیرۆزی 
ئیسام، نەتەوەی عەرەب و تورك و فارس بەپێی ویست 
و خواس������ت و بەرژەوەندیی نەتەوەییان دەسكاری فيقهی 
ئیسامی و فەرمودەی پێغەمبەریش)د.خ(یان كردووە، 
كلتوری خۆی������ان تێكەڵی فيقهی ئیس������امی كردووە، 
بەو پێیەی كوردس������تان هەموو پێكهاتەو نەتەوەو ئاین و 
ئاینزاكانی پێكەوە كۆكردۆتەوە، ئایا ئەم دەسكاریكردنە 
بۆ ئاینی پیرۆزی ئیس������ام و لایەنی نەتەوەیمان چۆن 

گەڕاوەتەوە؟ 
- تەنیا میللەت������ی كوردە ئاینی پیرۆزی ئیس������امی 
وەرگرت������ووەو بەپاك������ی و بێگەردی پارێ������زگاری لێ 
كردووەو بۆ م������ەرام و مەبەس������تی بەرژەوەندیی خۆی 
بەكاری نەهێناوە، بەپێچەوان������ەی ئەو میللەتانەی كە 
كوردستانیان بەسەردا دابەشبووە، هەر هەموویان ئاینی 
پیرۆزی ئیس������امیان دژ بەنەتەوەی كورد بەكارهێناوە. 
ل������ە ئیس������امدا كۆمەڵێك پرەنس������یب و بنەما هەیە كە 
هەندێكیان جێگیرن و دەس������كاری ناكرێن وەكو نوێژەكان 
و ح������ەج و رۆژوگرت������ن و حەرامكردن������ی كوش������تن و 
گوناهە گ������ەورەكان و حەرامكردنی خواردنەوەی مەی 
و چەندی������ن بابەتی تر ب������ەڵام زۆر بابەتی تر هەیە كە 
جێگیر نیی������ەو دەكرێت دووبارە چاوخش������اندنەوەی پێدا 
بكرێت، خۆزگە زانایان و مامۆستایانی ئاینی پیرۆزی 
ئیسام لەكوردس������تاندا لەڕێگای كۆنگرەو كۆنفرانس و 
وۆرك شۆپەوە گفتوگۆیان س������ەبارەت بەچاوخشاندنەوە 
بە س������ەرجەم بابەتە فيقهی������ەكان بكردايە، لەبەر ئەوەی 
فيقهی ئیس������امی بەرهەمی فكری زانایانی پێشووەو 
بەرهەم������ی دەرئەنجامی قۆناغەكان������ی رابردووە، بەڵام 
قورئان ش������ەریعەتە، هەربۆیە پێویستە جیاوازی لەنێوان 
ش������ەریعەت و فيقهی ئیس������امی بكرێ������ت،  ئایا ئەو 
هەموو مەزاهیبە بۆچی دروس������ت ب������ووە؟ ئێمە ئەمڕۆ 
لەقۆناغێكی دیكەین، هەموو ش������تەكان گۆڕانكاریان 
بەسەردا هاتووە. هەر لەبەر جیاوازی فیكرو كات و شوێن 
و پێویستیەكانی سەردەمی خۆی هەر میللەتەو بەپێی 
بەرژەوەندیی خۆی كار لەسەر بابەتە فيقهیەكان دەكات، 
دەكرێت كوردیش بەهەمان شێوە زانایان و مامۆستایانی 
ئاینی پیرۆزی ئیسامی چاوخشاندنەوە بەزۆر بابەتی 
فيقهی ئیس������امی لەروانگەی ش������ەریعەتەوە بكەن و 
بگونجێت لەگەڵ مەبەس������تەكانی شەریعە، بەتایبەتی 

لەو بابەتانەی لەدژی مەبەست و بەرژەوەندییە باڵاكانی 
خەڵكی كوردس������تانە وەك ئەوەی ئێمە دروس������ت نەبێ 
داوای فیدراڵ������ی و دەوڵەت بكەین، لەكاتێكدا بۆخۆیان 

بە ڕەوای ببینن و بۆ ئێمە ناڕەواو گوناهە.
* س������ەرۆك بارزان������ی كۆش������كی س������ەرۆكایەتی و 
دەس������ەڵاتەكانی بەجێهێشت، لە سەنگەرەكانی پێشەوەی 
پێش������مەرگە وەس������تایەوە، ئایا دەبێت مامۆس������تایان و 
زانایانی ئیس������امی چۆن ئەم هەڵوێس������تەی سەرۆك 

هەڵبسەنگێنن؟
- هەر میللەتێك ئەگەر سەركردەیەكی بەهێزو بەتوانای 
نەبێت، كاروباری دنی������ای بۆ بەڕێوەناچێت، ئیبن قەیم 
دەگێڕێتەوە لە ئیمامی ئەحمەدی كە پرسیاری لێكراوە: 
دوو كەس هەیە دەمانەوێت یەكێكیان بكەین بە ئەمیری 
خۆم������ان، یەكێكیان زۆر بەئیم������ان و بەتەقوایە لەگەڵ 
خودا بەڵام دەسەڵاتی كەمەو كارا نییە، ئەوی تریان ئەو 
تەقوایەی تێدا نییە، بەڵام بەتواناو بەدەسەڵات و حەكیم 
و زانایە؛ لەوەڵامدا پێی وتن دووەمیان هەڵبژێرن، چونكە 
هەردووكیان تەقواكەیان لەنێوان خۆیان و خوای خۆیاندایە، 
بەڵام بەدەس������ەڵات و زاناكە، بۆ خزمەتی موسڵمانانە، 
چونكە كەس������ە بێ دەس������ەڵاتەكە بەخراپی دەگەڕێتەوە 
س������ەر ئومەتەكە ئەوی تریان حیكمەت و دەسەڵاتەكەی 
س������وودی بۆتان دەبێت. لەم بۆچوونەوە دەتوانین بڵێین: 
ئەمڕۆ لەكوردستان كەسێك نییە بەتوانای كاك مسعود 
بارزانی كە ئیدارەی ئەو بارودۆخ و ش������ەڕو ئەو هەموو 
ملمانێ و پیان و هێرش������انە ببێتەوە، كە راس������تەوخۆ 
و ناراس������تەوخۆ دەكرێتە س������ەر نەتەوەكەمان. سەرۆكی 
هەرێمی كوردستان توانیویەتی ئیدارەی شەڕێكی دژوار 
لە دژی تیرۆریستان و مەرامی شاراوەی زۆر وڵاتانی 
دەوروبەر بكات، دیبلۆماسیەتێكی حەكیمانەشی هەبووەو 
دەرئەنجامەك������ەی ئ������ەو هەموو هاوكارییە س������ەربازی 
و مەدەنیانەیە، كە هێزەكانی هاوپەیمانان پێشكەش������ی 
هێزی پێشمەرگەو خەڵكی كوردستانیان كردووە. بەڵام 
دەبێت ئاوڕێ������ك لەناوخۆی وڵاتیش بدەین������ەوە، تاوەكو 
بەرەی پێش������ەوەو ناوخۆ بەهاوشانی یەكتر بەرەو پێشەوە 
ببرێت، هەرچۆن لەبەرەكانی ش������ەڕ سەركەوتوو بووین، 
بەرەی دواوەش بەهەمانش������ێوە بەهێز بكەین، گەندەڵی و 
لاوازی لەناوخۆدا وایكردووە لاواز دەربكەوین، پێویستە 
جەنابی سەرۆك چەند سەركەوتووە لەبەڕێوەبردنی شەڕو 
دیبلۆماسیەتی نێودەوڵەتی،  هەروا سەركەوتووش بێت 
لەئاوڕدانەوە لەبەرەی ناوخۆدا، ناكرێت پێش������مەرگە لە 
س������ەنگەرەكانی پێشەوەی شەڕ خۆی گیانفیداو شەهید 
بكات كەسانێكیش لەناوخۆدا خەنجەر لەپشتەوەمان بدەن 

وگەندەڵكاربن.

ئەمڕۆ لەكوردستان كەسێك نییە 
بەتوانای كاك مسعود بارزانی 
كە ئیدارەی ئەو بارودۆخ و 
شەڕو ئەو هەموو ململانێ و 
پیلان و هێرشانە ببێتەوە، 
كە راستەوخۆ و ناراستەوخۆ 
دەكرێتە سەر نەتەوەكەمان

جێگای داخە پەرلەمانتاران 
و فراكسیۆنەكان حزبایەتی 
بەسەریاندا زاڵە، پێویستە 
ئەوان ناوبژیكارو رۆڵی ئیجابی 
ببینن، كەچی خۆیان بوونەتە 
حزبایەتی و فراكسیۆنەكان 
بەقسەی حزبەكانیان شەڕە 
حزبایەتی دەكەن

* لەكوردس������تان و هەولێر بەتایبەتی ژمارەیەكی زۆری 
مزگەوت هەیە، زۆربەی������ان  لەیەكترەوە نزیكن، گوتاری 
ئاینی و گوتاری هەینی تێیاندا پێش������كەش دەكرێن،  ئایا 

ئەمە بە یاساو رێنمایی رێك خراوە؟
- لەرووی ش������ەرعەوە دەبێ������ت لەمزگەوتێك������دا خەڵكی 
جێگایان نەبێتەوە، ئەوجا مزگەوتێكی تر لەش������وێنێكی تر 
دروست بكرێت، پێشتر لەدانانی مزگەوت رەچاوی لایەنی 
جوگرافی������ای گەڕەكەكان نەكراوە، ب������ە ڕادەیەك وتاری 
مامۆس������تای مزگەوتێك لەگەڵ مزگەوتێكی تر تێكەڵ 
بەیەكتر دەبوو. سەبارەت بەگوتارەكانی هەینی و ئاینیش 
وەكو هەر پس������پۆرییەكی تر پێویس������تە كەسەكە شارەزایی 
تەواوی  لە زانیاری و زانس������تی ئیس������امی و پرەنسیبی 
گوتار و سوننەتەكانی گوتارو خوێندنەوەی گوتار هەبێت، 
گوتاری ئەمڕۆو بارودۆخ لەگەڵ پێش������وو زۆر جیاوازە، 
وەزارەتەكان������ی ئەوق������اف رەچاوی ئەوەی������ان نەكردووە كە 
هەم������وو گوتاربێژەكانی بەتوانا بن، یا هەڵگری بڕوانامە 
ب������ن نەتوانراوە ئەمە بكرێت، بۆیە خەتیبەكان پێویس������تیان 

بەخولی بەردەوام هەیە.
* هەرێمی كوردس������تان لەقۆناغێكی زۆر هەستیاردایە، 
ئەركی سەرش������انی هەموو پێكهاتەو پارتە سیاسییەكانە 
ئەو یەك ریزی و تەباییە بپارێزن كە هەوێنی سەركەوتن و 

بەرەوپێشچوونی هەرێمی كوردستانە؟
�� ئاینی پیرۆزی ئیس������ام داوامان لێ������دەكات یەكڕیز بین 
)واعتصموا(، ئەگەر كێش������ەو ناكۆك������ی كەوتە نێوانتان 
هێزو تواناتان نامێنێت، ئەمەی ئەمڕۆ روودەدات جێگای 
نيگەرانی خەڵكی ئێمەی������ە، رۆژانە خەڵكی پێمان دەڵێت 
لەمینب������ەری پێغەمبەرەوە لەوتارەكانمدا باس������ی بكەم كە 
لەم بارودۆخە ئەركێكی ئاینی و ئەخاقیی و نیش������تمانی 
و كۆمەڵایەتی������ە، بەهەم������ووان رووب������ەڕووی دوژمنان و 
ناحەزان ببینەوە، س������ەركردەكان و جەنابی مسعود بارزانی 
و  پێش������مەرگەو ش������ەهیدەكانمان، لەپێن������او ئ������ەم رۆژەدا 
قوربانیيان داوە، لەس������ایەی ئەوان������دا توانیومانە دەنگی 
خۆم������ان بگەیەنینە دەرەوە، جێگای داخە پەرلەمانتاران و 
فراكسیۆنەكان حزبایەتی بەسەریاندا زاڵە، پێویستە ئەوان 
ناوبژی������كارو رۆڵی ئیجابی ببینن، كەچی خۆیان بوونەتە 
حزبایەتی و فراكس������یۆنەكان بەقس������ەی حزبەكانیان شەڕە 
حزبایەتی دەكەن، ئەوەی لەپەرلەم������ان روودەدات، بووەتە 
مای������ەی نیگەران������ی و دڵەڕاوكێی خەڵكی كوردس������تان، 
تێبینیم لەس������ەر هەردوو حزبە ئیسامیەكەی یەكگرتووی 
ئیسامی و كۆمەڵی ئیس������امی ناو پەرلەمانیش هەیە، 
بەداخەوە سیفەتێكی چاكسازییان پێوە دیار نییە، ئەبووایە 
ئەوان وەكو قورئ������ان دەفەرمووێت)وأصلحوا ذات بینكم( 
ئەوان ب������اش دەزانن ئەو ملمانێ و ناكۆكییە مێژووییەی 

ئەمڕۆ كەوتۆتە ناو پەرلەمان نابەجێیە، ئەوانیش بوونەتە 
بەش������ێك لەو ملمانێیەو بۆ خەس������ت كردنەوەی كێش������ەو 
ملمانێكان چوونەتە لایەكەوە،پێویس������تە ئەوان سوڵح بكەن 
لەبەر ئەم هۆیانە، ناوی ئیس������امیان هەڵگرتووە، خوای 
گ������ەورە فەرمویەتی)وان طائفتان م������ن المؤمنين اقتتلوا 
فاصلح������وا بينهما( دەبێ نێوانگی������ری بكەن نەوەك بچنە 

پاڵ لایەنێك.
* لەناوچەكەو عێراقدا شەڕێكی مەزهەبی و تائیفی توند 
هەیە، كورد چی بكات تاوەكو نەبێتە بەشێك لەو ملمانێ 
تائیفییەی ناوچەكەو خ������ۆی دوور بگرێت لەچوونە ژێر 

باڵی بەرەی سوننەو شیعە؟
- زۆربەی هەرە زۆری كورد ئەهلی س������وننەیەو لەس������ەر 
مەزهەبی ش������افیعییە، هەربۆیە پێش������تریش ئەو ملمانێ 
خوێناوییە كەمتر هاتۆتە ناو كوردس������تان، لەبەرژەوەندیی 
كورددایە دەس������ت بگرێت بەئامانج و مافەكانی خۆیی و 
دوور بكەوێتەوە لەو شەڕە تائیفییە، جێگای داخیشە لەناو 
حزبە كوردس������تانییەكان كەسانێك هەیە هەستی مەزهەبی 
و بەرژەوەندی شەخسی خۆی وادەخوازێت بەسەر هەستی 
نەتەوەییدا زاڵتر بێت، هەربۆی������ە ئومێدەوارم ئەوان مافی 
نەتەوەی كورد نەخەنە ژێر ئەو فشارە ئیقلیمی و تائیفییە، 
كاتێك میللەتی كورد زوڵمی لێكراوە لەبەر ئەوە لێی نەكراوە 
كە ئاینی نییە یا مەزهەبی نەبووە بەڵكو لەبەر ئەوەیە كە 
نەتەوەیەك بووە خاوەنی خاك و بنەما نەتەوەییەكانی بووە، 

هەربۆیە كێشەی ئێمە نەتەوەییە نەك مەزهەبی.
* ئاینی پیرۆزی ئیس������ام پێش ئەوەی حزبە ئیسامییە 
سیاسییەكان بێن، ئەو جیاوازی و حزبایەتیەی تێدا نەكراوە 
ئایا ئاینی پیرۆزی ئیسام پێویستی بەوە هەیە حزبایەتی 
پێوە بكرێت ئایا ئەمە چ زیانێ بەبەها پیرۆزەكانی ئیسام 

دەگەیەنێت؟
- كاتێك ئاین حزبایەت������ی پێوە كرا، زیان بەبەهای ئاینی 
پیرۆزی ئیسام دەگەیەنرێت، سیاسەت گۆڕانكاری تێدا 
دەكرێت و ڕەچ������اوی بەرژەوەندییەكان دەكرێت، بەڵام ئاین 
نەگۆڕیی هەیە راستە موتەغەیراتیشی هەیە، بەڵام ئاین 
چوارچێوەی خۆی هەیە، جودایە لەو سیاسەتە گۆڕاوەی 
كە ب������ۆ خزمەت و بەرژەوەندیی تایبەتی بەكار دەهێنرێت. 
رام لەگ������ەڵ زۆر لە بیرمەندو زانایان و مامۆس������تایانی 
ئاینی پیرۆزی ئیسامە، پێویست ناكات ئاین سیاسەتی 
تێ������دا بكرێت، زۆر جەخت لەوە بكەین������ەوە ئەو ئارامی و 
سەقامگیرییەی كە لە كوردستان هەیە ئەركی هەمووانە، 
دۆخەك������ە بپارێزین، كاتی خۆی حەزرەتی ئیبراهیم یەكەم 
شت داوای لە خودای گەورە كرد ئارامی و ئەمانی بداتێ 
لەگ������ەڵ ڕزق و ڕۆزی، خوای گ������ەورە فەرمووی نەخێر 

ئیبراهیم، لە دنیادا بە ئێوەشی دەدەم و بەكافرەكانیش. 

كاتێك میللەتی كورد زوڵمی 
لێكراوە لەبەر ئەوە لێی نەكراوە 

كە ئاینی نییە یا مەزهەبی 
نەبووە بەڵكو لەبەر ئەوەیە كە 
نەتەوەیەك بووە خاوەنی خاك 
و بنەما نەتەوەییەكانی بووە، 

هەربۆیە كێشەی ئێمە نەتەوەییە 
نەك مەزهەبی

رام لەگەڵ زۆر لە بیرمەندو 
زانایان و مامۆستایانی ئاینی 

پیرۆزی ئیسلامە، پێویست ناكات 
ئاین سیاسەتی تێدا بكرێت، 

زۆر جەخت لەوە بكەینەوە 
ئەو ئارامی و سەقامگیرییەی 
كە لە كوردستان هەیە ئەركی 
هەمووانە، دۆخەكە بپارێزین


